
RAM ĐZ ABDULLAYEV ĐN  POETĐK DÜNYASI 

 

    Yüksək poetik nümunələrdən söhbət düşəndə ən əvvəl yazar-oxucu 
duyumlarının,ağrılarının üst-üstə düşməsi ön plana çəkilməlidir.Belə 
ki,oxucu şair ağrısını öz iç süzgəcindən keçirib onları yaşayırsa deməli 
yazılanları dəyərləndirmək olar və lazımdır da.Çünki həqiqi qiyməti oxucu 
verir:onu nə aldatmaq,nə də qafiyələnmiş çıxdaş “məhsulla”başını qatmaq 
mümkündür.Yeri gəlmişkən vətəndaşlıq lirikasını,öz daxili yaşantılarına 
qurban verməyən şair yalnız alqışlanmağa layiqdir.Ramiz Abdullayev öz 
yaradıcılıq kredosu ilə şairdən tələb olunan bütün mənəvi-əxlaqi meyarlara 
cavab verən qələm sahibidir və bu amil sevindirməyə bilməz.    

Efirdə,ekranda Ramiz Abdullayevin sözlərinə yazılmış mahnılarını çox 
dinləmişəm.Bəri başdan deyim ki,bəstələrin musiqi və janr 
əlvanlığı,mətnlərdəki dərin lirizm müəllifin böyük ürək sahibi,şair ürəyinə 
malik olan insanı göz önündə canlandırırdı.Çox şadam ki,bu təəssürat 
özünü Ramiz Abdullayevin kitablarında öz təsdiqini tapdı.Đstər onun 
“Sevgi dolu gecələr”(2000-ci il),istərsə də “Vətən torpağı(2002-ci il),kitabı 
olsun.hər ikisindən,eləcə də digər kitablarından bizlərə doğulduğu 
Bakını,ümumiyyətlə Azərbaycanı alovlu məhəbbətlə sevən bir şair  
boylanır:öz ürək pəncərəsindən boylanan bu şair oxucunu bütöv Vətən 
torpağı naminə mübariz olmağa çağırır və qələm süngüsü ilə öndə 
gedəcəyinə hamını inandırıcı şəkildə əmin etməkdədir.Elə “Azad 
edəcəyəm səni , Qarabağ” şeirindən bir parça gətirmək kifayətdir: 

Dayanıb səngərdən baxıram sənə,                            
Düşmənlər sədd çəkib səninlə mənə, 
Ürəyim,gözlərim bürünüb qəmə.  
Düşmən sinəsinə çəkəcəyəm dağ,                                         
Azad edəcəyəm səni,Qarabağ! 
 
Gördüyünüz kimi müəllif h əmvətənlərinə daima ayıq-sayıq olmağı 

tələb etməklə,onları bədbinlikdən çəkindirir və inandırır ki,Qarabağın 
düşməndən alınacağı gün heç də uzaqda deyil. “Vətən Torpağı” şeiri də 
nikbin ruhda köklənmişdir.Şair torpağa olan sevgisini necə də gözəl və 
poetik qələmə almışdır. 

“M ənim əsgər qadaşım”, “Bakım”, “V ətən”, “Daglar”, “Mənim 
Maştağa kəndim” kimi şeirlər  Ramiz Abdullayevin sevgi palitrasının 
genişliyini sözün qüdrəti il ə oxucuya çatdırır.Müəllifin  V ətən ünvanlı 
şeirlərinin heç birində məlum qafiələrə rast gəlinmir,bu da onun zəngin söz 
ehtiyatına malik olduğunu göstərməkdədir.  Fəxarətlə vurğulamalıyam ki , 
şair poetic janrların hamısından uğurla istifadə edərək öz fikir əlvanlığını 
oxuculara təqdim etməkdə çətinlik çəkmir.Ramiz Abdullayevin sevgi 
şeirləri olduqca cəlbedici  və oxunaqlıdı.Məhz lirik misralarında o, oxucu 
qarşısına tam səmimiliyi il ə çıxır və onunla daxili çırpıntılarını,əzablarını 
bölüşdürməyə əsla utanmır.Çünki müəllif sevdiyi qadınla da ,onu 
oxuyanların yanında da  safdır,açıqdır.Məhrəmlik isə Ramiz Abdullayevin 
böyüklük ölçüsüdür. “Mənim ilk məhəbbətim”, “Sevgi dolu gecələr” kimi 
şeirlər, “Səni gözləyəcək mənim gözlərim”, “Düşdüm”, “Xoşbəxt et məni”, 
“Əsmə ey külək” və başqa qəzəllər müəllifin ür ək genişliyini,sevgilisinə 
sədaqətini açıqlığı ilə göstərməkdədir.Ümumiyyətlə,Ramiz Abdullayevin 
yaradıcılıq universallığı poeziya ilə bitmir: onun dram əsərləri də  dövlət 
dram teatrlarının səhnələrində  uğurla tamaşaya qoyulur. Şair qardaşımın 
bir uğuruna da qəlbən sevindim: Azərbaycan  ədəbiyyatının təmannasız 
dostu,şair-tərcüməçi Giya Paçxataşvili 2004-cü ildə Ramiz Abdullayevi 
rusdilli oxuculara təqdim etdi.Tərcüməçinin rus və azərbaycan dillərini 
mükəmməl bilməsi “Zemlya otçiznı” kitabının uğuruna təminat verdi.Son 
olaraq bunu deyə bilərəm ki,Ramiz Abdullayev öz şeirləri və mahnı 
mətnlərinin sanbalı ilə təsdiq etdi ki,o ədəbi aləmdə heç də təsadüfi adam 
deyil.Mən bu gözəl qəlbli insane,kövrək şairə yeni-yeni zirvələri qət 
etməyi arzulayıram.Tanrı səni və qələmini qorusun,Ramiz qardaşım!                                                          

                                                            
Dərin hörmətlə: 

Nəriman Həsənzadə, 
Xalq şairi. 

Yeni Azərbaycan Partiyasıyam 

 

       Parlaq bir partiya yarandın ki, sən 
       Ölkədə ədalət qurub, deyəsən: 
       Yeniyəm, yeniləş, qurtuluşam mən. 
       Mən Odlar yurdunun bir dünyasıyam 
       Yeni Azərbaycan partiyasıyam! 
 
       Fəxr ilə öyünüb,dedin hər kəsə 
       Yumruq tək birləşək, düşmən qoy əsə  
       Gəl haqqa biz gedək,kimlər nə desə, 
       Mən Odlar yurdunun bir dünyasıyam 
       Yeni Azərbaycan partiyasıyam! 
 
       Qoyubdur adımı-Heydər,andımız, 
       Azadlıq uğrunda,axsa qanımız, 
       Sevinclə söylərik qurban canımız 
       Mən Odlar yurdunun bir dünyasıyam 
       Yeni Azərbaycan partiyasıyam! 

Arzularım 
 
      Mənim bu qəlbimdə, arzularım var , 
      Birini bilirsiz, birinisə yox. 
      Biri aşkar olan, deyilən olur, 
      Biri deyilməyir, qəlbdə dərdi çox. 
 
      Hər gün arzuların qanadlarında, 
      Düşünüb,daşınıb söhbət edirəm. 
      Xəbər tutmamaqçün,bil,yadların da, 
      Yanından sakitcə çıxıb gedirəm. 
 
                            Çox vaxt arzularla,qılıram tənha, 
                            Onlara,dəstək də, oluram . 
                            Birinə deyirəm gələcək daha, 
                            Birinə deyirəm gözlə gülüm sən. 
 
                            Ötürüb günləri,ill əri belə 
                            Mənim arzularım yaşadır məni. 
                            Tale yollarını bilmirəm hələ, 
                            Qovuram üstümdən dumanı,çəni. 

Zaman 
 
                             Mənimlə görüşə çırpınan ürək, 
                             Artıq alovlanmır,çırpınmır daha. 
                             Axı mən demişdim,biləydin gərək 
                             Mənə olan sevgin dönəcək aha. 
 
                             Səbəblər istədin,anladım səni, 
                             Məgər o gözlərin,görmədi heç nə. 
                             Sənin tək sevənlər çox idi məni, 
                             Bilmirdim mən kimə,söyləyim ki,hə. 
 
                             Zaman dəyirmandı,çax-çax fırladıb, 
                             Mən ondan xəbərsiz,o da kı məndən. 
                             Zaman öz qoynunda,məni oynadıb, 
                             Uzağa atmışdı,çox uzaq səndən. 

Sevgi çiçəyi 
 
                          Çiçəklər içindən,seçib birini, 
                               Açdın ürəyimin nakam sirrini. 
                               Bal təki eylədin,şirin dilini, 
                               Sevdiyim çiçəyi gətirdin mənə. 
 
                               
                              Nə qədər bu xoşdur,nə qədər gözəl, 
                              Gəl,əzizim,yaxın,uzat mənə əl. 
                              Sənin qollarında ölüm əlbə-əl, 
                              Sevdiyim çiçəyi gətirdin mənə.  
 
                              Bu gün bil ömrümün ən gözəl günü, 
                              Sənli bu dünyanın,ilk əzəl günü. 
                              Mahnılı, şeirli bir qəzəl günü, 
                              Sevdiyim çiçəyi gətirdin mənə. 

Edərəm 
 
 

                          Məni hər gün özünə cəlb eləyən nazlı nigar 
                          Qorxmayırsan ki,sənin əqlini başdan edərəm. 
                          Elə bil sən özünə söyləmisən qalma bekar 
                          Əylənə-əylənə ey gül gözü qaşdan edərəm. 
 
                          Hər sözün əvvəli məlum sonu çoxdan məlum 
                          Bil səninçün ürəyi döndərib daşdan edərəm. 
                          Gəl mənə baxmaginən iştaha ilə mən ölüm 
                          Küsdürüb iştahanı,mən səni aşdan edərəm. 
 
                          Girib hər gün yuxuna qorxudaram sübhə qədər 
                          Çaşdırıb bil yaşını indiki yaşdan edərəm. 
                          Ramizin getdiyi yolla sürünüb getmə hədər 
                          Elə bilmə barışar bil ki,barışdan edərəm. 

Bahar yağışı 
 

Xırda damlalarla düşdüyün zaman 
Qoydun pəncərəmdə gözəl ,naxışı. 

Tanrıya dualar etdiyim zaman 
Yağdın arzularda,bahar yağışı. 

 
Tutaraq səmanın tamam çöhrəsin 
Vermək istəyirsən,yerə bəhrəsin. 

Sakit eyləyərkən ana körpəsin 
Yağdın arzularda,bahar yağışı. 

 
Deyirlər,yağışdan bol olur bəhər 

Bolluq olan yerdə yox olur qəhər? 
Gecə küləkliydin sakitsən səhər 
Yağdın arzularda,bahar yağışı. 

 
Yeni il qədəmin bəxş edən Novruz 
Bahar təravətin nəxş edən Novruz. 

Xoşbəxt sevinclərlə qəşş edən Novruz 
Yağdın arzularda,bahar yağışı. 

Çox çəkdi uzun 
 
 
                   Dedin ey gül gəlirəm,gəlməyin çox çəkdi uzun 
                   Söylədin ki,sevirəm sevməyin cox çəkdi uzun 
                   Bir biləydim ürəyində mənə qarşı nə yatır 
                   Məni öyrənmək üçün bilməyin cox cəkdi uzun. 
 
                   Dostuma sevgilisi söylədi candan sevirəm, 
                   Bunu sən də deyəcəkdin deməyin cox çəkdi uzun. 
                   Üz-üzə sevgili canan nə olar bir çıxasan, 
                  Yolları sən uzadıb əymədin çox çəkdi uzun. 
 
                  Gözləmək oldu peşəm gözləyirəm mən yolunu, 
                  Gözlərimdən göz yaşın silməyin çox çəkdi uzun, 
                  Ramiz,bu ceyranı sevərək gözləməyə bil ki, dəyər 
                  Amma mənlə nə üçün gülməyi çox çəkdi uzun. 

Dəmir yolçular 
 

Bakı vağzalından çıxaq qatarda 
Seyr edək səninlə Azərbaycanı. 
Günəş də izləsin bizi bu halda 
Ötdükcə vaqonlar isitsin canı. 

 
Dəmir yollarında dəmir intizam 
Qoruyub yaşadır dəmir yolçular. 
Hər yerdə baglıdır zamanla nizam 
Buna diqqət edir dəmir yolçular. 

 
Yansın yaşıl işıq  yolumuz boyu 

Qoy təmin eyləsin dəmir yolçular. 
Bir payız axşamı eyləyək toyu 

Təbriki söyləsin dəmir yolçular. 
 

Gəl gedək əzizim uzansın bu yol 
Oturaq yenə də,həmin qatara. 

Dəmir yollarında arzular bol-bol 
Götürsün aparsın çataq biz ora. 

Əl çatmazım mənim niyə baxırsan 
 

Dağlar da dözməyir çəkdiyim aha, 
Əks səda edib qaytarır daha, 

Sən varlı, mən kasıb   eşqin çox baha, 
Əl çatmazım mənim niyə baxırsan 
Hər gördükdə məni,sən ağlayırsan. 

 
 
 

Nə edim imkanım yox danışmağa 
Qoymur valideynin biz qovuşmağa 
Keçmək olmur səddi,qalxıb aşmağa 
Əl çatmazım mənim niyə baxırsan 
Hər gördükdə məni, sən ağlayırsan. 

 
Olmayıb günahım mənim heç nədə, 

Olmuşam vəfalı sənə sevgidə, 
Sevirəm sözünü  deyirəm bir də 
Əl çatmazım mənim,niyə baxırsan 
Hər gördükdə məni,sən ağlayırsan. 

 
Həsrətin kəsilər bir gün ayağı, 

Məhəbbət olubdur ömrün dayağı 
Ağlama gözümün nuru çırağı, 

Əl çatmazım mənim,niyı baxırsan 
Hər gördükdə məni, sən ağlayırsan. 

 
Mən ki,ölməmişəm sağam qarşında, 
Yoxdur nə qəbrim.nə baş daşım da, 
Sənin sevdan gəzir mənim başımda, 
Əl çatmazım mənim,niyə baxırsan 
Hər gördükdə məni sən ağlayırsan. 

“A”  

 
                        Dedim bir söz söylə yazım bir şeir 
                        Ucadan dediyi oldu hərif “A” 
                        Yazıq şair çəkib gör nələr deyir 
                        Əvvəli həm sonu oldu tərif “A”. 
 
                        Bilsəydim deməzdim ona nə isə 
                        Soruşdum çox oldum buna təəssüf “A” 
                        Yazaraq çatdıram sona nə isə 
                        Sözsüz səslənəcək tona təəssüf “A”. 
 
                        Əlifba olmasa,olmaz dilimiz 
                        Birinci dayanan başda durub “A” 
                        Azərbaycan adlı gözəl ölkəmiz 
                        Necə də səslənir bir tac qurub “A”. 

Allahdan qorxmayan,Allahsızlardır 

 
                           Bir sözdən yaranır deyilən şeir 
                           Şair gördüyünü yaşayıb deyir, 
                           Heç nədən qorxmayan,Allahsız deyil 
                           Allahdan qorxmayan, Allahsızlardır. 
 
                           Hər gün dualarım vardır,Allaha, 
                           Đmanım,gümanım,vardır,Allaha, 
                           Qəlbimdə muradım vardır,Allaha, 
                           Allahdan qorxmayan,Allahsızlardır. 
 
                           Biri səcdə edir oda,atəşə, 
                           Birisi bütlərə,biri günəşə, 
                           Đsaya da,olub inam həmişə, 
                           Allahdan qorxmayan,Allahsızlardır. 
 
                           Peyğəmbərlər olub yüz iyirmi dörd min 
                           On iki imamda müsəlman dinin, 
                           Zəhməti çox olub çox Məhəmmədin 
                           Allahdan qorxmayan,Allahsızlardır. 
 
                           Đtayət,ibadət olmayan yerdə, 
                           Đnsanlar yaşayıb həmişə dərddə, 
                           Demişəm,deyirəm sizlərə bir də, 
                           Allahdan qorxmayan,Allahsızlardır. 
 
                           Bilsən ki,ölümlə durmusan sonda, 
                           Hörmət et böyüyə dur qulluğunda, 
                           Xeyir bərəkəti taparsan onda, 
                           Allahdan qorxmayan,Allahsızlardır. 
 
                           Ramiz də qonaqdır fani dünyada, 
                           Günlərin bir günü salarsız yada, 
                           Đnanın Allaha olsaz da harda, 
                           Allahdan qorxmayan,Allahsızlardır. 

Bircə iz qalıbdır mənim qəlbimdə 
 

                   
Xalq artisti Laləzar Mustafayevaya 

 
                             Məni qurban etdin öz istəyinə, 
                             Səd çəkdin eşqimə,məhəbbətimə, 
                            Söylə nail oldun,söylə nəyinə, 
                            Ağrılar verərək bu ürəyimə. 
 
                             Gecələr də, Ana,baxıram sözə, 
                             Keçsə də çox illər dediyin gündən, 
                             Neçə baxırdımsa ,baxıram sözə, 
                             Arzum da qaçaraq bezibdir məndən. 
 
                             Məhlədə dediyin dükan yanından 
                             Đnan yuxumda da keçə bilmirəm, 
                             Yaxamı qurtara bilmirəm oddan 
                             Atdın cəhənnəmə əzab çəkirəm. 
 
                             Düşünmədin,Ana,axı,mən kiməm 
                             Səni də yaradan yaradıb məni, 
                             Sevirəm cavanam,axı,körpənəm, 
                             Nə üçün çaşdırdı bu rüzgar səni. 
 
                             Demə bir zamanlar atasıyla sən 
                             Keçmişdə nəyisə bölə bilmədiz, 
                             Bununçün günahkar söylə niyə mən 
                             Atdığın ləpirdə neyçün mənəm iz. 
 
                             Bircə iz qalıbdır mənim qəlbimdə, 
                             O da çalın çarpaz dağa bənzəyir, 
                             And verib ruhuna deyirəm bir də, 
                             Cismim,bil ruhundan kömək istəyir. 

                             Qoy keçim röyyada keçim o səddi, 
                             Səninçün nə fərqi anacan söylə, 
                             Kömək et,düzəldim əyilən qəddi, 
                             Đnsaf et incitmə sən məni böylə. 

Olmadım küsməyə qadir heç zaman 
 
                              Bəzən düşünürəm nə üçün, nədən, 
                              Xoşbəxtlik dayanıb çox uzaq məndən. 
                              Körpə tək sürünüb tutarkən səndən 
                              Ayrılmaq istədin sevgilim məndən. 
 
                              Bilirəm demisən xəstədir bədən 
                              Mən də, sənin xəstən dəli-divanən. 
                              Nə olar yazığın gələydi  
                              Deyəndə sözləri küsməyim səndən. 
 
                             Olmadım küsməyə qadir hec zaman, 
                             Sənə olan sevgim vermədi imkan, 
                             Sən öldüyün zaman öləcəm o an, 
                             Sən isə ayrılmaq istədin məndən. 
 
                             Dayanıb yan-yana  ucalıb göyə 
                             Məzar daşlarımız bir olacaqdır. 
                             Çalışsan sevgilim mənsiz ölməyə 
                             Mən də ,öləcəyəm ruh qalacaqdır. 
 
                             Bircə istəyim var Allahdan inan, 
                             Ya bu dünya olsun ya da,o biri, 
                             Yaşasın məhəbbət hey zaman-zaman, 
                             Dildən dilə düşsün eşqin sirləri. 

Məmməd Araz adlı deyilən adda 
 
                            Bir  insan  cismindən qopdu min istək, 
                            Uçdu o əbədi ruhlar qoynuna, 
                            Bəlkə də tanrının sevdiyi mələk, 
                            Onun qulluğunda duracaq daha. 
 
                            Ey böyük qəlblərin sevgi duası, 
                            Hopdun qəlbimizə, yaşadın bizlə, 
                            Şeir kitabımda qaldı imzası,  
                            Məmməd Araz adlı yazılan izlə. 
 
                            Verdiyin məsləhət,dediyin sözlər, 
                            Mənimçün əzizdir ey müəllimim, 
                            Əbədi yumulan,baxmayan gözlər 
                            Parlayıb qəlbimdə,yaşayır mənim. 
 
                            Ey xalqın sevgisin,qazanan insan 
                            Dünya hər kəsləri saxlamır yadda, 
                            Dünya yaşadıqca yaşayacaqsan, 
                            Məmməd Araz adlı deyilən adda. 
 
                           Sən vətən oğlusan,vətən sevgisi, 
                           Sənin sözlərində,sənin ruhunda, 
                           Azərbaycan adlı Odlar ölkəsi, 
                           Fəxr edir səninlə olsan da harda. 

Bir yerd ə bərabər olduğumuz an 
 
                      Zaman, məkan, istək, üst-üstə düşür, 
                      Bir yerdə bərabər olduğumuz an, 
                      Đki çay qovuşub-Araz ilə Kür, 
                      Biz də, qovuşarkən rahat olur can. 
 
                      Ətraf nura dönür parlayır səma, 
                      Qopmağa sinəmdən cəhd edir qəlbim, 
                      Zülmət qaranlıqlar möhtacdır şama, 
                      Ey mənim sevgilim, mənim həsrətim. 
 
                      Sayırlar sevənlər günləri bəlkə, 
                      Mənsə dəqiqələr güdürəm yenə, 
                      Đçimdə yaranan üsyan, mərəkə, 
                      Sevincdən yaranan eşqimdir belə. 
 
                      Bu günə min şükür, desəm gülmə sən, 
                      Qoy bizə yar olsun tanrının özü, 
                      Qəfildən bəlkə də, ölsəm gülmə sən, 
                      Ramizdən get soruş söyləsin düzü. 

Azərbaycan biz deyəndə 
 
                       Gəldi,getdi bu dünyadan, 
                       Bizə yalnız adı qaldı. 
                       Hey çalışdı,hey vuruşdu, 
                       Fələk bizdən onu aldı. 
 
                       Gözlər ağlar ayrılıqda, 
                       Göylər çağlar ayrılıqda. 
                       Qara bağlar ayrılıqda  
                       Mələk bizdən onu aldı. 
 
 
                     Şəfəqlərin qoynundadır, 
                     Nur saçacaq vətən üstə. 
                     El,oba da yurdundadır, 
                     Gələcəyə ümid bəslə. 
 
                     Xalqımızın ürəyində, 
                     Yaşayacaq tarix boyu. 
                     Heydər baba biz deyəndə, 
                     Azadlıqdır onun yolu. 

Danış 
 
                 Telefon dəstəyin qoyma yerinə, 
                 Səni əvəz etməz dünyada heç nə. 
                 Danışaq səninlə,danışaq yenə 
                 Nə olar danışaq mənim xətrimə. 
 
                 Sən qoysan dəstəyi, qırılar qəlbim 
                 Elə bil yer üstə tükənər səbrim. 
                 Nə üçün beləyəm vallah nə bilim 
                 Nə olar danışaq mənim xətrimə. 
 
                 Səninçün bəlkə də,olmasın fərqi 
                 Sən məndə yaratdın sevgini dərdi. 
                 Bəlkə düz demirəm,susursan nədi 
                 Nə olar danışaq mənim xətrimə. 
 
 
                Hər gün mən dualar edib tanrıdan, 
                Səni qorumağı istədim ondan, 
                Sənlə yaşayıram,hər yerdə hər an 
                Nə olar danışaq mənim xətrimə. 
 
                Qəbul et dediyim sözü səmimi, 
                Söylədim biləsən bu istəyimi. 
                Danış,yoxa döndər hicran qəmimi 
                Nə olar danışaq mənim xətrimə. 

Demişəm 
 
          Demişəm ki,sənə ölmə,öləcəksən,demişəm, 
          Ölümünə nə səbəb var biləcəksən,demişəm. 
          Xoşlayırsan qəzəli mən də səninçün o zaman 
          Yazaraq təzə şeir dinləyəcəksən,demişəm. 
 
          Nə ölürsən,nə qalırsan,hələ zır-zırdı işin 
          Belə getsə sən məni öldürəcəksən,demişəm. 
          Gah tutursan qulağı,gah da başı,gah da dişi 
          Büksələr sənə kəfən,bil sökəcəksən,demişəm. 
 
          Başın üstündə mən sənin şeir demək istər idim, 
          Əhd edib mən demişəm,sən görəcəksən,demişəm. 
          Söylə Ramiz nə edim,sən nə desən,mən də,edim 
          Qorxuram ki,şeiri sən deyəcəksən demişəm. 

Belə ceyran nəyə lazım 
 
                Canan nə bilir canda gülüstan nəyə lazım, 
                Yoxsa ona yazmaq iri dastan nəyə lazım. 
                
                Öldür özünü, ya da ki, ol dəli divanə 
                Sevmirsə səni bir daha qurban, nəyə lazım. 
 
                Bax forsuna, bax qamətə, guya ki, gözəldir 
                Olsun belə lap yüz dənə canan nəyə lazım. 
                
                Sən eyləmə şübhə, mən ölüm get, onu dindir 
                Onda görəcəksən belə ceyran, nəyə lazım. 
 
                Hər gün göyərir gündə biri guya ki, azdır 
                Yoxdur küçəni keçməyə imkan nəyə lazım. 
                 
                Ramiz, sabahın xeyir olsun, baxçada yazdır 
                Gül baxçada yoxsa, daha bağban nəyə lazım. 

“Vı şka” 

 
75 il əvvəl qoyuldu təməl 

Sevimli qəzetə döndün əlbə-əl 
Səslədin çağırdın söylədin ki,gəl 
Oxu sevə-sevə oxu, “Vışka”nı. 

 
Hər ötən illərin hər keçən günün 
Üst-üstə toplanır qeyd olur günün 
O şərəfli yolun söyləyir bu gün 
Oxu sevə-sevə oxu, “Vışka”nı 

 
Var səndə tərəqqi var səndə məqsəd 
Yazına çəkmədi heç bir kimsə sədd, 
Burda əlim vardır həm də məhəbbət 

Oxu sevə-sevə oxu, “Vışka”nı. 
 

Neftiylə qüdrətli olacaq ölkəm, 
Azadlıq yolunda gedərsə möhkəm, 

Basılmaz Vətənim,dağılmaz bölgəm, 
Oxu sevə-sevə oxu, “Vışka”nı. 

 
Şəninə söyləndi bu gün təbriklər, 
Görmək arzusuyla səndə yüz illər, 

Sənə yaza-yaza deyim şeirlər, 
Oxu sevə-sevə oxu “Vışka”nı. 

Ağ atlı şahzadə 
 
                        Ay mənim nağıl dünyam 
                         Ay mənim  ağıl dünyam 
                         Bəxş eylə,ayıl dünyam 
                         Ağ atlı şahzadəni. 
 
                         Dözmürəm daha böylə 
                         Sevgimi ona söylə, 
                         Dərdimdən dəli eylə 
                         Ağ atlı şahzadəni. 
 
                         Gələydi yarım mənə 
                         Baxaydı canım mənə, 
                         Verəydi tanrım mənə 
                         Ağ atlı şahzadəni. 
 
                         Arzumu mənə yetir 
                         Həsrəti sona yetir, 
                         Allahım,yola gətir 
                         Ağ atlı şahzadəni. 

Bu gün qonaqlığı mən verəcəyəm 
 
                         Bu gün sevincimin yox əndazəsi 
                         Hər kəs qoy eşitsin ucadan səsi 
                         Dünya dövr etməkçün seçərsə tərsi 
                         Fərq etməz hər şeyi mən edəcəyəm 
                         Bu gün qonaqlığı mən verəcəyəm. 
 
                          Həsrətlə gözlədiz bu gələn günü 
                          O həsrət yaxıbdır çoxdan bülbülü, 
                          Gülə qibtə edir,səhra bülbülü, 
                          Fərq etməz hər şeyi mən edəcəyəm 
                          Bu gün qonaqlığı mən edəcəyəm 
 
                          Ey mənim dostlarım ey qardaşlarım 
                          Üzbə-üz oturan can sirdaşlarım, 
                          Sevincdən ey axan,ey göz yaşlarım, 
                          Fərq etməz hər şeyi mən edəcəyəm 
                          Bu gün qonaqlığı mən verəcəyəm. 
 
                          Göylərdə,buludlar sevincdən çaxdı 
                          Mey dolub badəyə daşaraq axdı, 
                          Görürəm gülürsüz keyfiniz qalxdı, 
                          Fərq etməz hər şeyi mən edəcəyəm 
                          Bu gün qonaqlığı mən verəcəyəm. 

Bu eşq həm sənindir,h əm də mənimdir 

 
 
                          Sən mənə nə qədər,doğma,yaxınsan, 
                          Elə o qədər də,uzaqsan məndən. 
                          Əksimə gecələr hər gün baxırsan, 
                          Mən də baxa-baxa səndən. 
 
                          Nədibizi belə uzaq saxlayan, 
                          Sədaqət,etibar,bir də,səbirdir. 
                          Bir də, idrak teli bizi bağlayan, 
                          Bu eşq həm sənindir,həm də mənimdir. 
                       
                          Artıq beş ayımız tamam olacaq, 
                          Bir dəfə gəlmisən mənlə görüşə. 
                          Yeni il gecəsi yadda qalacaq, 
                          Sənli üç dəqiqə döndü öpüşə. 
 
                          Keçən dəqiqələr,hədsiz gözəldi, 
                          Kaş bütün sevənlər biz tək sevəydi. 
                          Yaş fərqli olsa da ürək dözmədi, 
                          Bizə bu məhəbbət,tanrıdan gəldi. 

Elə öz məqsədin səni yıxdı çox 

 
                        Sən özün gözümdən düşmək istədin, 
                        Düşmüsən sən artıq, qalxan yerin yox. 
                        Mənə düşmən gözlü mövqe bəslədin, 
                        Elə öz məqsədin səni yıxdı çox. 
 
 
 
                        Arxadan zərbəni vurduğun zaman, 
                        Eləcə özünə dəydi o zərbə. 
                        Qəfildən qarşıma çıxdığın zaman, 
                        Gördüm gözlərində şeytan qəribə. 
 
                        Şeytanın libasın alıb əlindən, 
                        Bəzədin çöhrəni min bir naxışla. 
                        Paxıllıq vulkanı qalxdı sinəndən 
                        Palçıqdan bulandı səndə baxış da. 
 
                        Düşmüsən beləcə qurduğun tora   
                        Oranın yolu yox geri dönməyə. 
                        Əməllərin artıq döndərib kora 
                        Həyat yollarını qoymur görməyə. 

Bilsən sənə necə var ehtiyacım 
 
                       Sinəmdə ah çəkir döyünən ürək, 
                       Yox olar sən getsən mənimlə dilək, 
                       Sənsiz necə dözüm ey gözəl mələk, 
                       Sənə bilsən necə, varehtiyacım. 
 
 
                       Bilmirəm mən necə dözəcəm sənsiz 
                       Dözməyib həsrətə öləcəm sənsiz  
                       Əzablar zülmətlər görəcəm sənsiz 
                       Sənə bilsən necə,var ehtiyacım. 
 
                       Xatırla ara bir ötən illəri 
                       Sevgilərlə dolu bitən günləri, 
                       Qaytara bilmərik,itən günləri 
                       Sənə bilsən necə, var ehtiyacım. 

Dünyanın necə də keçir hər i şi 
 
                         Ağlıma heç zaman gəlməzdi mənim, 
                         Toy günün belə tez olacaq sənin, 
                         Bəzəndin,düzəndin oldun bir gəlin, 
                         Đtirmək istədin yaxın keçmişi, 
                         Dünyanın necə də keçir hər işi. 
 
                         Əllərin qalxmayır taqətin də heç, 
                         Keç ey ömrüm günüm gəl yanımdan keç, 
                         Bax toyda oğlan çox bax birin də seç, 
                         Səninçün nə fərqi hansı bir kişi, 
                         Dünyanın necə də keçir hər işi. 
 
                         Utanma,qızarma olan işdi bu, 
                         Đstədiyi yerə,axıb gedir su, 
                         Bəs edər,ağlama,əl üzünü yu, 
                         Sənə batmayacaq heç kəsin dişi, 
                         Dünyanın necə də keçir hər işi. 
 
                         Yanında o gedən,bədbəxtdir oğlan, 
                         Eylədin namusun,qeyrətin,talan, 
                         Danış şirin-şirin,danış sən yalan  
                         Yalandan gülümsə göstər gülüşü 
                         Dünyanın necə də keçir hər işi. 

Atdı səhra düzünə içi dolu qan ürəyi 
 
                      Çətinə saldı yaman sevgili canan ürəyi, 
                      Sındırıb hər nə ki,var qoydu pərişan ürəyi. 
                      Belə sevgi,belə arzu,belə həsrətmi olar, 
                      Atdı səhra düzünə içi dolu qan ürəyi 
 
 
                      Etibar etmək olarmı daha bir başqa deyə, 
                      Sevmiş idim,sevməyir indi bu dövran ürəyi 
                      Qulu oldum zamanın,gəncliyimi verdi yelə, 
                      Dindirə bilməyirəm heç cürə bir an ürəyi. 
 
                      O sənə yar olmayacaq söylədilər min dəfə, 
                      Öz əlimlə elədim beyləcə pünhan ürəyi. 
                      Ramiz,mən qəlbi qorudum çərçivədə atəşdən, 
                      Çərçivə yandı qurtardı,söndür yanan ürəyi. 

Axı gəncliyimi itirir əm mən 
 
                          Gəldim bu dünyaya sevinc kədərlə, 
                          Ötərək çox illər keçdi hədərlə. 
                          Dolandım dövranı,mən bir təhərlə, 
                          Axı,gəncliyimi itirir əm mən. 
 
                          Şikayət eylədim mən taleyimdən, 
                          Ağardı saçlarım olaraq dən-dən. 
                          Tanrı üz döndərib deyəsən məndən, 
                          Axı, gəncliyimi itirir əm mən. 
 
                          Bəlkə bu dünyaya vaxtsız gəlmişəm, 
                          Bir qədər tez gəlib ya gecikmişəm. 
                          Heç nəyi bilmədən,guya bilmişəm, 
                          Axı,gəncliyimi itirir əm mən. 
 
                          Uçardım quş təki arzu dalıncan 
                          Sən demə günbə-gün qocalırmış can. 
                          Dövr edən cismimdə təkcə qalıb qan 
                          Axı,gəncliyimi itirir əm mən. 

Buna gözəlliyim olmayıb səbəb 

        
                            Şairin şeirinə gözəllik verən 
                            Buna gözəlliyim olmayıb səbəb? 
                            Onun kədərinə çox şənlik verən 
                            Buna gözəlliyim olmayıb səbəb? 
 
                            Hansı sətirdəsə yazılıb gözlər 
                            Çox şirin şəkərdi deyilib sözlər. 
                            Ya da ki,mənimlə qoyduğun izlər 
                            Buna gözəlliyim olmayıb səbəb? 
 
                            Bir gün görməyəndə həsrətdə qalan 
                            Gecəni gündüzlə qarışıq salan. 
                            Min dəfə şeirində qadamı alan 
                            Buna gözəlliyim olmayıb səbəb? 
 
                            Şaxtalı havada donduğu halda 
                            Xəstə bir Məcnun tək olduğu halda. 
                            Özü həsrətimdən solduğu halda 
                            Buna gözəlliyim olmayıb səbəb? 
 
                            Mənim gözəlliyim edəcək pərvaz 
                            Qonacaq sətrinə sən desən də az. 
                            Yaz şair nə qədər,yazırsan da yaz 
                            Buna gözəlliyim olmayıb səbəb?    

Đnsan 

 
Đnsan göydə ay kimidir 
Görünməyən tərəfi var. 
Đnsan axan çay kimidir 

Hər damlada bir payı var. 
 

Bu dünyaya o günahsız 
Gəlib,gedir min günahla. 
Bilir ömür çox  vəfasız 
Gün keçirir sevinc anla. 

 
Đnsan nadan,insan cahil, 
Olmağa da sürüklənir. 
Đnsan kamil,insan aqil, 

Olmağa da cəhd eyləyir. 
 

Hər bir halda o insandır, 
Həyat özü imtahandır. 

Bir dünyası bu cahandır, 
Bir dünyası yoxsa haqqdır. 

Đnsanlar 

 
Fəlakət faciə yaranan zaman, 
Đnsanlar Allaha eyləyir güman. 
Edərək tövbələr söz verir yalan, 

Yalvarıb Tanrıdan kömək istəyir. 
 

Çırparaq özünü yalandan daşa 
Özünü oxşadır lap vətəndaşa. 
Vətənçün olaraq bəlalı başa, 

Yalvarıb Tanrıdan kömək istəyir. 
 

Elə ki qorxular,hürkülər gedir, 
Yenə də haqsızlıq nan-korluq edir. 

Belə insanlara zəhər ver yedir, 
Yalvarıb tanrıdan kömək istəyir. 

Yalançı 

 
Gözümü qoyaraq həsrət yolunda 
Yalanlar danışdın mənə yalançı. 
Sözləri bəzədin yalan donunda 
Necə söyləməyim sənə,yalançı. 

 
Dilinl ə danışsan sözündə yalan 
Parlayıb alışan gözündə yalan. 

Günbə-gün cəm edib özündə yalan 
Necə söyləməyim sənə ,yalançı. 

 
 

Bilmədin utanmaq demədin bəsdi 
Yalan deyə-deyə dilin də əsdi. 
Gözümə baxaraq edərək qəsdi 

Necə söyləməyim sənə, yalançı. 
 

Cürbəcür özündən yalanı qurdun 
Qıymadın heç mənə,yaranı vurdun. 
Uşaq tək qızarıb boynunu burdun 
Necə söyləməyim sənə yalançı. 

Ağlına gətirsən ayrılıq əyər 
 
Ağlına gətirsən ayrılıq əyər, 
Sən o ayrılığı görməyəcəksən. 
Mənimçün darıxıb yenə bir səhər 
Yanıma tələsib,sən gələcəksən. 
 
Duraraq qarşımda süzgün baxışla, 
Günahkar olduğunu bil deyəcəksən. 
O tüğyan eyləyən qəlbində daşla 
Bacara bilməyib mum edəcəksən. 
 
Bütöv düşüncələr dönüb zərrəyə 
Çaşqınlıq içində hey itəcəksən. 
Zirvədən enərək bir gün dərəyə 
Özün-öz halına sən güləcəksən. 

Bəsdi ağlama,sən ay ağlayan qız 

 
Keçirəm yanından ürək ağlayır 
Qəlbində səninlə dilək ağlayır. 
Bu hala dözməyib fələk ağlayır 

Bəsdi ağlama sən,ay ağlayan qız. 
 

Ağlaya-ağlaya nə istəyirsən 
Özün də bilmədən,nələr deyirsən. 

Hansı bəxtəvəri söylə sevirsən 
Bəsdi ağlama sən,ay ağlayan qız. 

 
 

Görürəm həyatda çatmayır nəsə 
Söylə fikirl əri söylə o kəsə. 

Çox sağ ol deyərsən gözlərin gülsə 
Bəsdi ağlama sən,ay ağlayan qız. 

 
Bu münval,bu hicran bəs eylər sənə 
Sənin o dərdlərin dərd verir mənə. 

Etibar eyləmə heç zaman qəmə 
Bəsdi ağlama sən,ay ağlayan qız. 

Qızıl balığım 

 
Sən toruma düşmüsən 

Artıq qızıl balığım. 
Çapalama daha sən 

Yox taqətim,yox hayım. 
 

Gözləmişəm yolunu 
Neçə ill ər sərasər. 

Bu dünyanın oyunu 
Mənə qalıb de,məgər. 

 
Đstəyirəm mənim də 

Arzularım nur saçsın. 
Pərvaz etsin ürəyim 

Qönçə artıq gül açsın. 
 

Etməlisən köməyi 
Nə döyürsən gözünü. 
Bacarmıram heç nəyi 
Demə mənə bu sözü. 

 
Göstər görüm səxavət 
Mənə qızıl balığım. 
Yaraşmayır bu adət 
Sənə qızıl balığım. 

Yarımçıq 

 
O gün qarşılaşıb dostumu gördüm, 

Söylədi yaz məndən hər şey yarımçıq. 
Bir təhər ev tikdim üstünü örtdüm, 
Ulduzlar görürəm evdən yarımçıq. 

 
Çağırıb hörmətlə dedilər işlə, 

Gəzmə veyil-veyil gecələr işlə. 
Özündə yaratma şübhələr işlə, 
Đşlədim,sən demə ştat yarımçıq. 

 
Toy idi,vurhavur zurna çalırdı 

Səhərə, çox da yox,bir az qalırdı. 
Cibimdən pulları şabaş alırdı 

Đstədim pul atam,atdım yarımçıq. 
 

Vermişdi qardaşım mənə bir “Zapı”, 
Var idi üstündə cəmi bir qapı. 

Kənddə əvəz etdi bir müddət atı, 
Od düşdü bir gecə yandı yarımçıq. 

 
Babamdan qalmışdı bir xeyli torpaq, 

Basmışdı oranı yaman ot,alaq. 
Təmizlədim,əkdim düşməkçün qabaq, 

Yayda dolu düşdü,batdı yarımçıq. 
 

Bir aydı işıqlar sönüb məhlədə 
“Barmek”həftə boyu gəlir hələ də. 
Generator almışdıq qoyduq dərədə 
Partladı şimşək tək qaldı yarımçıq. 

 
Həyatım kim desə gözəl haldadır, 

Bu dünya zəncirdən böyük halqadır, 
Gələcək günlərin hələ daldadır, 

Bu dünya hər kəsçün olub yarımçıq. 

Bəlkə qismət oldu görüşdük bir gün 
 
Mən yaşlı çağımda çıxdım qarşına, 
Elə sən özün də cavan deyildin. 
Sürmə də çəkmişdin qələm qaşına 
Necə başlandı eşq onu bilirdin. 
 
Đki qəlb çırpındı,birdən qəfəsdə, 
Bir qəlb məndə idi,biri sən idin. 
Alırdıq bərabər birgə nəfəs də 
Gözünlə sevgini mənə deyirdin. 
 
Nə mən yaxın gəldim,nə də sən o gün 
Danışdıq gözlərin pəncərəsindən, 
Bəlkə qismət oldu,görüşdük bir gün 
Belə bir ümidlə ayrıldım,səndən. 
 
Bir payız axşamı küləkli gündə, 
Qəfildən üz-üzə gəldim,səninlə. 
Əlçatmaz arzular oyandı məndə 
Salam da sən verdin,danışdın mənlə. 
 
O gün taleyimin qismət günündə, 
Sancdın məhəbbətin oxun qəlbimə 
Xoşbəxtəm-xoşbəxtəm ilahi mən də 
Eylədim qibtə də özüm-özümə. 
 
Yenə də ayrılıq hökümlə gəldi, 
Dur apar məni də,gedim səninlə. 
Mənim məhəbbətim yerə sərildi 
Göydən yağış yağdı, başıma qəmlə. 

      Röyada sevgi 
 
Yenə də gəlirsən yuxuma mənim 
Həmin süzgün gözlə, şimşək baxışla 
Atəşlər yaxırsan canıma mənim 
Đnsafın heç yoxdur, susma danış da. 
 
Onsuz da gəlişin ürəkdən deyil 
Desəm ki,sən qayıt qayıdıb gəlmə. 
Muradım hərçənd ki,qoy gəlsin deyir 
Desəm də hissləri oyadıb gəlmə. 
 
Gəlmə nə göz görsün,nə ürək duysun 
Röyalar qoynunda əzab verirsən. 
Get məndən uzaqlaş,fikirl ər uysun 
Əgər həqiqətən məni sevirsən. 
 
Vallah bu sevgiyə şübhə edirəm 
Bu necə sevgidir röyada olur. 
Ramiz,bu sirrləri sənə deyirəm 
Həyatda olmayan,röyada olur. 

Dəli etmə məni belə xallı qız 
 
Dodaqda,yanaqda,xallar düzmüsən 
Şirin bal dodağı nazla büzmüsən. 
Ürəyimi baxa-baxa üzmüsən 
Dəli etmə məni belə xallı qız. 
 
Xalının hər biri gözəl möcüzə 
Elə bil lalələr düzmüsən üzə. 
Kor etmə,ağlatma,rəhm elə gözə 
Dəli etmə məni belə xallı qız. 
 
Ağ bəyaz çöhrəndə qəşəngdir yeri 
Gözələ gözəllik verməkdi sirri. 
Baxıb qalmaq olmur qarşında diri 
Dəli etmə məni belə xallı qız. 
 
Keçmək olmur ay qız sənin  yanından 
Xəbərin bəlkə də yoxdur halımdan. 
Ramizəm,öpərəm bir gün xalından 
Dəli etmə məni,belə xallı qız. 
 
 
 
  
 
 



 

 44

 
 
 
 

Yenə sən deyən olsun nə üçün 
 
Nədi bayramdı yenə sən deyən olsun nə üçün 
Hər nə gəldi danışıb qəlbimə dolsun nə üçün. 
 
Elə get, tap özünə bənzərini, sev onu da, 
Cavan ikən rəngim-ruhum niyə solsun, nə üçün? 
 
Pay atonnan elə bil, bir dənədir ya ki, nədir, 
Sənin üçün saçları başqası yolsun nə üçün, 
 
Uçurarsan bilirəm qarşında olan hər səddi, 
Bülbülü güldən ayırma, hara qonsun nə üçün? 
 
Çox danışdıq deyəsən sən təki qanmazla daha 
Söz ağac olmadı ki kim istər yonsun nə üçün? 
 
Ramiz belə insanla olar,heç ümid,xoş sabaha 
Verməyək bəs sualı,dil dodaq dönsün,nə üçün? 

Yeni ildə 
 

Şaxtalı qış günləriylə 
Şaxta baba, qar qız ilə 
Gəlsin,bizim yurda elə 
Sevinərək qoy şad olaq 
Yeni ildə birgə qalaq. 

 
Şam yandıraq,şar uçuraq 
Özümüzə məclis quraq 

Badə dolu şampan vuraq 
Sevinərək qoy şad olaq 
Yeni ildə birgə qalaq. 

 
Bəzənsin yer,dümağ qar da 

Gəl oynayaq qartopu da 
Sürüşərək orda-burda 

Sevinərək qoy şad olaq 
Yeni ildə birgə qalaq. 

 
 

Xalq sevinsin xoş müjdəyə 
Düşmənləri əyə-əyə, 

Qalxaq sənlə bir zirvəyə 
Sevinərək qoy şad olaq 
Yeni ildə birgə qalaq. 

 
Bu arzumdur ay sevgilim, 

Sənli olsun gələn ilim, 
Mübarəkdir qoy şad olaq 

Yeni ildə birgə qalaq. 
 

 
         



 

 46

 
 
 
 
 
 

Yarı canın yanımdadır 
 

Düşünürsən artıq bitdi, 
Mənlik ömür belə getdi, 

O ləpirlər izlər itdi, 
Səhvin vardır yadındadır, 
Yarı canın yanımdadır. 

 
Birdən atdın özün oda, 

Verdin eşqi heçdən bada, 
Danışırsan dərdin yada, 

Səhvin vardır yadındadır, 
Yarı canın yanımdadır. 

 
Şirin sözlər naxışında, 
Baxışların baxışında, 

Həkk olubdu qəlb daşında, 
Səhvin vardır yadındadır, 
Yarı canın yanımdadır. 

 
Sübh açılsa axşam olsa 
Gözlərində həsr varsa 
Uca dağda yenə qarsa 

Səhvin vardır yadındadır 
Yarı canın yanımdadır. 

 
Vəfalıyam,deyən sözlər, 

Çox görmüşəm qara gözlər, 
Deyilməyən nələr-nələr, 
Səhvin vardır yadındadır. 
Yarı canın yanımdadır. 

Dəyişsən də addımını, 
Üç-dörd dildə lap adını, 
Lağ etmə sən çox qadını, 
Səhvin vardır yadındadır, 
Yarı canın yanımdadır. 

 
Sürünərək gələcəksən. 

Sən dərdimdən öləcəksən, 
Đnanmırsan görəcəksən, 

Səhvin vardır yadındadır, 
Yarı canın yanımdadır. 

 
 



 

 48

 
 
 

Yadına düşmürəm indi, neyləyim? 
 
 
Etibar edərkən dərdimi sənə, 
Şirin yuxuları bəxş etdin mənə, 
Düşdüm əllərindən billur tək yerə, 
Yadına düşmürəm indi, neyləyim? 
 
Bir zaman deyirdin mənimsən, mənim 
Məni başqasına rəva bilənim, 
Arxamca bəlkə də, baxıb gülənim, 
Yadına düşmürəm indi, neyləyim? 
 
Gələn səhərləri əlimdən alan, 
Dediyin sözlərə laqeyd olan, 
Mənimlə bərabər hər yerdə qalan 
Yadına düşmürəm indi, neyləyim? 
 
Necə sənsizliyə dözüm de, necə? 
Röyama girirsən mənim hər gecə 
Döndərdin arzumu, sevgimi heçə 
Yadına düşmürəm indi, neyləyim? 

Đnşallah 
 

Görüşərik sənlə bir gün, 
Vidalaşıb qəmlə bir gün, 
Barışarsan mənlə bir gün, 
Görəcəksən sən inşallah. 

 
Nikbin baxaq bu dünyaya, 

Payız ,qışa,yaza,yaya, 
Xoşbəxtliyi saya-saya, 

Görəcəksən sən inşallah. 
 

Hərə bir cür sevib seçir, 
Meyxoş olur eşqdən içir, 
Məhəbbətin yolun keçir, 
Görəcəksən sən inşallah. 

 
Niyə susdun telefonda sən, 
Ol mənimlə bərabər tən, 
Sevəcəyəm ürəkdən mən, 
Görəcəksən sən inşallah. 

Naz-nazı, ay Naznazım 
 

Sən ətirli çiçəksən, 
Təkrar olmaz mələksən, 
Bu ömrümə gərəksən, 

Naz-nazı,ay Naznazım, 
Gözəl-göyçək Naznazım. 

 
Ötüb keçmə yanımdan, 
Ürək çıxar canımdan, 

Bir xəbər tut halımdan, 
Naz-nazı ay naz nazım, 

Gözəl-göyçək Naznazım. 
 

Qışdı,yazdı bilmirəm, 
Kür-Arazdı bilmirəm, 
Bu nə nazdı bilmirəm, 
Naz-nazı,ay Naznazım, 

Gözəl-göyçək Naznazım. 
Hey düşürəm dalıncan, 

Heç qoymadın məndə can, 
Deyəcəksən “hə” haçan, 
Naz-nazı ,ay Naznazım, 

Gözəl-göyçək Naznazım. 

Telefonda danışıb,alışırıq sevgilim 
 

Đkimizi bağlayan bir səbəb var arada 
Qovuşdurur bizləri,biz olsaq da harada, 
Təsir edir sözümüz.vurur qəlbə yara da, 
Biz telefonda danışıb,alışırıq,sevgilim. 
 
Qismət olmur görüşək,ill ər dönür aya da, 
Danışırıq səninlə,saat gəlmir saya da, 
Düzdə gəzsəm ya da ki,olsam yüksək qayada 
Biz telefonda danışıb,alışırıq,sevgilim. 
 
Bağlayır bizi tellər telefon ilə məhəbbət, 
Bəlkə elə bu özü səadətdir,səadət, 
Xoşbəxtliyin ən geniş yollarıdı bu əlbət, 
Biz telefonda danışıb,alışırıq,sevgilim. 
 
Hələki yaşayırıq,xəyallar qucağında, 
Qızınırıq günbə-gün məhəbbət ocağında, 
Qovuşacaq arzular bir gün bir sübh çağında 
Biz telefonda danışıb,alışırıq,sevgilim. 

Küsürəm taledən həm də ki,səndən 
 
 
 
Səni düşünürəm sübh açılandan, 
Əlimdə gəlməyir sənə zəng edim, 
Verərək sən mənə vədlər yalandan, 
Çəkil bu yolumdan qoy rahat gedim. 
 
Ucuz hisslərini etməzdin baha, 
Məni düşünərkən məni sevərkən, 
Yuxuna gəlməzdi başqası daha, 
Onun məcrasın mənə deyərkən. 
 
Mənə də,əfsus ki meylin pis deyil, 
Hətta sevgilimsən,deyirsən mənə, 
Dediyin o sevgi doğma hiss deyil, 
Keçmişdən hədiyyə edirsən mənə. 
 
Səni düşünürəm özüm bilmədən, 
Küsürəm taledən həm də ki, səndən, 
Köhnə göz yaşların hələ silmədən, 
Təzəsin istədin insafsız məndən. 
 
 
 
                 



 

 53 

 
 
 

Đstəmir əm səni,nə də sevgini 
 
Đstəmirəm səni, nə də sevgini 
Özün də bir dərdsən,sevgin də bir dərd, 
Đstəmirəm zəhər ya ki,həbbini, 
Mənə qarşı tamam,çox olmusan sərt. 
 
Çıxılmaz bir tora salmısan məni, 
Cazibə qüvvəndən çıxa bilmirəm, 
Sən əlləri bağlı almısan məni 
Qarşımdakı səddi,yıxa bilmirəm. 
 
Ayrılsan son sevgim,son məhəbbətim 
Olaraq qalarsan keçmişimdə sən 
Başlayar bəlkə də,sənsiz səadətim 
Əyər çıxa bilsəm,bu torundan mən. 
 
Söyləyirsən sənsiz ,dözmərəm bir an 
Ancaq əməllərin əksin göstərir, 
Qurbanlıq eyləyib bəxş edirsən can 
Kim bilir ürəyin nələr istəyir. 
 
Məndən əl çəkməyin yaxşı olardı, 
Elə özünə də,yazığın gəlsin. 
Sonuncu məhəbbət bəlkə qalardı 
Belə qalmaqdansa qoy çıxıb getsin. 

Đstərəm ki, hər görən bilsin mənim bu eşqimi 
 
Eşqimi elan edərkən dedi olmaz olmasın, 
Kaş ki onda bir daha bu olmaz olmaz olmasın, 
 
Göylərə əl qaldırıb yalvardım ey tanrı mənim 
Mən sevən cananda nə olar ki,daha tez naz olmasın. 
 
Ey məni Məcnun edən bir bax yenə qarşındayam 
Açmasın gül baxçada sənsiz gələn yaz olmasın 
 
Đstərəm ki,hər görən bilsin mənimbu eşqimi, 
Vermək üçün bu canı qurban,sənə az olmasın. 
 
Mən yanarkən şam təki ancaq sənin olmaq üçün 
Başqa pərvanə uçub yanımda pərvaz olmasın. 
 
Sən də gör Ramiz,necə pərvanəsiz yanmaqdayam 
Şahid ol hər yerdə,bu dünyada qalmaz olmasın. 

Loğman 
 

Dözüm,təmkin.olan zaman, 
Arzusuna yetər insan, 

Mənə doğma qardaş olan, 
Bir dostum var adı Loğman. 

 
Adın qoydu nəvəsinə, 
Heyran oldu o səsinə, 
Sevinc gəldi nəfəsinə, 

Gözün aydın olsun,Loğman. 
 

Mənim nəvəm bir dənədir, 
Dedi bunu baba Loğman, 
Baldı,candı,o şəkərdir, 

Gülümsədi nəvə Loğman. 
 

Baxdı nənə qucağından 
Çox istədi,çox canından 
Toydan danış,nişanından 

Gözün aydın olsun,Loğman. 
 

Hər ikisi mənə əziz, 
Biri nəvə,biri baba, 

Xoşbəxtlikdir,istəyimiz, 
Dua edək biz Allaha. 

Yox bir sevən 
 
Ayaqlarım dolaşaraq  büdrəyirəm, 
Tələsirəm yeni ildə evə gələm, 
Pəncərəmin zülmətində əriyirəm, 
Yox bir kimsəm,yox bir sevən,nə gözləyən. 
 
Qaranlığa bağlanıbdır qapılarım, 
Öz qapımı açmır  açarlarım, 
Đtib batıb künc-bucaqda o şamlarım, 
Yox bir kimsəm,yox bir sevən,nə gözləyən. 
 
Tək başına qalıb tənha otağımda, 
Bişmir xörək neçə gündür ocağımda, 
Xatirələr yaşadıram qucağımda, 
Yox bir kimsəm,yox bir sevən,nə gözləyən. 
 
Sabahıma ümidim yox,gümanım yox, 
Artıq belə bir dövrana heç halım yox, 
Döyüşməyə öz-özümlə yox canım yox, 
Yox bir kimsəm,yox bir sevən,nə gözləyən. 

Xalqımızın görkəmli oğlu 
əziz Lütfüyar müəllim 

 
Həyatınızın qızıl səhifəsi “qızıl toyunuzu”-n                                            

sevinclərinə ürəkdən qoşulur, 
müdriklik zirvəniz 70 yaşınızı təbrik edirəm. 

 
Đllərlə qoruyub saxladın səsi, 
Bu səs möcüzədir,təkrarı olmaz, 
Ecazkar səsinlə ağlatdın bizi, 
Əsirlər ötdükcən sədası solmaz. 
 
Bütün beyinlərə səslə girərək, 
Riqqətə salırsan,alıb ürəyi, 
Təkrarsız olduğun sübut edərək, 
Suala qoymursan təkrar heç nəyi. 
 
Ey böyük şəxsiyyət,ey böyük insan, 
Nə üçün qüdrətə hakim olmusan, 
Bəlkə bu sədanı verən Tanrıdan, 
Bizə təqdim edib cavab almısan. 
 
Bəli cavabımız olacaq sənə, 
Vətənə,xalqına xidmət etmisən. 
Fəxr edir,alqışlar göndərir yenə, 
Arzular zirvəsin,sən fəth etmisən. 
 
Sənətə bağlısan tamam canınla, 
Đstərsən yanasan Azərbaycana, 
Sərhədlər aşaraq mahnılarınla, 
Vəfalı övladsan Azərbaycana. 

Đki dövlət,bir mill ətik! 
 
“ Đki dövlət,bir millətik!”- 
Bunu demiş Heydər baba. 
Bu dünyada bir qüdrətik 
Türk-Azəri qoşa-qala. 
 
Bir ananın övladıyıq. 
Dilimiz bir,sözümüz bir, 
Türk dünyası türk adlıyıq, 
Əqidəmiz.özümüz bir. 
 
Ayrı sala bilməz bizi, 
Heç bir qüvvə heç bir zaman, 
Əsirlərdən qalan izi. 
Qoruyaraq zaman-zaman. 
 
Türk-Azəri torpaqları, 
Vətənimiz,bəbəyimiz. 
Yüksəldikcə bayraqları, 
Dalğalansın sevinək biz. 
 
Atatürklə,Heydər baba, 
Đki dövlət yaratdılar. 
Ədalətdən nur sabaha, 
Đlham verən yol tapdılar. 

Đlk görüş 
 
Düşürmü yadına o gün sevgilim, 
Otuz bir dekabr bayram gecəsi, 
Görüşdük gizlicə,danışdıq şirin, 
Təkrar ola bilməz inan beləsi. 
 
Həsrət gecələrin vüsal gecəsi, 
Səadət sevinci bəxş etdi bizə, 
Ey dünya gözəli.sevgi qönçəsi 
Đlk dəfə dayandıq sənlə üz-üzə. 
 
Đlk görüş.ilk öpüş qəlblər arzusu, 
Həsrətin təməlin sökdü yerindən, 
Göylərdə parlayan bir cüt ulduzu, 
Tanrı bəxtimizə yazdı o gündən. 
 
Yeni il gecəsi iki min beşdə, 
Röyalar dönərək həqiqət oldu, 
Ramiz,mən o gecə oldum behişdə, 
Hər tərəf nur saçan bir cənnət oldu. 
 
    



 

 60

 
 

Yaşaya bilməzsən mənsiz kənarda 
 
Gedirsən, gəlməyin olacaq haçan? 
Ey mənim başıma min oyun açan, 
Haqqdan.ədalətdən yenə yan qaçan. 
Mən sənə hakiməm olsan da harda, 
Yaşaya bilməzsən mənsiz kənarda. 
 
Đndi bu getməyin bir bəhanədir, 
O canın mənimçün bir divanədir, 
Arı pətəyi tək olan şanədir, 
Mən sənə hakiməm olsan da harda, 
Yaşaya bilməzsən mənsiz kənarda. 
 
Ey göydə buludlar,durma şimşək çax, 
Yağışdan sel yarat,dağdan çayla ax, 
Mənim sənli olan bu günümə bax, 
Mən sənə hakiməm olsan da harda, 
Yaşaya bilməzsən mənsiz kənarda. 
 
Əlvida deyirəm sənlli günlərə, 
Ayrı-ayrılıqda yaşayaq hələ, 
Xoşuna gəlsə də,gəlməsə belə, 
Mən sənə hakiməm olsan da harda, 
Yaşaya bilməzsən mənsiz kənarda. 
 
                                             



 

 61

 
 
 

Yan sorağımda 
 
Hər gün gəzirəm sevgimi canan sorağında, 
Gül əkmək üçün bir dənə güldan sorağında, 
Yoxdur hələ bir kimsə gəlib yandıra qəlbi, 
Canan mənə baxmır ki,deyəm yan sorağımda. 
 
Günlər də keçir,keçmişə etmiş daha adət, 
Əfsus gəzirəm eşq ilə dövran sorağında, 
Çıx qarşıma güldür gözü bəxş eylə ki,səadət 
Qurban olum,ey gül,sənə bir an sorağında. 
 
Canan mənə baxmır nə edim öldür ay Allah, 
Öldür,qoy desinlər dəli ceyran sorağında. 
Ramiz,nə bilim kim çəkəcək qüssə kədər ah 
Yaz  döndər şeirə hər nə ki var can sorağında. 

Məni başqasına hədiyyə etmə 
 
Olsun ki,bir zaman sevmisən məni, 
Bir müddət özünkü bilmisən məni, 
Đndi həyatından silmisən məni, 
Təklif eyləyərək beləcə getmə, 
Məni  başqasına hədiyyə etmə. 
 
Mən əşya deyiləm,bağışlayasan, 
Əl çalıb arxamca alqışlayasan, 
Nə edim susasan danışmayasan, 
Təklif eyləyərək beləcə getmə, 
Məni başqasına hədiyyə etmə. 
 
Sən dediyin zaman dondum yerimdə, 
Cavankən əyildi tamam belim də, 
Verib mənə dərdi,qoydun zülümdə, 
Təklif eyləyərək beləcə getmə, 
Məni başqasına hədiyyə etmə. 
 
Düşərək dalıncan neyçün gedirəm, 
Dünyanın işinə şübhə edirəm, 
Sən məni sevmədin,mənsə sevirəm, 
Təklif eyləyərək beləcə getmə, 
Məni başqasına hədiyyə etmə. 

Mən səndən haqqımı tələb edirəm 
 
Yuxusuz qaldığım gecələr üçün, 
Günlər keçirdiyin o illər üçün, 
Rəngini dəyişən bu tellər üçün, 
Mən səndən haqqımı tələb edirəm. 
 
Mənim varlığımı eyləyib talan, 
Məni dünya boyda ey dərdə salan, 
Ruhuma zülm edən cismimi alan, 
Mən səndən haqqımı tələb edirəm. 
 
 
Yüz bəhanə tapıb danışma bəsdi, 
Bir də həyatıma qarışma bəsdi, 
Od olub içində alışma bəsdi, 
Mən səndən haqqımı tələb edirəm. 
 
Sən insan olmadın oldun bir cəllad, 
Məndən də istəmə sən artıq imdad, 
Bir könül evini eylədin bərbad, 
Mən səndən haqqımı tələb edirəm. 

Mən yanan tək bu alovda 

 
nə olar,sən yanasan 

 
Nə qədər gözləyərək,həsrətini çəkməliyəm 
Sənə can söyləyərək,cana əzab verməliyəm. 
Ağlaya-ağlaya qaldım,nə zaman gülməliyəm 
Mən yanan tək bu alovda nə olar,sən yanasan. 
 
Cavabı almaq üçün zillədin diqqətlə gözü, 
Ataraq ortalığa gündə zarafatla sözü. 
O sualın cavabı səndə idi sən də,düzü, 
Mən yanan tək bu alovda nə olar,sən yanasan. 
 
Sir-sifət şölə saçır guya dönübdür mayaka 
Nazı qəmzən də düşüb artıq üzündən ayağa. 
Səs salar tap-tup edir həm yatana,həm oyağa 
Mən yanan tək bu alovda nə olar,sən yanasan. 
 
Hələ bu günlərədə şükr edərək gəzməliyik, 
Şəkki şübhə olacaqsa onu da əzməliyik. 
Əsla səndən demirəm ki,büs-bütün bezməliyik 
Mən yanan tək bu alovda nə olar,sən yanasan. 
 
Yer ilə göy arasında qoymadın fərq də daha 
Ürəyin pərvaz edir,qərb ilə həm şərqdə daha. 
Elə etmə cırıla aramızda pərdə daha 
Mən yanan tək bu alovda nə olar,sən yanasan. 

Mən yadına düşəndə 
 
Mən yadına düşəndə əhvalımı soruşdun, 
Ayda,ildə bir dəfə təsadüfən görüşdün. 
Sevincini gizlədib,kədərini bölüşdün 
Daşdı yoxsa ürəyin,belə olmaz insafsız. 
 
Hər bir sözün altından çıxmağı bacaranda 
Günahsıza-günahı yıxmağı bacaranda. 
Sırtıq-sırtıq o gözlə baxmağı bacaranda, 
Elə bilmə qalacaq,qalmaz belə insafsız. 
 
Olmayıb məhəbbətin çərçivəli bir qabı 
Ya da eşqin yarasın toxumaqçün bir sapı. 
Mənə qarşı amansız,çox olmusan sən qatı 
Səbr kasam daşacaq,dolmaz belə insafsız. 

Nərgiz gülü 
 
Bir çiçək sevgisin verib şaxtaya, 
Đsti yay çağında,qaçıb gizlənir, 
Günəş istisindən,daha çox aya, 
Meylini salaraq ağ qar istəyir. 
 
Sərt qış aylarında çovğun boranda, 
Başını qaldırıb boylanır qardan, 
Đnsanı zamanla,dövran yoranda, 
Gözəllik qüdrəti alır o hardan? 
 
O,nərgiz gülüdür qeyri-adidir, 
Bihuş edən ətri heç cür tükənmir, 
Baxarkən diqqətlə seyri adidir, 
Elə ona görə baharda gəlir. 

Nə sən mənimkisən,nə mən səninki 
 
Hərəmiz fəzanın bir planeti 
Dövr edə bilmərik,bir yerdə qəti. 
Biz keçə bilmərik qoyulan səddi, 
Nə sən mənimkisən,nə mən səninki. 
Tükənməz sevgimiz, geniş bir ümman, 
Ruhlarçün ümmandı görünməz məkan, 
Bəlkə biz qovuşduq,bəlkə o zaman, 
Nə sən mənimkisən,nə mən səninki. 
 
Bizim yollarımız dumanlı çənli, 
Səni düşünərkən oluram qəmli, 
Mənim arzularım olarkən sənli, 
Nə sən mənimkisən,nə mən səninki. 
 
Qəddimiz əyilir,ayrılıq bükür, 
Dözürük hələ ki,buna min şükür, 
Bu gözəl sevgimiz,hər şeydən hürkür, 
Nə sən mənimkisən,nə mən səninki. 

Səhərim 
 
Gecələrin zülmətindən oyan sən, 
Aç gözünü hüzuruna gəlirəm. 
Ayırmaqçün o zülmətdən səni mən 
Günəşinlə mən nuruna gəlirəm. 
 
Çək pəncərə tüllərini aç daha, 
Otağında nur sabahın oyansın, 
O qaranlıq gecələrdən qaç daha, 
Səni görcək günəş özü dayansın. 
 
Gül çöhrəndə nurlu sabah görürəm 
Belə gözlər ola bilməz gecənin. 
Həsrətinlə yaşayıram ölürəm, 
Qulu olma üzü dönməz gecənin. 
 
Mən onlardan bil deyiləm əzizim, 
Sənli olub mənim qüssə-kədərim, 
Çox ürəkdən mən sevirəm əzizim, 
Aç gözünü oyan mənim səhərim. 

Mənə həsrət il ə dönüb baxırsan 
 
Ağ duvağ üzündə ağ paltardasan, 
Sən Şadlıq evinə qədəm qoyursan, 
Keçdiyin qapılar astanasından, 
Mənə həsrət ilə dönüb baxırsan. 
 
Elə mən özüm də ayaq üstəcə, 
Sənin həsrətindən ölüb gedirəm, 
“Vağzalı” çalınır həzin astaca, 
Ayrılıq dərdindən solub gedirəm. 
 
Sən bu gün gəlinsən bəylə bərabər, 
Qalxıb o kürsündə əyləşdiz qoşa, 
Boylanıb baxarkən,mənə sərasər 
Büründü çöhrəndə,gözdən,göz yaşı. 
 
Çoxları düşünür bu sevincdəndir 
Təkcə mən bilirəm nələr çəkirsən 
Ayrılıq yaradan,cismən bədəndir 
Ruhən sən mənimlə əzab çəkirsən. 
 
Biz eşqin əlindən divanə ikən, 
Zamanın əlində dustaq olmuşuq. 
Đllərlə şad günü arzu edərkən, 
Demə qum səhrada,bir dağ olmuşuq. 
 
Đndi o səhranın küləklərindən, 
Xırda qum zərrəsi düşüb gözlərə, 
Röyalar qoynunda yataraq birdən, 
Oyandıq,mat qaldıq deyən sözlərə. 
 
Səhərin sübh çağı qala bilmirəm, 
Olsam da ulduzu zülmət gecənin. 
Başqa birisinin ola bilmərəm 

Səninəm əzizim,sənin tək sənin. 
 
 

Mənə doğma olub gündüzdən gecə 

Mənə doğma olub gündüzdən gecə, 
Gündüzdən qorxuram tənha qalmağa. 
Sual etsəniz ki,dözürsən necə, 
Səhərim qoymadı xoşbəxt olmağa. 
 
Bütün arzuları əlimdən alan  
Elə o səhərlər olub səbəbkar. 
Məni məcbur edib özümlə qallam 
Nə sevim,seviləm,olam inadkar. 
 
Hər səhər sübh çağı oyanan zaman, 
Özüm də bilmədən dəng etdim onu 
Đzlədim amansız onu anbaan, 
Đncitdim sevgimi,incitdim onu. 
 
Nə biləydim tanrım verdiyi payı, 
Sınaqçün göstərib alır sonradan, 
Günəşdən ayrılıb,sevərək ayı, 
Keçir gecələrim,dərdi yormadan. 
 
Odur ki,büs-bütün gündüzü yatıb 
Gecələr qoynunda,gözü açıram. 
Sükuta qərq olub,rahatlıq tapıb, 
Gündüzdən beləcə hər gün qaçıram. 

Mənsiz günlərin 
 
Bu gün mənimləsən,sabah kiminlə 
Kimlərlə yenə də,yaşayacaqsan. 
Barışıb,qısqanıb,küsüb mənimlə, 
Cismində, yüz ürək,daşıyacaqsan. 
 
Mənim saf sevgimə atıb şübhələr, 
Uydurub söz söhbət danışacaqsan. 
Bezdirib önündən itirib günlər 
Uzaqdan baxaraq alışacaqsan. 
 
Bir daha sən məni görməyəcəksən, 
Keçən günlərinlə barışacaqsan. 
Sirləri gizlədib bölməyəcəksən 
Mənimçün bəlkə də,darıxacaqsan. 
Getmək istədiyin mənsiz yolları, 
Tapmayıb yollarda sən azacaqsan. 
Məni qucaqlayan isti qolları, 
Soyuq şaxtalara sən atacaqsan. 

Mənim gəmilərim batıb X əzərdə 
 
 
Sizin sözünüzə niyə baxmadım, 
Gəzdim boş boşuna tənha şəhərdə. 
Nə üçün deyirsiz gəlib çıxmadım 
Mənim gəmilərim batıb Xəzərdə. 
 
Bilir əm nigaran qalmısız mənsiz 
Qəlblərə şübhələr salmısız mənsiz. 
Ceyrandan ixtiyar almısız mənsiz, 
Mənim gəmilərim batıb Xəzərdə. 
 
Xəlbəti yığışıb nələr edirsiz 
Ceyranla dağlarda kabab yeyirsiz. 
Sizdən mən küsmüşəm onu bilirsiz 
Mənim gəmilərim batıb Xəzərdə. 
 
Əl-əli yuyacaq,sonra ayağı 
Az için demişəm sizə arağı. 
Gəmimin dənizdə yoxdu dayağı 
Mənim gəmilərim batıb Xəzərdə. 
 
Təbiət quraraq görünməz hiylə 
Qaldırıb gəmimi çırpdı sahilə 
Gedirsiz bilirəm siz Paşa gilə 
Mənim gəmilərim batıb Xəzərdə. 
 
Heç kəsin xətrinə orda dəyməyin 
Qızılgül kolundan qönçə dərməyin. 
Paşa daydaya da salam söyləyin 
Mənim gəmilərim batıb Xəzərdə. 

Mənim gül balam 

 
                     Arifə xanımın Mətanət 
                      balasına həsr olunub 
 
 
Nədi,nə var Mətanət, 
Eyləmisən sən adət. 
Qəfildən zəng edirsən 
Əyildi məndə qamət. 
 
Dur evdə iş görgünən, 
Çay qoy biş-düş etginən, 
Bekarçılıq üzməsin, 
Vaxtını öldürgünən. 
 
Tay tuşların ərdədir, 
Çoxları dərd sərdədir, 
Sən mənim gül balamsan, 
Hər nə varsa evdədir. 
 
Götür bir corab toxu, 
Yada bir kitab oxu. 
Sənə mənim gül balam, 
Qibtə edirlər çoxu. 
 
Ay mənim şeytan balam, 
Gəlmisən hardan balam. 
Qazı açıq qoymusan 
Daşdı o çaydan, balam. 
 
Axşam gəlib söyləyim, 
Qurban sənə neyləyim, 
Məndən nigaran qalma, 
Qoy işimi,işləyim. 

Mənim sənə sevgim,sonsuz səmadır 
 
 
Mən səni sevirəm özümdən də çox 
Demirəm gözəlsən yox,bənzərin yox. 
Ac oldum sevgində,heç olmadım tox 
Mənim sənə sevgim,sonsuz səmadır. 
 
Mənim hər zamanım səninlə bağlı, 
Mən sevdim,sən aldın başımdan ağlı, 
Sənli bu sevgimin olaydı nağlı, 
Mənim sənə sevgim,sonsuz səmadır. 
 
Mənim arzularım çıxmır başımdan, 
Utandım deyərkən sənə yaşımdan. 
Gizləndim yol boyu bil qardaşından 
Mənim sənə sevgim,sonsuz səmadır. 
 
Taleyin yolları,bəxtimiz olsun, 
Nur alsın günəşdən tər-təmiz olsun. 
Bəşərə nümunə sevgimiz olsun, 
Mənim sənə sevgim,sonsuz səmadır. 

Mənim səndən başqa bir kimsəm də yox 

Şübhəylə baxırsan,süzürsən yenə, 
Dərd vermə özünə,həm də ki mənə, 
And içib qarşında,deyirəm sənə, 
Mənim səndən başqa bir kimsəm də yox. 
 
Əvvəllər nə olub qalıb arxada, 
Dəyişə bilmərəm səni mən yada, 
Đnan bu sevgimi vermərəm bada, 
Mənim səndən başqa bir kimsəm də yox. 
 
Sənə həyatımmı,ürəyim deyim, 
Sonsuz asiman tək diləyim deyim, 
Səsləyim-səsləyim mələyim deyim, 
Mənim səndən başqa bir kimsəm də yox. 
 
 
 
Ümüdsüz nəzərlə baxma sevgimə, 
Süzülüb günbə-gün axdın qəlbimə. 
Rəhm eylə sevgimə,dəymə xətrimə, 
Mənim səndən başqa bir kimsəm də yox. 

Məni həsrətdə qoyub 
sevgili canan getdin 

 
 
 
Məni həsrətdə qoyub sevgili canan getdin, 
Ataraq səhralara ey gülü xəndan getdin, 
Cəm edib arzuları bəlkə də atdın dənizə, 
Eylədin qəlbimi neyçün,belə pünhan getdin. 
 
Ağlamazdı gözlərim indi ağlayır gecələr, 
Tapmadın qəmxanədə zərrəcə nöqsan getdin 
Ey vəfasız dərdlərə düçar edərkən bu qədər, 
Necə qıydın,nə səbəbdən,tapıb imkan getdin. 
 
Dünyanı seyr eləmək istədin mənsiz,tənha, 
Fırlandı gözlərim öndə bütöv cahan getdin, 
Ramiz!Bu dünya fani,sevgi fani var ikən, 
Kimə vəfalı deyək,söyləyək bu an getdin. 

Söylə xətirin ə kim dəyib sənin 
 
 
Gülər üz olardın hər yerdə ey gül, 
Yox idi heç dərdi xoşbəxt gözlərin, 
Yoxsa gülüstanı zəbt etdi bülbül, 
Arxanca yalqızmı qalır izlərin. 
 
O gün qəm içində keçdin yanımdan, 
Ruhumu çıxarıb aldın canımdan, 
Axı gəlib keçdin söylə de hardan, 
Taqətsiz seyr etdim,baxdım dalıncan. 
 
 
O qəmin köksümə hopdu əlbə-əl, 
Daşıyaram onu sənlə bərabər, 
Sən dərdli,mən dərdli dur yanıma gəl, 
Tapaq çarə dərdə birgə bərabər. 
 
Bəlkə qovuşacaq arzumuz bizim, 
Əl çək o sevgidən çox əyib səni. 
Hər şeyi ürəyə salma əzizim, 
Söylə xətrinə kim dəyib sənin. 
 
 
 
      



 

 78 

 
 

Sizin xətriniz ə 
 
 
Yeyirdim,içirdim,məclisim yaxşı, 
Keyfim də kök idi,hər işim yaxşı, 
Dəvət eylədiniz,qoy içim yaxşı, 
Sən öl çağırsalar,getmərəm ora, 
Sizin xətrinizə,gəlmişəm bura. 
 
Özünü sahilə çırpardı dəniz, 
Duydum ki,sıxılır,qəlbiniz mənsiz, 
Gəldim kişi təki,sözüm də təmiz, 
Sən öl çağırsalar,getmərəm ora, 
Sizin xətrinizə,gəlmişəm bura. 
 
Aylarla insanlar düşüb dalımcan, 
Qonaqlıq verirlər mənə doyuncan, 
Yığıblar boğaza qoymayıblar can, 
Sən öl çağırsalar getmərəm ora, 
Sizin xətrinizə gəlmişəm bura. 
 
Canımsız,gözümsüz,mənim ürəyim, 
Siz icazə verin mən sağlıq deyim, 
Sağ olun,var olun,axı neyləyim, 
Sən öl çağırsalar,getmərəm ora, 
Sizin xətrinizə gəlmişəm bura. 

Sevgilimlə görüş haçan olacaq 
 
 
Sevgimə çatmaqçün bir gün bir səhər, 
Dözürəm həsrətlə buna bir təhər, 
Gözlərim yoldadır,içimdə qəhər, 
Sevgilimlə görüş haçan olacaq? 
 
Hər bəxtin,taleyin öz dövranı var, 
Bəzən sükut keçən söz dövranı var, 
Dünyanı seyr edən göz dövranı var, 
Sevgilimlə görüş,haçan olacaq? 
 
Mənim istəyimi göndərən Allah, 
Arzumu həyata döndərən Allah, 
Hər şeyi əvvəldən ey görən Allah, 
Sevgilimlə görüş,haçan olacaq? 

Sevməyə vadar de nədir 
 
Məni ey gül,bu qədər sevməyə vadar,de,nədir, 
Söyləyirsən ölürəm,ölməyə vadar de,nədir. 
 
Qəm ilə şadlığınıl anlaya bilməm daha mən 
Hər görəndə məni sən gülməyə vadar de,nədir. 
 
Deyirəm sevmə məni,səni sevməyirəm 
Dayanıb gözlərini süzməyə vadar de,nədir. 
 
Olma peyda,mən keçən yollarım üstündə,daha 
Çöhrəni böylə əyib büzməyə vadar de,nədir. 
 
Tərslik etmə,başa düş,mən sənə layiq,deyiləm 
Heç nə üçün ürəyi üzməyə,vadar de nədir. 
 
Ramizəm,mən də könül bağıma gül süçməliyəm 
Sən deyilsən bilərək,əsməyə vadar de nədir. 

Sevirəm sevgili yarı 
 
Gül üzlü gözəl zəng eləyən gülzar olaydı 
Tanrım nə ola gönlümə qismət yar olaydı. 
 
Mey badədə,gül baxçada,bülbül də budaqda, 
Bal da axaraq dil dodağa qoy var olaydı. 
 
Şib-şirin olaydı yarımın ləbləri hər gün, 
Gözlər gözümü seyr eləyib xumar olaydı. 
 
Đstərdim atan saçlarını sinəsi üstə, 
Əl dəydikcə ona çox yumşaq,tumar olaydı. 
 
Xalça səriləydi çəmənə orad o dilbər, 
Mənlə öpüşüb,həm uzanıb bihal olaydı. 
 
Ramiz,sən ki,bilirsən sevirəm sevgili yarı, 
Qoy gülzarım ilə arzularım aşkar olaydı. 

Sev məni,mən sevən tək 
 
 

Sev məni,mən sevən tək, 
Demirəm artıq, olsun. 

Sev məni ,mən sevən tək, 
Axsın ürəyə dolsun. 

 
Sev məni,yalvarıram 
Necəki sən,görürsən, 
Qarşında odlanıram, 
Bunu ki,sən bilirsən. 

 
Sev məni,alış gülüm, 
Onsuz da taleh qısa, 

Nə olar danış, gülüm, 
Dönməsin ömrüm yasa. 

 
Sev məni,hər gün boyu, 
Qoy vursun,bir qəlbimiz, 
Sev məni,ömrün boyu, 
Yaşasın bir sevgimiz. 

Nə dostumsan mənim, nə də qardaşım 
 
 
Səndən nə dost çıxar,nə də ki qardaş, 
Nə dostumsan mənim,nə də qardaşım. 
Gözündən qəlbinə yuvarlanan daş 
Bağlayıb gözündən axan göz yaşın. 
 
Odur ki hisslərin boğulur səndə 
Pisi yaxşı görür,yaxşını dap is. 
Əməlin şübhələr yaratdı məndə, 
Sözlərin üst-üstə düşmədi təmiz. 
 
Dediyin yalanı təsdiqləmə sən 
Onsuz da hapgopun məlumdur mənə. 
Görünmə Ramizin gözlərinə sən, 
Qalmayıb etibar,ehtiyac sənə. 

Sənin varlığına nifrət edirəm 
 
Üz-üzə gəlmişdik bir sübh çağında 
Dayandı cismim də dövr edən qan da. 
Đtirdim özümü əfsus o anda, 
Đndi ayrılaraq uzaq gedirəm 
Sənin varlığına nifrət edirəm. 
 
Mənzilin yaxında,özün yaxında, 
Qoymadın bir meyvə sevgi bağında, 
Nələr gizlənirmiş,nələr canında, 
Đndi ayrılaraq uzaq gedirəm, 
Sənin varlığına nifrət edirəm. 
 
Mənim rüzgarımı sən qaraltmısan, 
Arzumu,sevgimi,tamam almısan, 
Elə bil dünyanı sən yaratmısan, 
Đndi ayrılaraq uzaq gedirəm, 
Sənin varlığına nifrət edirəm. 
 

      Düşsəm də arabir yadına  
Đnan zəhləm gedir gördükdə səndən, 
Məni danışdırma daha bu gündən, 
Đndi ayrılaraq uzaq gedirəm, 
Sənin varlığına nifrət edirəm. 

Səni görəndən 
 
 
Desələr bir nəfər odlanır,yanır, 
Səhrada gecələr tək-tənha qalır, 
Dəli divanəlik l əqəbin alır, 
O,mənəm sevgilim,səni görəndən. 
 
Desələr danışır özü-özüylə 
Qarışıb söhbəti sözü-sözüylə 
Dərd edib qısqanır gözü-gözüylə 
O,mənəm sevgilim,səni görəndən. 
 
Desələr dayanıb əcəl daşında 
Görüblər bir kəndir onun başında 
Ölmək istəyir o ahıl yaşında 
O,mənəm sevgilim,səni görəndən. 
 
Desələr qoymayın,məhv etsin canı, 
Onu dərdə salan sevdası hanı? 
Ramizə demişəm,sən də biltanı, 
O sənsən sevgilim,sıni görəndən. 

Səndən bir xahişim olacaq mənim 
 
Səndən bir xahişim olacaq mənim 
Məni dəli kimi sevmə bu qədər, 
Çox olub sevənim, çox olub qəmim 
Ötən günlərimdə, çox gedib hədər. 
 
Biz ikimiz baxışan zaman 
Baxışdan od alıb, alışma belə, 
Gözü qaçırdıram danışan zaman 
Gözünlə sözümə qarışma belə. 
 
Məni çaşdırsan da büs-bütün yenə, 
Dostluqdan kənara çıxırsan tamam 
Yaxşı olmaq üçün hörmət et mənə 
Sənli bu dünyada bir qədər qallam. 
 
Bu gün gələcəyə xəyal olasa da, 
Bu günlər həyatın gözəl çağıdır. 
Alın yazısında min yol olsa da, 
Bir yol ömrümüzə bu gün bağlıdır. 

Sən də məni sevməlisən 
 
 
Bir görəydim üzünü,qismət olaydı,mənə bu 
Başqalarla görüşə bir səth olaydı mənə bu. 
 
Çırpınır qəlbim ilahi,bu nə istəkdi belə 
Olmasam sadiq sənə,lənət olaydı mənə bu. 
 
Təsvir ilə yaşayıb,göz qaşını mən görürəm 
Rəssamlıq edib,şairikən ibrət olaydı mənə bu. 
 
Zamanın sənlə tamam olması üçün ölürəm, 
Bir görəydim o günü cənnət olaydı mənə bu. 
 
Mən sevən tək səni bil sən də məni sevməlisən 
Bir şirin sözlü gözəl söhbət olaydı mənə bu. 
 
Ramiz,bilirəm gülməlidir hey güləcəksən mənə sən, 
Sevgimi açmağa kaş cürət olaydı mənə bu. 

Sən mənə can deyəndə 
 
 

Kaş yanında olaydım, 
Gecə sənlə qalaydım. 
Mən qadanı alaydım, 

Sən mənə can deyəndə. 
 

Qanadlanıb uçaydım, 
Mən yanına qaçaydım, 

Ürəyimi açaydım, 
Sən mənə can deyəndə. 

 
Sən canımsan,gözümsən, 
Şirin,şəkər sözümsən, 
Həyatımsan özümsən, 
Sən mənə can deyəndə 

 
Səs dəyişir sözümdə, 
Taqət qalmır dizimdə, 
Qurban sənə özüm də, 
Sən mənə can deyəndə. 

 
 
 
        



 

 89

 
 

Buna dözmək olmur, dözürəm,mələk 
 
 
 
 

Gəldim görüşünə bir gün,bir axşam, 
Oturdum səninlə tamam üz-üzə. 
Ortada yanaraq çırpınırdı şam, 
Rəngbərəng şəfəqlər salırdı üzə. 
 
Qaranlıqla işıq vuruşmasında, 
Gözlər xumar-xumar baxırdı mənə, 
Vulkan tək ürəyin alışmasında 
Cazibə qüvvəsi axırdı mənə, 
 
Elə bil havaya atılan daşdım, 
Cəzb edib çəkirdin tamam özünə, 
Özüm də bilmədən büsbütün çaşdım, 
Qulaq asa-asa şirin sözünə. 
 
Fərmanım elə bil əlində idi, 
Əmr etsəydi ölüm,öləydim gərək. 
Qəlbim ayrılaraq,qəlbində idi, 
Buna dözmək olmur,dözürəm, mələk. 

Sən mənim olmadın əsla, heç kəsin olma ginən 
 
Sən mənim olmadın əsla,heç kəsin olmaginən 
Sudan buxara dönüb gəl buluda dolmaginən, 
Gəl özünçün hara gəldi,get özünçün kef eylə, 
Tökmə göz yaşlarını,saçlarını yolmaginən. 
 
Yaşıl işıq yanacaq yolların üstə yeri get, 
Payızın yarpağı tək heç saralıb solmaginən, 
Seçdin xəyanəti sən,əhdi vəfa nəyivə gərək 
Belə şeylərçün özünü,vaxt itirib yormaginən. 
 
Hirslənib birdən edərsən başını vur divara, 
Boş başı dərd eləyib heç vecinə almaginən. 
Ramiz yüz dəfə deyib bəsdi daha kəndivə gəl, 
Gəlməsən eyib etməz heç yadına salmaginən. 

Səbəb axtarırsan mənlə qalmağa 
 
Susub saniyələr dayanıb zaman, 
Yerdə ayağımız altından qaçır. 
Elə bil fəzada asılıb bu an, 
Günəş parlayaraq bizə nur saçır. 
 
Durub baxışırıq,dinməz söyləməz, 
Elə bilk or olub,lal olmuşuq biz, 
Bu halı hiss edib,heç kimsə bilməz, 
Heykələ dönərək tam donmuşuq biz. 
 
Bir yandan üşüyüb,titrəyir bədən, 
Bir yandan istilik duyur qəlbimiz, 
Eşqin atəşidir yanır sevgidən, 
Məst olub baxışdan uyur qəlbimiz. 
 
Səbəb axtarırsan mənlə qalmağa, 
Mən də axtarıram deyim getmə qal, 
Bu gecə səninlə sübhü açmağa, 
Nə səndə cürət var,nə məndə o hal. 

Sədaqət nuru var səndə 
 
 
Tərif eyləyərkən gözəlliyim ə 
Mənə qarşı olur tamam səmimi. 
Oxuyur beynimi,girir qəlbimə 
Alaraq əlimdən bütün sirrimi. 
 
Söylədim ilahi,axı o kimdir 
Mənə kimliyimi o təqdim edir. 
Elə bil büs-bütüb mənə hakimdir 
Asta-asta baxıb nəyim var deyir. 
 
Deyir ki,gözəlsən qızardı çöhrəm 
Deyir ki,sədaqət nuru var səndə. 
Deyir ki,gözləri gizləmə görəm 
Deyir ki,sevgini taparsan məndə. 
 
Haqlıdır gözündə nurlu bir şəfəq 
Cənnət yollarında getməkçün sona. 
Getmir ayaqlarım qalmayıb taqət 
Etibar edərəm özümü ona. 

Nə çox yatırsan sən,ay yatağan qız 
 
 
Ömrünü bəxş etmə röyaya əbəs, 
Yuxuyla dostluğu qurtararaq kəs, 
Bu gözəl dövranda yaşamaqçün bəs, 
Nə çox yatırsan sən,ay yatağan qız. 
 
Ölümə bərabər rüzgar seçirsən, 
Aç gözləri oyan günah edirsən, 
Zülmət qaranlığı seçib gedirsən, 
Nə çox yatırsan sən,ay yatağan qız. 
 
Dünyanı yaşadan hava,torpaq,su, 
Ay,ulduz,günəşlə bərabərdi bu, 
Oyan ey gözəlim,əl üzünü yu, 
Nə çox yatırasan,sən ey yatağan qız. 
 
Bilirsən dünyaya gələnlər gedir 
Şairin sözlərin zaman yad edir. 
Boylan bax günəşə,zülməti itir, 
Nə çox yatırsan sən,ay yatağan qız. 

Cavid 
 
 

Oğul deyil ay paradır, 
Şirin-şəkər bir baldır, 
Ürəkdi,ciyər paradır, 

Təkrarı yoxdu Cavidin. 
 

Göz muncuğu,göz daşı var 
Mışıl-mışıl yatışı var, 
Ceyran təki baxışı var, 
Təkrarı yoxdu Cavidin. 

 
Can istəsə verin ona. 
Gül istəsə dərin ona, 

Tez böyüsün deyin ona, 
Təkrarı yoxdu Cavidin. 

Çiçək 
 
Qayanın üstündə bitən tək çiçək 
Əlimdə çatmayır oxşayam səni. 
Yoxsa sən insandan qaçmısan,bilək 
Əziblər dərədə,düzdə tam səni. 
 
Đndi zirvələrdə məskən tapmısan 
Özün tək yerin də hədsiz gözəldir. 
Sənə zülm verəndən qisas almısan 
Baxsa da əl çatmır bu sənə bəsdir. 
 
Mən də sənin təki zirvə istərəm 
Orda qurmaq üçün məhəbbətimi. 
Hörmətə-hörmətlə rəğbət bəslərəm, 
Qoruyub sevgimi ləyaqətimi. 
 
Mən sənə oxşaram,sən də ki mənə 
Birimiz çiçəyik,birimiz insan. 
Ölüb dirilirik,yenidən,yenə, 
Allahın işidir,yaşatdığı can. 

Özüm bu seçimi etmişəm daha 
 
Bu gecə payızın saralmış çağı, 
Yanıram atəşdən məhəbbətinlə. 
Səndən gizli deyil sevgimin bağı 
Açarın vermişəm öz əllərimlə. 
 
Etibar edirəm bil ki nəyim var, 
Özümlə bərabər ləyaqətimi. 
Bircə istəyim var,ol vəfalı yar 
Tənhalıq içində əymə qəddimi. 
 
Dözərəm zülmünə iztirabına, 
Fəqət mən bu yolu seçmişəm daha. 
Yaşayıb mən ancaq bil hesabına 
Özüm bu seçimi etmişəm daha. 
 
Nə geri gedənəm,nə də irəli 
Səninlə bu eşqim,olacaq tamam. 
Desələr sevirsən,söylərəm həri 
Bizimdi bu rüzgar,indiki zaman. 

Öz əliml ə öz könlümü viran elədim mən 
 
Öz əlimlə öz könlümü viran elədim mən, 
Bilməm niyə tufan təki.tüğyan elədim mən 
Əsla yox ikən,bir səbəb qısqanclığa düşdüm, 
Öz sirimi öz halıma pünhan elədim mən. 
 
Yağdır sualı,indi mənim başımın üstə, 
Əfv olmağa yoxdur cavabı qan elədim mən, 
Đllərlə sevib olmuş idim Məcnunu xəstə, 
Sevgi dayağın uçuraraq yan elədim mən. 
 
Bilsən necə peşman olaraq dərdlərə düşdüm, 
Gül baxçamı,gül sevgimi zindan elədim mən, 
Ramiz,günühım var bilirəm bu əməlimdə, 
Gəldim kömək et,tək sənə güman elədim mən. 

Öpüş 
 
 
Yox deyən dilindən öpüm mən sənin 
Onsuz da başqa cür alınmayacaq. 
Mən kiməm səninçün axı heç nəyin, 
Fərq etməz şaxtada olsam bir ocaq. 
 
Sənin öz ocağın isidir səni, 
Hər şeydən əzizdir bu gün səninçün. 
Bilmirəm nə vadar eyləyir məni, 
Unutmaq istərkən alınmır neyçün. 
 
Həm sual,həm cavab yarımçıq qalır 
Düşüncə fikrimi tamam aldadır, 
Kimlərsə öpüşdən doyunca alır, 
Mənimsə tufanda gəmim hey batır. 

Təki səndən ayrılmayım 

 
 
 

Đstəyirəm bilsən necə, 
Saniyələr keçə-keçə 

Dan sökülsün keçsin gecə 
Đzin verki sənlə qalım 

Təki səndən ayrılmayım. 
 

Yox taqətim yoxdu hayım 
Məhəbbətim sevgi payım 
Axtarsan da yoxdu tayım 
Đzin verki sənlə qalım 

Təki səndən ayrılmayım. 
 

Mən getsəm də yarı canım 
Arzularım xəyallarım 

Burda qalar qol-qanadım 
Đzin verki sənlə qalım 

Təki səndən ayrılmayım. 
 

Sənsiz yalqız mən nə edim 
Đstəyirəm sənə deyim 

Tut əlimdən qoyma gedim 
Đzin verki sənlə qalım 

Təki səndən ayrılmayım 
 



 

 100

 
 

Xəyalə döndərmə məni 
 

Vidalaşıb getmə,ey gülü xəndan, 
Ayrılıq ağlına gəlib de hardan, 

Sevirsən bilirəm,ürəkdən candan, 
Sağ ikən xəyala döndərmə məni, 

Başqa bir dünyaya göndərmə məni. 
 

Tanışam səninlə düz iki aydır, 
Đki ay on ilə bərabər taydır, 

Bu istək bu sevgi tanrıdan paydır, 
Sağ ikən xəyala döndərmə məni, 

Başqa bir dünyaya göndərmə məni. 
 

Sən məndə tapmısan təkrar sevgini, 
Heç cürə unuda bilməzsən məni, 
Elə mən özüm də sevərkən səni, 
Sağ ikən xəyala döndərmə məni, 

Başqa bir dünyaya göndərmə məni. 
 

Ey Bakı gözəli,şirin bal dilli, 
Gözləri qap-qara özü təmkinli, 
Həyata baxarkən bərabər sənli, 

Sağ ikən xəyala döndərmə məni, 
Başqa bir dünyaya göndərmə məni. 

Tərlanım 
 
Dayanıb yüksəkdən seyr etdin məni 
Nə olub xeyir ola yenə tərlanım 
Şikar gözlərinlə yeyirsən məni 
Mən ki ov deyiləm sənə tərlanım. 
 
Axtar şikarını başqa yerdə sən 
Düşərsən hicrana qəmə tərlanım 
Ovçumla bərabər yaşayıram mən 
Vurar qərq olarsan çənə tərlanım. 
 
Pərvaz eyləyirsən harda ki varam, 
Eyləmə şikayət mənə tərlanım, 
Səndəki niyyətlə olmayıb aram, 
Səfdi gördüklərin hər nə tərlanım. 
 
Yaranmısan məğrur əzgin gəzirsən 
Bədbinlik yaraşmır bu nə tərlanım? 
Boş-boş fikirl ərlə məni əzirsən 
Gözlərin kor olub,yenə tərlanım. 

Üşüyən,titr əyən məhəbbət qalıb 
 
 
Məhəbbət yaranır,məhəbbət ölür 
Sifət tək o birdən sərt olur,dönür, 
Đstirablı keçən o günlər görür 
Üşüyən,titrəyən məhəbbət qalır. 
 
Heç kəs deyə bilməz xoşbəxtəm şadam, 
Tapılmaz mənim tək axtarsan adam, 
Olmadın nə adam,nə də ki Adəm, 
Üşüyən,titrəyən məhəbbət qalır. 
 
Uzun bir xətt boyu uzanaraq hey, 
Mindən bir insançün rahatdır hər şey. 
Verdin bir badədə,həm zəhər,həm mey, 
Üşüyən,titrəyən məhəbbət qalır. 

Ürəyim sevməyir 
 
 

Sevirəm deyərkən indi gizlənib, 
Kənardan seyrəmi çıxmısan məni. 
Sənin sözlərindən bezib hirslənib 
Bil artıq boğaza yığmısan məni. 
 
Xırda uşaqlar tək oyna gizlən-paç, 
Qaç görüm nə qədər uzaq qaçırsan, 
Oynaya-oynaya tapılmaz əlac, 
Çox oyun başına belə açarsan. 
 
O tindən boylanıb baxsan da əgər 
Özümü narahat etməyirəm bil. 
Yağış,leysan olub axsan da əgər 
Səninçün üzülüb getməyirəm bil. 
 
Yalan sözlər ilə yalan baxışlar 
Səndə necə belə qərar tapıbdır. 
Ramiz də yəqin ki,məni bağışlar 
Ürəyim sevməyir,səni atıbdır. 

Tanrı,mənə,yarı yetir 
 
 

Đki yolun ayrıcında, 
Ömrüm günüm hədər gedir, 
Arzum qalıb söylə harda, 

Tanrı mənə yarı yetir. 
 

Gələcəksə qoy tez gəlsin, 
Gözləyirəm qoy tələssin, 
Mənim təki,tir-tir əssin, 
Tanrı,mənə,yarı yetir. 

 
Əlim göydə dil duada, 

Məni də sal  yada, 
Qoyma qalam daha darda, 

Tanrı,mənə,yarı yetir. 
 

Đnanıram gələcəkdir, 
O üzümə güləcəkdir, 

Mənlə ömür sürəcəkdir, 
Tanrı,mənə,yarı yetir. 

Səhraya bənzəyir elə bil sevgi 
 
O necə sevgidir sevirlər səni 
Səndəsə sevgidən əsər olmasın. 
Yandırıb yaxmırsa bir atəş məni 
Atəşin külündə kədər olmasın. 
 
 
Səhraya bənzəyir elə bil sevgi 
Su içmək istərkən o da olmasın 
Ya da okeanda üzərkən gəmi 
Đçməkçün bir damla suda olmasın. 
 
Mənə lazım deyil məcburi sevgi 
Donsam kölgəsində bahar olmasın. 
Ramizin özünə,get çatdır de ki 
Mənim öz zirvəm var,o qar olmasın. 

Sənsiz bu dünyada 
 

Niyə neyçün belə, 
Atdın eşqi yelə, 

Döndü göz yaşı selə, 
Sənsiz bu dünyada. 

 
Ömrü günü bada, 
Qəlbi verdin yada, 
Oldum tənha ada, 

Sənsiz bu dünyada. 
 

Gözün nurun aldın, 
Yəqin razı qaldın, 
Məni dərdə saldın, 
Sənsiz bu dünyada. 

 
Söylə necə dözüm, 
Şirin şəkər sözüm, 
Taleh bəxtim,özüm 
Sənsiz bu dünyada. 

Sənin gözlərin 
 
Dedilər hər kəsi yandırıb yaxır 
Odlara qərq edir sənin gözlərin 
Dedim inanmıram göydə od çaxır 
Đldırım deyil ki,sənin gözlərin. 
 
 
Gəldim hüzuruna olaraq peşman, 
Susaraq baxdıqca hey zaman-zaman. 
Tutuldu nəfəsim udqundum bir an, 
Sən demə dəhşətdir sənin gözlərin. 
 
Đlk dəfə görsəm də doğmasan mənə, 
Etiraf edirəm vuruldum sənə. 
Qoy baxım doyunca,qoy baxım yenə, 
Bulağı şərbətdir sənin gözlərin. 
 
Getmək istəyirəm ayağım getmir 
Artıq ürəyim də heç kömək etmir. 
Muradım istəyir əllərim yetmir 
Hüsnü bir məbəddir sənin gözlərin. 

Mümkün deyil,deyəm səni sevirəm 
 
Səndən küsməyimin səbəbi vardır 
Sənə deməmişdim indi deyirəm 
Hər qəlbin öz gizli mətləbi vardır 
Mümkün deyil,deyəm səni sevirəm. 
 
Qısa bir müddətdə,bağlandın mənə 
Açdın ürəyində olan sevgini. 
Danladım özümü amansız yerə 
Nə üçün dözmədin açdın sirrini. 
 
Demişdim,dost qalaq gərək səninlə 
Deməmişdim sevib,divanə olaq. 
Səninçün çətindir,yəqin mənimlə 
Öyrən bu dostluğa,mehriban qalaq. 
 
Sən məni itirsən çətin olacaq 
Mən də bağlanmışam sənə bir qədər. 
Yaratma alovlu alışan ocaq 
Görürəm mən orda,uçan kül hədər. 
 
Bircə çıxış yolu varsa qabaqda, 
O,sınıq körpüdən ehmalca keçək. 
Ehmalca dolanaq baxçada,bağda 
Zamanla barışaq,bu günü seçək. 

Getmək istəyirsən,bəhanəsiz get 
 
Yamacdan zirvəyə qalxan yolları, 
Sonsuz arzulara açan qolları, 
Verərkən yolunda mən qurbanları, 
Getmək istəyirsən,bəhanəsiz get. 
 
Dedin gəzəcəyəm bir-bir dağları, 
Gəzdin seyr eylədin gözəl bağları. 
Gətirmə dilinə kənar yadları, 
Getmək istəyirsən,bəhanəsiz get. 
 
Oyanarkən günəş bil açılar dan, 
Zülmət qaranlıqda görünməz zaman. 
Günahkar eyləmə,tələsmə dayan, 
Getmək istəyirsən,bəhanəsiz get. 
 
Bilmədin nə üçün,mənim qədrimi, 
Đstədin görməyə yəqin qəbrimi. 
Aldın hövsələmi aldın səbrimi 
Getmək istəyirsən,bəhanəsiz get. 

Həsrət qalmışam 
 
Kitabdan oxuyub şeirlərini 
Anlayıb gördükdə meyillərini 
Kimlərə söyləyib deyimlərini 
Görmədən,bilmədən dəli olmuşam 
Şairin üzünə həsrət qalmışam. 
 
Mütaliyə edib deyirəm Allaha 
Kimlərə bu yazıb,yazacaq daha 
Mənimçün qəm-qüssə olacaq baha 
Axtara-axtara Leyli olmuşam 
Şairin üzünə həsrət qalmışam. 
 
Hər sözü alovu,hər sözü canlı 
Gözlərdən göz yaşı axıdır qanlı 
Belə şair olar azərbaycanlı 
Sevərək Ramizi,qəmli olmuşam 
Şairin üzünə həsrət qalmışam. 

Gülzarım 
 
Yenə yoxdur sədan gəlmir sorağın, 
Görəsən sönməyib yanan çırağın, 
Hansı çəmənliyi əzir ayağın, 
Gülzarım,Gülzarım,gözəl Gülzarım, 
Söndürüb telefonu gəzən Gülzarım. 
 
Gün vardı dalımca hər gün qaçardın, 
Eşqdən məhəbbətdən söhbət açardın, 
Niyə tez unutdun,necə bacardın, 
Gülzarım,Gülzarım,gözəl Gülzarım, 
Söndürüb telefonu gəzən Gülzarım. 
 
Bəlkə dözümlüsən səbrin var sənin, 
Məni unutmaqçün səhvin var sənin, 
Kim bilir bəlkə də dərdin var sənin, 
Gülzarım,Gülzarım,gözəl Gülzarım, 
Söndürüb telefonu gəzən Gülzarım. 

Gözləyə bilmir əm 
 
Gözləmək necə də çətindir səni 
Dözürəm beləcə sənin sevginə, 
Gündüzlə bərabər tutub gecəni 
Verirsən ey gözəl istirab mənə. 
 
Çox dumanlı keçir mənim həyatım 
Siqaret tüstüsü boğur köksümü. 
Tamam ovcundadır döyünən canım, 
Sıx o əllərini məhv et hüsnümü. 
 
Belə yşamaqdan ölmək yaxşıdır 
Hər gün söyləyirsən sevirəm səni 
Bəlkə düşünürsən ürəyim daşdır. 
Dözəcək nə qədər gözləsəm səni. 
 
Gözləyə bilmirəm gül üzlü sənəm 
Tükənir ömür tək səbir kasası. 
Ramizdən beşbetər,mən divanəyəm 
Bir gün eşidərsən,verirlər yası. 

Gözəlim 
 
Ey,gözəllər gözəli,sevgili canan gözəlim 
Üzünü görmədiyim qəlbimə mehman gözəlim. 
Söhbətinlə,həm səsinlə məni məftun elədin, 
Đndi söylə necə dözsün buna bir can gözəlim. 
 
Ey canım,fikri xəyalım,gəl səninlə görüşək 
Ortalıqda qalmasın bir daha hicran,gözəlim. 
Đlk görüşdə gəl səninlə gəl dodaqdan öpüşək 
Seyr edək,birgə baxaq necə açır dan gözəlim. 
 
Eşidib görməmişəm zülfünü ey nazlı nigar 
Əksini mən görərək eylədin heyran gözəlim. 
Ramizə söylədiyin kaş ki,sənin qoy düz ola 
Sən dedin mən də inandım buna ceyran gözəlim. 
 
 
 
 
 
              



 

 114

 
 
 
 

Gələcək 
 
Tanış olduq sənlə telefonda bir gün? 
Danışdıq çox şirin həm də,mehriban. 
Bağlandım əzizim sənə günbəgün 
Yarıya bölündü məndə olan can. 
 
Bir gün mən səni eşitməyəndə, 
Dönürəm dəliyə,həm divanəyə. 
Elə ki,zəngimə cavab verəndə, 
Sevincdən gözlərim yaşarır məndə. 
 
Bu nədir qəlbimi oynadır ovur, 
Yəqin sənə olan sevgimdir mənim. 
Telefonda hissləri beləcə qovur, 
Səninlə görüşmək arzumdur mənim. 
 
Gələcək əzizim gələcək o,gün, 
Bircə səbr edərək gözləyək gərək. 
Allaha dualar edərək hər gün, 
O,günə qurbanlıq inan deyərək. 

Günahkar da sənsən,günah edən də 
 
 
 
 
Sən axtar özündə tərsi-məssəbi, 
Saxla özün üçün,saxla əsəbi. 
Bu dünya olmayıb günah səbəbi, 
Günahkar da sənsən,günah edən də. 
 
Gəlmisən dünyaya sən bir ağılla, 
Keçib gecələrin laylay,nağılla. 
Dost olma deyilib nadan,paxılla, 
Günahkar da sənsən,günah edən də. 
 
Böyüklə,kiçiyin,fərqin itirdin, 
Harda pislər vardı orda,bitirdin. 
Qanqal kolluğunda təzə ətirdin, 
Günahkar da sənsən,günah edən də. 
 
Ataya,anaya etmədin hörmət, 
Özünə qazandın günbəgün töhmət. 
Dadmadın həyatdan bir damla şöhrət, 
Günahkar da sənsən,günah edən də. 
 
Özündə günahı tapmadın nədən, 
Đndi bu dünyanı günahkar edən. 
Kişi tək gəlmişdin,gəda tək gedən, 
Günahkar da sənsən,günah edən də. 

Hər səhər 
 
Hər səhər zəngimi gözləyən gözəl 
Axşam telefonu sən qaldırmadın. 
Saldın şübhələrə məni əlbə-əl 
Etdiyim zəngləri dünən saymadın. 
 
Dünən məndən uzaq kimlə hardasa 
Başqa bir dünyada özün bilərkən. 
Bu səhər telefonda zəngin olsa da 
Mənimçün fərq etmir onu görərək. 
 
Laqeyd yaranan münasibətdə 
Məcburi sevgidən söz gedə bilməz, 
Məhəbbət yaşarsa iki ürəkdə 
Onun ocağında atəş tükənməz. 

Peşman olarsan 
 
Həyatda var dövlət qazansan əgər, 
Bütün nemətlərdən sən dadsan əgər 
Dərdləri üstündən hey atsan əgər 
Tənhalıq içində bir gün qalarsan, 
Sən məni itirsən,peşman olarsan. 
 
Ürəyin açanda olacaq sənə? 
Hədiyyə,ad günü alacaq sənə, 
Dəli divanəlik qalacaq sənə 
Tənhalıq içində bir gün qalarsan, 
Sən məni itirsən peşman olarsan. 
 
Bəlkə də,keyf etdin sən zaman-zaman, 
Gələcək xoşuna gündə bir oğlan, 
Yadına düşəcəm,kövrələn zaman, 
Tənhalıq içində bir gün qalarsan 
Sən məni itirsən peşman olarsan. 
 
Billur məhəbbəti qorumadın sən 
Özünü eşq üçün heç yormadın sən 
Sözündə vəfalı heç olmadın sən 
Tənhalıq içində bir gün qalarsan 
Sən məni itirsən peşman olarsan. 

Heç hənanın yeridirmi 
 
Səni məndən ayırmağa çalışırlar 
Bizə aid çox işlərə qarışırlar. 
Yerli,yersiz nə gəldi danışırlar, 
Danışsınlar heç hənanın yeridirmi?  
 
Gizli-gizli paxıllıqdan alışırlar, 
Bir-biriyl ə idman təki yarışırlar, 
Haqsız küsüb sonra gəlib barışırlar, 
Barışsınlar heç hənanın yeridirmi? 
 
Səd qoymayıb hərəkətə çox aşırlar, 
Dolub səbr kasasına hey daşırlar, 
Guya bizi çox sevirlər dalaşırlar, 
Dalaşsınlar heç hənanın yeridirmi? 

Görəsən sən məni,yad edəcəksən 
 
Mən sənin yolunda ölümə getsəm 
Son anda,son sözüm,sevirəm desəm 
Sənli bu dünyadan ayrılıb itsəm 
Görəsən sən məni yad edəcəksən? 
 
Nəyim yadda qalıb,nəyim itəcək, 
Bəlkə də qırx günə yaddan itəcək, 
Baharda açılsa təzə tər çiçək, 
Görəsən sən məni yad edəcəksən? 
 
Şəkill əri düzüb xəyala gedib 
Gözlərə göz yaşın sən məcbur edib 
Damlasın qıyaraq əksimə verib 
Görəsən sən məni yad edəcəksən? 
 
Yaşadıb xəyalda,mənli günləri 
Küsdüyümüz zaman qəmli günləri 
Xoşbəxtlik bəxş edən şənli günləri 
Görəsən sən məni yad edəcəksən? 
 
Elə ölmüş kimi yazıram bunu, 
Qorxuram çatdıra bilməyəm sonu, 
Məni itirsən də,tapsan da onu, 
Görəsən sən məni yad edəcəksən? 

Hardan çıxdın qarşıma sən 
 
Sən yox idin mən var idim 
Hardan çıxdın qarşıma sən 
Uca dağda bir qar idim 
Əriməzdim heç zaman mən. 
 
Sən əritdin damla-damla 
Axıdaraq enişlərə 
Dad verdirdin şirin tamla 
Coşdum döndüm mən sellərə. 
 
Cilovlaya bilmədim mən 
Nə özümü nə sözümü 
Kora döndüm görmədim mən, 
Đtirərək tam özümü. 
 
Mən var idim sən yox idin 
Çox sakitdi o rüzgarın 
Sən var idin,mən yox idim 
Necə idi o vaxt halın. 

Xoş gəlmisən sən 

 
Xoş gəlmisən sən bu gün,getməyini soruşma, 
Mən çox illər,bu günün həsrətini çəkmişəm. 
Düşdü qaranlıq demə heç nəyini soruşma, 
Sən sevdiyin çiçəyi öz baxçamda əkmişəm. 
 
Qönçə seçib büs-bütün dodağının rəngini, 
Qoxusu bihuş edir,lap sənin özün təki. 
Cənnətin özü sənsən,deyilsən cənnət nə ki, 
O,şirin dilin baldı,dediyin sözün təki. 
 
Qoymaram bil gedəsən hətta xahiş edəsən, 
Buna Allah özü də razı olmaz əzizim. 
Ramiz dualar etmiş bu günümə gələsən, 
Xoş gəlmisən bu günə,gələcək günlər bizim. 

Məndən uzaq gəzənim 

 
Göy üzündə görünməz günəşim,ayım axı, 
Mənə sadiq olmasan,gözdən uzaq sevgilim. 
Dedin narahat olma,necə olmayım axı, 
Məndən uzaq gəzənim,gözdən uzaq sevgilim. 
 
Gözlərimin önündə görmək arzusuyla mən, 
Yaşayıram səninçün kaşki bunu biləsən. 
Bəlkə sən həqiqəti danışasan,deyəsən, 
Məndən uzaq gəzənim,gözdən uzaq sevgilim. 
 
Bilirsən ki nəfəsim gedib-gəlir səninlə, 
Ölüm də adiləşib dost olubdur mənimlə. 
Sevirsənsə sev məni,oynama gəl qəlbimlə, 
Məndən uzaq gəzənim,gözdən uzaq sevgilim. 

Qalmayıb keçmişdən məndə heç nəyim 
 
Sevdirdin səhərin sübhünü mənə, 
Ümidlə dururam artıq səhərlər. 
Göstərdin həyatın qütbünü mənə, 
Yox oldu üstümdən artıq kədərlər. 
 
Günəşlə oyanıb,ayla yatıram, 
Kəhkəşan ulduzlar əhatəsində. 
Günbəgün ömrümə şəkər qatıram, 
Tapıram onu mən hər zaman səndə. 
 
Həyatın nəbzini başa salaraq, 
Bu dünya səninlə,mənimdir dedin. 
Əlimdən dərdləri güclə alaraq, 
Atdın ləpələrə dənizə verdin. 
 
Artıq mən azadam qüssə,kədərdən, 
Ey mənim sevgilim,canım,ürəyim. 
Yadıma salarkən keçmişi , 
Qalmayıb keçmişdən məndə heç nəyim. 

  Mən xoşbəxt bu qədər heç olmamışdım 
 
Çaşqın gözlərinin dərinliyində, 
Çırpınan ürəyin gərginliyində, 
Çinar ağacının sərinliyində, 
Mən xoşbəxt bu qədər heç olmamışdım. 
Şərbət badəsinə heç dolmamışdım. 
 
Öpdün,gülümsədin,durdun kənarda, 
Bir dünya bəxş etdin mənə bu anda. 
Haradaydın ey gözəl,söylə de harda, 
Mən xoşbəxt bu qədər heç olmamışdım, 
Şərbət badəsinə heç dolmamışdım. 
 
Cənnət guşəsində sevgi daşında, 
Boylanıb baxırsan cavan yaşında. 
Kiprik dayanarkən qələm qaşında, 
Mən xoşbəxt bu qədər heç olmamışdım, 
Şərbət badəsinə heç dolmamışdım. 

Sevməmişəm mən səni, sənə mən öyrəşmişəm 
 
Gecə-gündüz sevgidən söhbət açan sevgilim, 
Çöhrəndə parlaq günəş nurun saçan sevgilim. 
Söylədin öyrəşmişəm,sevməmişəm mən səni, 
Hər şeyi yalan olan uçub,qaçan sevgilim. 
 
Sevməmişəm mən səni,sənə mən öyrəşmişəm, 
Axır çıxdı dilindən o da bu an sevgilim. 
Gəlsədə dərd üstümə yenə mən öyrəşmişəm, 
Qismətimə bəxş edib bunu zaman sevgilim. 
 
Taleyimin yolunda addımladın mənimlə, 
Hər səhərlər söylədim mənə ki,can sevgilim. 
Ramiz sorma heç nəyi,qoy yaşayım qəmimlə, 
Daha ona demərəm sənə qurban sevgilim. 

Sev məni,sevə bilsən 

 
Bilirsən özün əgər, 

Görürsə gözün əgər, 
Məlhəmsə sözün əgər, 
Sev məni,sevə bilsən. 

 
Günahkar olsan əgər, 
Boynuna alsan əgər, 
Mənimlə qalsan əgər, 
Sev məni,sevə bilsən. 

 
Keçmişi silsən əgər, 
Üzümə gülsən əgər, 
Qədrimi bilsən əgər, 
Sev məni,sevə bilsən. 

 
Məni sevməyə dəyər, 

Hər gün ölməyə dəyər. 
Eşqi bölməyə dəyər, 
Sev məni,sevə bilsən. 

Qocaltdın sən məni cavan yaşımda 

 
 
Qocaltdın sən məni cavan yaşımda, 
Ey mənim eşqimlə oynayan gözəl. 
Oyatdın məhəbbət hər gün başımda, 
Aldın ixtiyarı məndən əl-bə-əl. 
 
Dağları dağ üstə qoyan gücümü, 
Đndi yamaclarda tapa bilmirəm. 
Qəfildən eylədin mənə hücumu, 
De,əlacı harda,tapa bilmirəm. 
 
Özüm mən özümdən kənarlaşaraq, 
Kənardan özümə nifrət edirəm. 
Bu günkü günümlə tam barışaraq, 
Kölgən tək sürünüb sənlə gedirəm. 
 
 
Qocaltdın sən məni cavan yaşımda, 
Hər şeyi mən sənə qurban etmişəm. 
Məni əyləşdirib əlac daşında, 
Sənin həsrətindən solub getmişəm. 

Allah xətrin ə 
 
 
Sənin gözlərinin dərinliyində, 
Bu gücə ölməyə razı olardım. 
Gecənin füsünkar sərinliyində, 
Köksündə  məhəbbət sazı olardım. 
 
Mizrab toxunduqca saz tellərinə, 
Sənin hüzurunda dimməz qalardım. 
Sərin meh toxunsa az tellərinə, 
Onun qarşısını tamam alardım. 
 
Dönərdim məşələ yolunda gecə, 
Sənin gözlərinə baxmaqçün yenə. 
Məst olub qalardım qolunda gecə, 
Əgər ixtiyarı versəydin mənə. 
 
Belə bir sevgini dadmadan ölmək, 
Olardı çox günah hər ikimizə. 
Đki sevən qəlbi ölərək bölmək, 
Gətirər söz-söhbət şər ikimizə. 
 
Gözləmə ey gözəl yox səbrim mənim, 
Đnsafın qoy olsun Allah xətrinə. 
Hələ ki,mən sağam yox qəbrim mənim, 
Hörmət et,yazılan şerin sətrinə. 

Hardasa qəlbimin d ərinliyind ə 
 
 
Hardasa qəlbimin dərinliyində, 
Bir ümid yaşayır sabahkı günə. 
Gizlənib buludun sərinliyində, 
Boylanır ümidlə məhəbbətinə. 
 
Hardasa qəlbimin dərinliyində, 
Gəzirsən sevgimin çəmənliyində. 
Vurğun eyləmisən salaraq bəndə, 
Qapısı bağlıykən açarı səndə. 
 
Hardasa qəlbimin dərinliyində, 
Şıltaq uşaq tək qaçıb tullanır. 
Düşüncəm yaşarkən gərginliyində, 
Məni dilə tutur,könlümü alır. 
 
Hardasa qəlbimin dərinliyində, 
Parlaq bir günəşsən gələn sabaha. 
Arzuya dönməkçün mən ürəyimdə, 
Edirəm dualar hər gün Allaha. 

Günəş oyandı 
 
Göylərdə ildırım çaxdığı zaman, 
Leysan yağışları axdığı zaman, 
Gözlər bir-birinə baxdığı zaman, 
Gül çöhrən büs-bütün nura boyandı. 
Elə bil qarşımda günəş oyandı. 
 
O gözlər ürəyi aldığı zaman, 
Həsrət yollarına  saldığı zaman, 
Sevgisi mənimlə qaldığı zaman, 
Gül çöhrən büs-bütün nura boyandı. 
Elə bil qarşımda günəş oyandı 
 
Üzümü qibləyə döndərən zaman, 
Ruhumu göylərə göndərən zaman, 
Məni məğrur dağa döndərən zaman, 
Gül çöhrən büs-bütün nura boyandı. 
Elə bil qarşımda günəş oyandı. 
 
Hər dəfə mən səni gördüyüm zaman, 
Eşqin qalasını hördüyüm zaman, 
Əksindən,üzünü öpdüyüm zaman, 
Gül çöhrən büs-bütün nura boyandı. 
Elə bil qarşımda günəş oyandı. 

Dözmək olmur sənsiz əzizim bir gün 
 
Sevgilim mən səni sevdiyim andan, 
Çox xoşbəxt sayıram özümü hər gün. 
Elə bağlanmışam ürəkdən,candan, 
Dözmək olmur sənsiz əzizim bir gün. 
 
Düşünüb xəyalə daldığım zaman, 
Elə bil gözlərin seyr edir məni. 
O qədər canlanır sürətin bu an, 
Əllərim axtarır tutmaqçün səni. 
 
Səndən bir körpənin qoxusu gəlir, 
Bəlkədə cənnətin ətridir bu. 
Ramiz də məst olub yuxusu gəlir, 
Məni xumar edən söylə nədir bu. 

Belə bir məhəbbət heç zaman ölməz 
 
Sonsuz asiman tək sevənin varsa, 
Bu dünya onunçün sevgidən darsa, 
Ömür billah sənə vəfalı yarsa, 
Belə bir məhəbbət,heç zaman ölməz. 
 
Ulduzlar səmadan dərmək istəsə, 
Ürəyi köksündən vermək istəsə, 
Ayağın altına sərmək istəsə, 
Belə bir məhəbbət heç zaman ölməz. 
 
Gecəni gündüzə döndərən olsa, 
Həsrətdən günbə-gün saralıb solsa, 
Sevirəm deyərkən gözləri dolsa, 
Belə bir məhəbbət heç zaman ölməz. 

Gülüstan gülzarı 
bəxş etdin mənə 

 
Heç bilmədim haçan gəldi sübh çağı, 
Gecə ağuşunda qaldığım zaman. 
Gözəl cəmalının oldum dustağı, 
Gündüz təkrar sənə baxdığım zaman. 
 
Belə bir gözəllik olmayıb təsvir, 
Heç bir rəssamların tablolarında. 
Keçəcək bəlkə də neçə min əsr, 
Boşluq hökm edəcək salonlarında. 
 
Fəzadan günəşin,ayın nurunu, 
Tanrı yönəldibdir sənin hüsnünə. 
Zəm-zəm bulağından axan suyunu, 
Bəxş edib sevgidən o yer üzünə. 
 
Dönərək heykələ baxıram sənə, 
Yer kürəsi necə vurğun günəşə. 
Gülüstan gülzarı bəxş etdin mənə, 
Bu güldən səninəm,sənin həmişə. 

Artıq haçalanıbdır, yollarımız yol üstə 
 
 
Yaddaşımı silərək tərtəmiz saxlamışam, 
Elə bilmə səninçün gizlicə ağlamışam. 
Açıq olan qapını üzünə bağlamışam, 
Artıq haçalanıbdır yollarımız yol üstə. 
 
Ey özünü mənimçün gündə min yol öldürən, 
Səadət ocağını öz əliyl ə söndürən, 
Gülüstanı səhralıq,səhralığı çöl bilən, 
Artıq haçalanıbdır yollarımız yol üstə. 
 
Haçalanmış yol səni qoy aparsın uzağa, 
Bil ki,layiq deyilsən nə zirvəyə,nə dağa. 
Sən gəzdiyin baxçada qurdlar düşər budağa, 
Artıq haçalanıbdır yollarımız yol üstə. 

“AZ ƏRĐ STAR”H ĐMNĐ 
 
Azəri star,Azəri star, 
Sənə bu yolda olsun uğurlar. 
 
Taleyin yolu, 
Həm sağı-solu, 
Arzular dolu, 
Açacaq qolu, 
Bu səhər sənə, 
Yada ki,mənə. 
 
Azəri star,Azəri star, 
Sənə bu yolda olsun uğurlar. 
 
Yuxusuz gecə 
Keçirib neçə, 
Đstədim qalsın iz. 
 
Sevinclə gəldim, 
Çox doğma bildim, 
Ayrılmaz qəlbimiz. 
 
 
Azəri star,Azəri star, 
Sənə bu yolda olsun uğurlar. 

Dəstəyi Yerin ə Birinci Sən Qoy 
 
Dəstəyi yerinə birinci sən qoy, 
Mən qoysam özümü bağışlamaram. 
Ya da mənimlə bir,bərabər tən qoy, 
Özümdə rahatlıq onda taparam. 
 
Təkid etmə bəs,heç yeri yoxdur, 
Birinci dəstəyi qoyan deyiləm. 
Məhəbbətim hədsiz bil sənə çoxdur, 
Çox sevgidən bunu sənə deyirəm. 
 
Sabahın xeyrini,demişdim səhər, 
Gecənin xeyrin də,özün deginən. 
Zəhmət çək dəstəyi,qoy sən bir təhər, 
Sevgilim nə olar,bunu etginən. 

Hər şeydən əlimi üzdüyüm zaman 
 
 
Hər şeydən əlimi üzdüyüm zaman, 
Gəldin bir bahar tək mənim ömrümə. 
Belə bir həyatdan bezdiyim zaman, 
Hələ sevən varmış,məni sən demə. 
 
O gündən dəyişdi elə bil hər şey, 
Sənin atəşinlə yandım,alışdım. 
Məst oldum eşqinlə içməsəm də mey, 
Büs-bütün sirrimi sənə danışdım. 
 
Đndi bir ürəyi bölüb yarıdan, 
Yarı canımı da sənə vermişəm. 
Hər gün bağlanaraq ürəkdən,candan, 
Səni sevdiyimi sənə demişəm. 
 
Qısqanclıq yaratma özün də,məndə, 
Bizim sevgimizə inan yaraşmır. 
Şairəm,yazıram yeri gələndə, 
Əsəblər zirvədən qalxaraq aşmır. 
 
Hər bir şerimdə,hər bir sətirdə, 
Səni hiss edərək yaşayıram bil. 
Gözə görünməyən bəzi mətində, 
Mənim daxilimdən söyləyir bu dil. 

Ötəri keçərk ən gördüm mən səni 
 
Çıxmışdı gülüşün çərçivəsindən, 
Xoşbəxtlik yağırdı o gur səsindən. 
Uçurdun elə bil sən həvəsindən, 
Ötəri keçərkən gördüm mən səni. 
 
 
Gördüm dodağında siqarda tüstün, 
Yarımçıq paltarda çılpaqdı üstün. 
Bu günçün sən demə o zaman küsdün, 
Ötəri keçərkən gördüm mən səni. 
 
Gördüm ətrafında uymuş gözləri, 
Yalana söykənib yalan sözləri. 
Deyilən sözlərdə tərif özləri, 
Ötəri keçərkən gördüm mən səni. 

Qısqanıram səni yaman 
 
O daşları atma gölə, 
Dəli edib salma çölə, 
Bu sevgimi qoyma ölə, 
Qısqanıram səni yaman. 
 
Şeir eşqdən oxunanda, 
Boğaz hirsdən boğulanda, 
Külək saça toxunanda, 
Qısqanıram səni yaman. 
 
Kaş görəydin ürəyimdə, 
Nələr vardır diləyimdə, 
Hər işimdə,əməlimdə, 
Qısqanıram səni yaman. 
 
Yox hövsələm,yox səbrim, 
Belə neyçün,mən nə bilim, 
Cana dərman,olan həbbim, 
Qısqanıram səni yaman. 

Səninlə bərabər qalan deyiləm 
 
Ovlamaq istədin söz ilə məni, 
Yedin asta-asta göz ilə məni. 
Yandırmaq istədin,köz ilə məni. 
Sən deyən olmadım,olan deyiləm, 
Səninlə bərabər qalan deyiləm. 
 
Durursan yolumun üstündə əbəs, 
Bir gün boğulursan tüstündə əbəs. 
Yazarlar tez öldü,büstündə əbəs, 
Sən deyən olmadım,olan deyiləm, 
Səninlə bərabər qalan deyiləm. 
 
Xərclədin sözləri sağa,həm sola, 
Bərk-bərk addımladın,baxmadın yola. 
Sən özünə bənzər,get tayın dola, 
Sən deyən olmadım,olan deyiləm, 
Səninlə bərabər qalan deyiləm. 

Bircə ayrılığa öyrətmə məni 
 
Küsməyi də öyrət,barışmağı da, 
Həsrət yollarında alışmağı da, 
Öyrət şirin-şirin danışmağı da, 
Bircə ayrılığa öyrətmə məni. 
 
Bəlkə də qədrimi bilə-bilərsən, 
Unudub yaddaşdan silə bilərsən, 
Mənim bu halıma gülə bilərsən, 
Bircə ayrılığa öyrətmə məni. 
 
Qoy olsun sən deyən,sevgi xətrinə, 
Bürünsün bu dünya bihuş ətrinə. 
Birlikdə sığınaq sevgi çətrinə, 
Bircə ayrılığa öyrətmə məni. 
 
Öyrət sevilməyi,öyrət sevməyi, 
Qalmasın suala cavab heç nəyi. 
Mən sevdiyim qədər sən göstər səyi, 
Bircə ayrılığa öyrətmə məni. 

Sən deyə bilmədin qoy şair desin 
 
Cürətin çatmadı,özün deyəsən, 
Ürəyində olan sözün deyəsən. 
Gözəldir çöhrəndə,gözün deyəsən, 
Sən deyə bilmədin,qoy şair desin. 
 
Ceyrandı yerişin,dağdan gəlmisən, 
Qönçə qızıl gülsən,bağdan gəlmisən. 
Qaynayıb bulaqdan,çaydan gəlmisən, 
Sən deyə bilmədin,qoy şair desin. 
 
Həyatın nəbzini tutub saxlayan, 
Sənin həsrətindən çoxu ağlayan. 
Kimə sevinc verib,kimi dağlayan, 
Sən deyə bilmədin,qoy şair desin. 
 
Mənim mələyimsən,gərək deyəydin, 
Mənim gərəyimsən,gərək deyəydim. 
Mənim ürəyimsən gərək deyəydim, 
Sən deyə bilmədin,qoy şair desin. 

Minn ətdaram Bir sənə, Birdə Ki,Allahıma 
 
Tale yolun üstündə səninlə qarşılaşdıq, 
O gündən şükür olsun şirin-şirin danışdıq. 
Đki candıq,birləşib bir-birinə qarışdıq, 
Minnətdaram bir sənə,birdə ki,Allahıma. 
 
Arzumuza həyatda,şükür olsun,çatmışıq, 
Qəm daşını o vaxtdan çox uzağa atmışıq. 
Mən səni,sən də məni axtararaq tapmışıq, 
Minnətdaram bir sənə,birdə ki,Allahıma. 
Düşündükcə xoşbəxtlik belə şirin olarmış, 
Đndi bildim sevincdən gözlər yaşla dolarmış. 
Bülbül ahu-nalədən,gül həsrətdən solarmış, 
Minnətdaram bir sənə,birdə ki,Allahıma. 

Əcəb eyləyir əm 
 
Əcəb eyləyirəm söyləyən gözəl, 
Necə dilin gəldi söylədin bunu. 
Ayağın altını görməyən gözəl, 
Əcəblə nə demək istədin bunu. 
 
Ey əcəbdən tutub,əcəblə gedən, 
Geri dönməyin də olacaq sənin. 
Sevgimə,eşqimə hər gün qəsd edən, 
Küləklər saçını yolacaq sənin. 
 
Edib ərköyünlük,keçirib zaman, 
Daş atıb baxçalar dağıtdın yaman. 
Dad etdi çoxları dedilər aman, 
Əcəbsən,gözəlsən,yamansan canan. 
 
Məcbur etsən əgər,mən də söylərəm, 
Sənin tək sən deyən əcəb eylərəm. 
Özün ki,bilirsən sənsiz neylərəm, 
Demə ey qəlb əyən,əcəb eylərəm. 

Heydər Baba Məktəbində 
 
Ana dili öz dilimdə, 
Həqiqəti mən duyaraq, 
Heydər baba məktəbində, 
Fəxr edirəm oxuyaraq. 
 
Hər şey bilmək istəyirəm, 
Hafizəmdə eyləyim həkk. 
Mən azadam,müstəqiləm, 
Azərbaycan vətənim tək. 
 
Heydər baba yollarında, 
Addım-addım mən gedirəm. 
Azad vətən qollarında, 
Gələcəyi fəth edirəm. 

Mən yaxın gəldikcə uzaqlaşırsan 
 
 
Mən yaxın gəldikcə uzaqlaşırsan, 
Nədir mənim sənə olan günahım. 
Tənha qalmağını üstün sanırsan, 
Bilərkən səninlə,döyünür canım. 
 
Ey canım,ey gözüm,ey arzum mənim, 
Nə qədər söyləyim sevgimi sənə. 
Ey mənim şəkərim,ey duzum mənim, 
Bağladım taleyi,eşqimi sənə. 
 
Artıq mümkün deyil ayrılam səndən, 
Bir ölüm göz yaşı ayırar bizi. 
Təəssüf ki,şübhələr gəzdirib , 
Yozursan min yoldan keçdiyim izi. 

Đçimdə bir boşluq dövran eyləyir 
 
Đçimdə bir boşluq dövran eyləyir, 
Nə həsrəti vardır,nə də yanğısı. 
Mənə nə edirsə,zaman eyləyir, 
Nə sevgilim vardır,nə eşq ağrısı. 
 
Məni başa düşər ancaq mənim tək, 
Tənhalıq içində qovrulub gəzən. 
Halımı duyanlar olsa da tək-tək, 
Onlar da dəyişib,olub qəlb əzən. 
 
Çıxıb bu dünyadan,getməyim gəlir, 
Özümə bir başqa həyat qurmağa. 
Səs-küylü hayadan getməyim gəlir, 
Tanrı yazısından kənar olmağa. 
 
Hara baxıramsa,önündə boşluq, 
Boşluq tüğyan edir,dövran eyləyir. 
Qarşımda bir boşluq,içimdə boşluq, 
Rüzgarım belədir,belə söyləyir. 

Dəniz 
 
Đnsanı narahat eyləyən qəmi, 
Ey dəniz udursan,hər gün köksünə. 
Düşünmür o zaman insan heç nəyi, 
Yağdırır kədəri sənin üstünə. 
 
Elə bil belə də olub,olmalı, 
Sükutla dözürsən hər bir töhmətə. 
Gəlibsə səcdənə dərdin amalı, 
Qalırsan beləcə məcbur söhbətə. 
 
Ağlına gələni ucadan deyir, 
Hələ günahkar da eyləyir səni. 
Guya rəğbət edir,o səni sevir, 
Evə çatan kimi neyləyir səni. 
 
Yerində olsaydım,dil açıb hərgah, 
Haqqımı insandan tələb edərdim. 
Bilir əm dərindən çəkəcəksən ah, 
Đmkanım olsaydı burdan gedərdim. 
 
Səndə imkan yoxdur,insanda vicdan, 
Axıdır üstünə çirkab hər nə var. 
Qalx şaxə ey dəniz,çırp o çirkabdan, 
Bəlkə sifətində ləkələr qalar. 
 
Hər gün o baxdıqca aynada görsün, 
Özündə yaranan vicdan ləkəsin. 
Nəticə olmasa dərdilə ölsün, 
Bir daha üstünə təki gəlməsin. 

Nə əvvəli məlum, nə sonu məlum 
 
 
Başqaları üçün tələsik ölən, 
Günləri ill ərə sıxaraq hörən. 
Yaşayır bu insan,nə üçün görən, 
Nə əvvəli məlum,nə sonu məlum. 
 
Əlində imkanı olduğu zaman, 
Yadlarçün xoş olub,bizimçün yaman. 
Karə gələ bilməz,batarkən saman, 
Nə əvvəli məlum,nə sonu məlum. 
 
Əsəbi,kədəri,bizlərə qalıb, 
Qapalı mənzildə qəfəsə salıb. 
Verdiyi sevinci tələsik alıb, 
Nə əvvəli məlum.nə sonu məlum. 
 
Ürəyi ağrarkən biz ağlamışıq, 
Onu böyrək təki biz saxlamışıq. 
Vurduğu yaranı biz bağlamışıq, 
Nə əvvəli məlum,nə sonu məlum. 
 
Görəsən dəyişər,o zaman təki, 
Sökülər köksündə yararsız səki. 
Deyiləsi çoxdu,dediyim nə ki, 
Nə əvvəli məlum,nə sonu məlum. 

Mənim həyatıma  girən müqəssir 
 
Üzümə ay nurun salsaydı mənim, 
Sözlərim söz üstə qalsaydı mənim, 
Əgər ixtiyarım olsaydı mənim, 
Deyərdim incitmə,incitmə bəsdir. 
Mənim həyatıma girən müqəssir. 
 
Danışa-danışa gücə gəlirsən, 
Gəzib gündüzləri gecə gəlirsən. 
Baxsaydın özünə necə gəlirsən, 
Deyərdim incitmə,incitmə bəsdir. 
Mənim həyatıma girən müqəssir. 
 
Təkrar eyləyirsən hər şeyi yenə, 
Vermirsən işgəncə,əziyyət mənə. 
Cəzanı verəcək Allahım sənə, 
Deyərdim incitmə,incitmə bəsdir. 
Mənim həyatıma girən müqəssir. 
 
 



 

 151

 
 
 

Ey bu məhəbbətə  şübhə edənim 
 
Görürəm incidir səni çox sual, 
Suallar içində çaşıb gedənim. 
Qısqanc baxışlarla al,canımı al, 
Ey bu məhəbbətə şübhə edənim. 
 
Zamandı günahkar deyiləm ki,mən, 
Đncidib qarşına çıxarar səni. 
Bərabər qalmayıb,qismətində tən, 
Đzləyir yenə də,o anlar səni. 
 
Görünməz yolların astanasında, 
Mən məğrur gedirəm,sən isə əzgin. 
Bir cüt o gözlərin qap-qarasında, 
Görürəm od tutub alışır eşqin. 
 
Mənim istəyimlə sənin istəyin, 
Üst-üstə düşəcək əyər istəsən. 
Ramizə lazımdı sənin dəstəyin, 
Axı küsə bilər şübhə eyləsən. 

Məndən vacib olub danışdığın kəs 
 
Məndən vacib oldu danışdığın kəs, 
Gözucu bir dönüb baxmadın mənə. 
Qəlbində yaşadıb məqsədli həvəs, 
Bu vergi tamahdan keçibdir sənə. 
 
Şikarın geyimi həm var-dövləti, 
Sənin marağınla düşüb üstbəüst. 
Beləcə qazandın hər gün lənəti, 
Varlanıb özünə qoymaq üçün büst. 
 
Aktyorsan şübhəm də qalmayıb sənə, 
Đstədiyin rolda,gülüş,göz yaşı. 
Dayanmaz qarşında bilirəm heç nə, 
Bir qədər işlətsən üstündə başı. 
 
Bu da bir vergidi,verilib sənə, 
Fərqli etmək üçün,səndən insanı. 
Pis yoldan gəl çəkil,deyilib sənə, 
Verəcək bil sənin,Tanrı cəzanı. 

Sevmək günah deyil ki 
 
 
Mənə baxma söylədin, 
Haqsız yerə göynədin. 
Neyçün məyus eylədin, 
Sevmək günah deyil ki. 
 
Kaş mən sevən tək səni, 
Sevəydilər bərk səni. 
Eyləmədin dərk məni, 
Sevmək günah deyil ki. 
 
Keçdi artıq sevmişəm, 
Meyli sənə əymişəm. 
Kal deyiləm dəymişəm, 
Sevmək günah deyil ki. 

Sənin xoşbəxtliyin namin ə bu gün 
 
 
Sənin xoşbəxliyin naminə bu gün, 
Qərara gəldim ki ayrılaq daha. 
Mən evil,sən subay təravətli gül, 
Xoş gəlməz,əzizim,bil ki Allaha. 
 
Səni sevdiyimçün ayrılıb səndən, 
Özümü atıram həsrətə,qəmə. 
Əzab,iztirabı mən alıb səndən, 
Gəzdirim özümdə,basım sinəmə. 
 
Qoy özümdə yansın məhəbbət özü, 
Atəşi içimi kabab eyləsin. 
Yanarsa qəlbimdə görünməz közü, 
Çarəsi yoxdursa insaf neyləsin. 
 
Biz çarəsiz yolun yolçularıyıq, 
Dilədik Allahdan eşqlə səadət. 
Ramiz gördüyünü yığışdırıb yığ, 
Bəzən xoşbəxtliyə yol vermir adət. 
 
 
 
 



 

 155 

 
 
 

Đnsanı ruhundan ayıran gözəl 
 
 
Đnsanı ruhundan ayıran gözəl, 
Hansı insanlıqdan danışırsan de. 
Xoşuna gələrdi sözlərim əzəl, 
Heç nədən nə üçün alışırasan de. 
 
Baxardın,süzərdin,keçərdin sonda, 
Xoşbəxt o anları mənə verərdin. 
Bəlkə fərqi yoxdu səninçün onda, 
O zaman başqaydı deyəsən dərdin. 
 
Zamanın axarı aparıb səni, 
Harasa atacaq özün bilmədən. 
Artıq cəlb eləmir o hüsnün məni, 
Danışdın çox haqsız,sözün bilmədən. 

Qismətimsən, sən mənim 
 
 
Yanar dağ tək yanaram, 
Səndən ilham alaram. 
Sənə sadiq qalaram, 
Qismətimsən,sən mənim. 
 
Söz deyəndə əsirəm, 
Qırıq-qırıq kəsirəm. 
Mən əlində əsirəm, 
Qismətimsən,sən mənim. 
 
Harda olsam səninəm, 
Yaşa dolsam səninəm, 
Hətta solsam səninəm, 
Qismətimsən,sən mənim. 
 
Dilim gəlmir buyuram, 
Mən eşqinlə uyuram. 
Ürəyimlə duyuram, 
Qismətimsən,sən mənim. 

Qəfəsim 
 
Sən var ikən yox olur qeybə çıxır qəm qəfəsim, 
Boyanır çıl-çırağa nur dönür şən qəfəsim. 
Ürəyim pərvaz edir sanki səni tutmaq üçün, 
Mən qaçarkən mən ilə birgə qaçar həm qəfəsim. 
 
Özgə yox məlhəmi ki,mən eləyəm çarəsini, 
Ruhumu cismim ilə dustaq edib cəm qəfəsim. 
Rəhm edib versə idin,sən ürəyin parəsini, 
Olmaz idi bu qədər gözlərini yaş nəm qəfəsim. 
 
Yox onun pərdəsi mizrabı vuram simlərinə, 
Avazı bir tona bağlı o da ki,bəm qəfəsim. 
Möhtacam mən də ki,Ramiz,o qızın əllərinə, 
Onun eşqindən olub məsti-xumar dəm qəfəsim. 

Səni əvvəlki t ək sevə bilmərəm 
 
Günəş əbədidir heç zaman solmaz, 
Susuz bir quyuya su töksən dolmaz. 
O keçən günləri qaytarmaq olmaz, 
Səni əvvəlki tək sevə bilmərəm. 
 
Hər şeyin ölçüsü miqdarı vardır, 
Uca zirvələrdə ağaran qardır. 
Sevən sevilənçün hər zaman yardır, 
Səni əvvəlki tək sevə bilmərəm. 
 
Qəlbimə həmişə zərbələr vuran, 
Ey keçmişkən gəlib qarşımda duran. 
Məkirli beynində tələlər quran, 
Səni əvvəlki tək sevə bilmərəm. 
 
Yalvarıb demə ki,gəl al qoynuna, 
Kimlərlə gəzirdin get sal qoynuna. 
Gedib o zamanlar xəyal qoynuna, 
Səni əvvəlki tək sevə bilmərəm. 

Mən xoşbəxt olmazdım sən olmasaydın 
 
Səni yetiribdir Allah mənimçün, 
Xoşbəxt günlərimçün,həm də,qəmimçün. 
Qəlbim darıxardı hər gün səninçün, 
Mən xoşbəxt olmazdım,sən olmasaydın. 
 
Şükürlər olsun ki, səni tapmışam, 
Ötən illərimi silib atmışam. 
Sən demə ömrümü sənsiz yatmışam, 
Mən xoşbəxt olmazdım, sən olmasaydın. 
 
Alovun,atəşin sakit qoymayır, 
Tükənməz arzular coşub qaynayır. 
Gözlər sözlər ilə gülüb oynayır, 
Mən xoşbəxt olmazdım, sən olmasaydın. 
 
 
Biri sevib seçir,xoşbəxt olmayır, 
Biri dərddən içir,xoşbəxt olmayır. 
Biri baxıb keçir,xoşbəxt olmayır, 
Mən xoşbəxt olmazdım,sən olmasaydın. 

Sən ki,mənim deyilsən 

 
Eşq oduna salan var, 
Yollarında qalan var. 
Ürəyini alan var, 
Sən ki,mənim deyilsən. 
 
Çox genişdi ürəyin, 
Məlum deyil diləyin. 
Uçan tozusan küləyin, 
Sən ki,mənim deyilsən. 
 
Yalan sözə daş basın, 
Düşünürsən başqasın. 
Kimsə ölüb,tut yasın, 
Sən ki,mənim deyilsən. 
 
Sevincini bölmədin, 
Heç utanıb ölmədin. 
Həqiqəti görmədin, 
Sən ki,mənim deyilsən. 

Bakı Futbol Komandası 
 
Hər oyunda qələbə var, 
Ziyalı var,tələbə var. 
Küsüb məndən sevgili yar, 
Azərbaycan komandası. 
 
Şərəfinə alqış bol-bol, 
Zərbələr vur ,səslənsin qol! 
Sən qalib ol,birinci ol, 
Azərbaycan komandası. 
 
Azərkeşə qalib qalsan, 
Vətənimdə harda olsan, 
Sən Bakımın Bakısısan 
Azərbaycan komandası. 
 
Göstər oyun,olaq dayaq, 
Sevir səni,sevir bu xalq, 
Gəz dünyanı,qaldır bayraq 
Azərbaycan komandası. 

Ayaq səslərind ən duyuram səni 
 
Ayaq səslərindən duyuram səni, 
Đstər asta keçsən,istər tələsik. 
Buna həsrətinlə,öyrətdin məni 
Sənə qovuşmağa,eyləmə tərslik. 
 
Hər bir addımında yaranan səda 
Döyünən ürəkdə təkrar səslənir 
Elə bil ortada dayanıb qaya, 
Əks sədasında,atəş bəslənir. 
 
Qorxuram atəşdə yanıb kül olam, 
Kənardan səsinə qulaq asanda. 
Đstərdim ətirli gözəl gül olam 
Ayağın torpağa hər gün basanda. 

Bunları sən dedin mən demədim ki… 
 
 
Arxanca düşmüşdü o yazıq Əli, 
Soruşdum sevirdi,söylədi bəli 
Đndi öz-özünə deyirsən dəli 
Bunları sən dedin,mən demədim ki. 
 
Vurursan dizinə,başına qapaz 
Əlindən fürsəti buraxdım o yaz, 
Mənim tək fərsizi taparsan az-az 
Bunları sən dedin,mən demədim ki. 
 
Özümə güvəndim arsızca yaman 
Sən demə quş olub uçurmuş zaman 
Dad mənim dilimdən,sözümdən aman 
Bunları sən dedin,mən demədim ki. 

Dərdi sər üstünə, yüklənib qəhər 
 
Açıb pərdələri,yandırıb şamı 
Pəncərə önündə durdum sübhəcən 
Şərabla doldurub,sən verən camı 
Đçdim bir nəfəsə bilsəydin necə 
 
Dadarkən mən meydən,dadırdım ləbin 
Gözlərim önündə,canlanırdın sən 
Sığal çəkmək üçün çöhrənə yəqin 
Durarkən ayağa,yıxılırdım mən 
 
Sən və mən bir də ki,həsrət körpüsü 
Dərədə vulkandan axırdı bir lay 
Onun alovundan qalxan tüstüsü 
Örtürdü ulduzu,görükmürdü ay 
 
Süb çağı günəşdən,şəfəqlər düşdü 
Örtdüm pərdələri yenidən səhər 
Ramiz,bu bədənim,yenə üşüdü 
Dərdi sər üstünə,yüklənib qəhər. 

Biz sevə bilmərik bir-birimizi 
 
 
Biz sevə bilmərik bir-birimizi, 
Artıq dövran keçib,zaman dayanır. 
Xatırlatdın mənə sən kəndimizi 
Mənimçün şəhərdə günəş oyanır. 
 
Đyirmi il keçib gəncliyimizdən 
Ail əmiz,evimiz,övladımız var. 
Heç xəbər tutmadıq bir-birimizdən 
Keçmişə qayıtsam dünyam olar dar. 
 
Rüzigar əlində oyuncaq olub 
Gizlənpaç oynadıq,ikili oyun. 
Artıq yaş üstünə,yaşımız dolub, 
De razı olarsan,vurulsun boyun. 
 
Sevirsən,sevirəm demək çox asandı, 
Lakin addımlamaq çətindir yolu. 
Gəl etibar edib,içək bu gün and 
Şimşəkdən qorunaq,yağmasın dolu. 

Vərəqə yazarkən, göz yaşla doldu 
 
Bir gündəlik açdım,hər bir günümü 
Qeyd etmək istədim,ağ vərəqində. 
Qızıl gül kolundan dərib gülümü 
Ləçəyin gizlətdim səyfələrində. 
 
Đlk sözüm,ilk arzum bil səndən oldu 
Həkk etdim ürəyi,misralarımda. 
Vərəqə yazarkən,göz yaşla doldu 
Qarışdı hərifl ər sıralarında. 
 
Səni gördüyüm gün,mənə baxarkən 
Necə əzablara düçar etdiyin. 
Eşqin alovuna məni atarkən 
Süzgün baxışlarla baxıb getdiyin. 
 
O,anlar hamısı mənimçün əziz 
Şirin bir xəyala dönübdür artıq. 
O,saf duyğularda arzular təmiz 
Biz, axı,zamanla bərabər vardıq. 
 
Đndi kövrələrək keçmişə dönmək 
Çətindir duyğumla yaşayan sözə. 
Adi bir şam olub yanaraq sönmək 
Mənim atəşimdə görünməz gözə. 

Qismət olmadı 
 
Dostlarım qarşımda xoşbəxt oldular 
Sevdiyim çiçəklər tamam soldular. 
Həsrətlər,hicranlar qəlbə doldular 
Sevib sevilməyim qismət olmadı. 
 
Kimisi paxıllıq edərkən yada, 
Kimisi yetişdi şöhrətə,ada. 
Kimisi bir anda yetdi murada 
Sevib sevilməyim qismət olmadı. 
 
Alışan şamların yanından keçdim 
Badələr qaldırdım sağlıqlar içdim. 
Gün keçdi,il gəldi təkliyi seçdim 
Sevib sevilməyim qismət olmadı. 
 
Tənha dünya təki,tənha zamanım 
Saat əqrəbində duracaq anım. 
Hələki nəfəslə döyünür canım 
Sevib sevilməyim qismət olmadı. 

Qərib olub bir nazlı qız 
 
Əzablıdır qürbət yolu 
Gözlərində həsrət dolu. 
Sevinməyə qalxmır qolu 
Qərib olub bir nazlı qız. 
 
Vətənində qalıb canı 
Həm hörməti,adı sanı. 
Zindan olub keçən anı 
Qərib olub bir nazlı qız. 
 
Gözlərində dünya sönük 
Arzuları küskün,dönük. 
Saçlarına vurmur hörük 
Qərib olub bir nazlı qız. 
 
Gündüz seçib məşəqqəti 
Gecə örtüb həqiqəti. 
Axtararaq ədaləti 
Qərib olub bir nazlı qız. 

Həsrət göz yaşını, gəl gözümdən sil 
 
Darıxıb bir qədər gedib xəyala 
Yanımda olmağın istədim ancaq. 
Ürəyim dözməyir inan bu hala 
Bircə sən əzizim,sən yoxsan ancaq. 
 
Dünyanın ən ləziz neməti olsa 
Sən olmayan yerdə o varlıq heçdi. 
Badəmə şərabla zəhərlə dolsa 
Demə ömrüm,gülüm,çox hədər keçdi. 
 
Bura gəlmişəm ölmək üçün mən, 
Ölsəm qollarında öləcəyəm,bil. 
Harda olsam belə,düşüncəmdəsən 
Həsrət göz yaşını,gəl gözümdən sil. 
 
Burada hər şey var,çəmənlik,çiçək 
Çayın qarşısını kəsən bənddə göl. 
Gölün ətəyindən uzanan meşə 
Deyir bu dağlarda, bu cənnətdə öl. 

Dərbəndim 

 
Gördüm məğrur duran,gözəl bir şəhər 
Başqa möcüzədir açılan səhər. 
Məndə yaşayarkən,sevinc,qəm,qəhər 
Daşlar sirlər açır,deyir Dərbəndim. 
 
Cümə məscidin var,narın qalan var 
Altıncı əsirdən qalıb yadigar. 
Tarixdə hücumlar,neçə talan var 
Daşlar sirlər açır,deyir Dərbəndim. 
 
Gəlmiş hüzuruna neçə ölkələr 
Qarşında diz çökmüş,çox sərkərdələr. 
Qara buludlardan,olmuş kölgələr 
Daşlar sirlər açır,deyir Dərbəndim. 
 
Qarşında Xəzər var,arxanda Qafqaz 
Səndə gözəl olur yay,payız,qış,yaz. 
Đnsanlar qədrini,kaş bilsin bir az, 
Daşlar sirlər açır,deyir Dərbəndim. 
 
Sən Xəzər qoynunda məskən salmısan 
Xəfif l əpələrdən ilham almısan. 
Tanrıya hər zaman sadiq qalmısan 
Daşlar sirlər açır,deyir Dərbəndim. 
 
Mənim ürəyimin,sən parasısan 
Dəmir Dərbənd adlı,bir qalasısan. 
Azərbaycanımın,bir parçasısan 
Daşlar sirlər açır,deyir Dərbəndim. 
 
Ulu türk diyarı gülüstan-Vətən, 
Sinəndə gizlənib çox dastan-Vətən. 
Dağların qoynunda Dağıstan-Vətən 
Daşlar sirlər açır,deyir Dərbəndim. 

Barmaqlıq zindana, mövcud məkandır 
 
De nəyə lazımdı,bizim görüşlər, 
Məsti xumar edən,yersiz öpüşlər, 
Gözləri,kor olub,eşqin demişlər. 
Sən mənə demədin,yerim zindandır 
Barmaqlıq zindana,mövcud məkandır. 
 
Atdın barmaqlığa,gördüyüm səma, 
Günbəgün əridib,oxşatdın şama, 
Səndən su istədim,zəhəri cama. 
Ataraq demədin yerin zindandır 
Barmaqlıq zindana,mövcud məkandır. 
 
Axı nə etmişdim,sənə sevgilim, 
Sən xəstə olarkən istədim ölüm, 
Şəfalar dilədim tanrıdan gülüm. 
Sən mənə demədin,yerim zindandır 
Barmaqlıq zindana,mövcud məkandır. 
 
Keçirt əllərini o barmaqlıqdan, 
Nəyimə lazımdır sənsiz mənə can 
Keçmiş olsa gecə,ya açılsa dan. 
Sənsiz bu həyatım,inan zindandır 
Barmaqlıq zindana,mövcud məkandır. 

Səndən ayrılmağa çatacaq gücüm 
 
Dünən mən sakitdim,bu gündə sakit 
Sabahda sakitcə keçəcək günüm. 
Cilovladım eşqi yox artıq təkid 
Səndən ayrılmağa çatacaq gücüm. 
 
Uzun illər boyu yaşatdım səni 
Qəlbimin ən dərin məkanında mən. 
Mənasız sevginlə qocaltdın məni 
Saf eşqin dəyərin heç bilmədin sən. 
 
Uşaq tək sadəlöv oldum həyatda 
Verdiyin əmiri yetirdim tamam. 
Mən addım atarkən, sən isə atda 
Fürsət gözləyirdin yetişsin zaman. 
 
Çaparaq atını tozanağ etdin, 
Özün-öz tozunda itib bataraq 
Nağıllar qoynunu seçərək getdin 
Ramizdən xəbərsiz şirin yataraq. 

Heyf ki,sən gəlmədin 
 
Dəqiqələr qaçarkən 
Ürəyimi açarkən, 
Günəş nurun saçarkən 
Heyf ki,sən gəlmədin. 
 
Təəssüf keçən zamana 
Mənim təki yanana. 
Bel bağladım samana 
Heyf ki,sən gəlmədin. 
 
Gözləməkdən nə fayda, 
Görünmür ulduz,ay da. 
Mən nədə,sən nə hayda 
Heyf ki,sən gəlmədin. 
 
Duman gəldi,çən gəldi 
Buludlarla tən gəldi. 
Sevinc getdi,qəm gəldi 
Heyf ki,sən gəlmədin. 
 
Həsrətimin həddi yox 
Qamətim şux qəddi yox. 
Bu eşqimin səddi yox 
Heyf ki,sən gəlmədin. 

Dəli ceyran 
 
Getsən də yenə gəlməlisən sevgili canan, 
Çünki düşünüb dərd olacaqdır sənə hər an. 
Yox söylədiyin sözlərə,hə söyləyəcəksən, 
Şahid olacaq göydə süzərkən buna tərlan. 
 
Naz ilə gedirsən,nə olar,get dəli ceyran 
Arxanı gecələr qoynuna,sən astaca getdin 
Bir gün qaçacaqsan yanıma,dözməyəcək can. 
 
Kimsə başına tac qoyacaq,kimsə də ehsan 
Bəlkə tanıdıb ölkədə,verdi sənə ad san. 
Ramiz sənə eşqin mehini badədə verdi 
Sən,söylər idin şairə tez-tez sənə qurban. 

Dözürəm sevgimə, dözürəm sənə 
 
Yadlar qarşısında öyürsən yenə 
Məni danlayaraq söyürsən yenə. 
Hətta əl qaldırıb döyürsən yenə 
Dözürəm sevgimə,dözürəm sənə. 
 
Bilmirəm nə edim xoşuna gəlsin 
Mənim məhəbbətim başına gəlsin. 
Sürünsün o eşqin,daşına gəlsin 
Dözürəm sevgimə,dözürəm sənə. 
 
Danışdın günbəgün yalan imansız, 
Məni əzablara salan imansız. 
Sevgimlə üz-üzə qalan imansız, 
Dözürəm sevgimə,dözürəm sənə. 

Məhəbbət eşqinə  düşən prokuror 
 
 
 
 
Yalan hökümlüdür baxışın sənin, 
Səhralardan küsüb yağışın sənin. 
Yoxdur ürəyimdə naxışın sənin 
Məhəbbət eşqinə düşən prokuror. 
 
Qanun əlindədir,höküm əlində 
Eşqin ləpələri coşur qəlbində. 
Gəzmə günəş altında,otur sərində 
Məhəbbət eşqinə düşən prokuror. 
 
Mənlə danışarkən dil-dodaq əsir 
Sən haqq tərafdarı,mənsə müqəssir. 
Müqəssirə neyçün olmusan əsir 
Məhəbbət eşqinə düşən prokuror. 
 
Qurban söyləyirsən bu günkü günə 
Bülbül tək aşiqsən açılan gülə. 
Gəl,məni incitmə,sən bilə-bilə 
Məhəbbət eşqinə düşən prokuror. 
 
Đş açdın,axtarış apardın yaman, 
Bu münval olubdur 15il tamam. 
Mənim xatirəmlə yaşayıb qalan 
Məhəbbət eşqinə düşən prokuror. 

Yenə istəyir səni, sevir bəlalı başım 
 
Həsrətin göz yaşını,bağışlamısan mənə 
Mən ki,səndən bunları istəməmişdim belə. 
Ürəyimdə sevgini,niyə oyatdım sənə 
O ağrılar canımdan,çıxa bilməyir hələ. 
 
Hələ də gözləyirəm,bəlkə dəyişdi zaman, 
Ey qəfil yuxusunda,yatağan yatma,oyan. 
Đçimdə göz yaşları,boğulur zaman-zaman 
Bəxş etdiyin bu qəhər,bəs eyləmir gəl dayan. 
 
Bulağın gözü tək kor olubdur gözlərim 
Tənhalıqdan,həsrətdən,yoxa dönüb göz yaşım. 
Artıq yersiz sayılır,hər deyilən sözlərim 
Yenə istəyir səni,sevir bəlalı başım. 

Gülüm 
 
Yer olmaz səmasız,günəşsiz,aysız, 
Ulduzlar görünməz,zülmətdə saysız, 
Arzusuz dolanan yaşayır yalqız. 
Sevdirdin özünə,öldürdün məni 
Dünyaya gəlmişəm sevməkçün səni. 
 
Yox etsən səmadan dumanı,çəni, 
Baxçamda bəslərəm çiçəyim səni, 
Leysan yağışlar da qorxutmaz məni. 
Sevdirdin özünə,öldürdün məni 
Dünyaya gəlmişəm sevməkçün səni. 
 
Sevmədən yaşamaq olarmı,gülüm? 
Gözlərdə yaş yoxsa dolarmı,gülüm? 
Qönçə açılmasa solarmı,gülüm? 
Sevdirdin özünə,öldürdün məni, 
Dünyaya gəlmişəm sevməkçün səni. 

Kiminçün h əyatdır,  kiminçün ölüm 
 
Kiminçün həyatdır,kiminçün ölüm 
Kiminçün səadət,kiminçün kədər. 
Səni bilməyirəm,mənimçün zülüm 
Məhəbbət dərdisər,məhəbbət hədər. 
 
Arzular zamana yetişmək üçün 
Pərvazlanır uçur əlçatmaz olur. 
Elə ki qovuşur arzular neyçün 
O gündən məhəbbət günbə-gün solur. 
 
Məhəbbətin özü dağa bənzəyir 
Qalxırsan sevinclə zirvəyə doğru. 
Ya da ki meyvəli bağa bənzəyir 
Gedirsən yolunda ölməyə doğru. 
 
Külə dönmək üçün dönüb atəşə 
Məşəl tək yanırsan,məhəbbət üçün. 
Baxmaq istəmirsən parlaq günəşə 
Divanə olursan məhəbbət üçün. 

Məni tənha qoyub hara gedirsən 
 
Köçüb yaşasan da məndən aralı, 
Ovladın qəlbimi etdin yaralı, 
Eşqin gülzarında gəzən maralı, 
Atıb getməyində günah edirsən 
Məni tənha qoyub hara gedirsən? 
 
Xatirən hər zaman mənlə qalacaq 
Nə qədər mən varam ilham alacaq 
Sənli bir dünyada yaşa dolacaq. 
Atıb getməyində günah edirsən 
Məni tənha qoyub hara gedirsən? 
 
Yanımdan getmisən,dünyamdan ki,yox, 
Sinəmə sancmısan,öz əlinlə ox, 
Bəs deyirdin məni,çox sevirdin çox. 
Atıb getməyində günah edirsən 
Məni tənha qoyub hara gedirsən? 

Leyla 
 
Səsində ahəng gözəl 
Görən ölər əlbəəl. 
Nə durmusan,yaxın gəl 
Asta-asta,ay Leyla. 
 
Kaş görməyəydim səni 
Bəxş eyləyirsən qəmi 
Divanə etdin məni 
Asta-asta,ay Leyla. 
 
Qara buğdayı çöhrən 
Eyləyib məni kölgən 
Bu nə sirdir gəl öyrən 
Asta-asta,ay Leyla. 
 
Gözlərin xumar baxır, 
Ürəyə atəş yaxır, 
Məndə göz yaşı axır, 
Asta-asta,ay Leyla. 

Mikayıl Mü şfiq 

   Ölməz şairimiz  
Mikayıl Müşfiqin 
         100 illiyinə 

 
“Yenə o bağ olaydı”,arzusuyla yaşardın, 
Bağlar arasındakı,hasarları aşardın, 
Öz sevgini şeirində,qorumağı bacardın, 
Mikayıl Müşfiq adlı,səltənətin qoynunda. 
 
Yenə o bağ içində,sətirlərin incədir, 
Hər bir sevən aşiqin,bil ki,ürəyincədir, 
Xalqın sevgisi sənə,bilsəydin ki,necədir, 
Mikayıl Müşfiq adlı,səltənətin qoynunda. 
 
Əsən xəzri küləyi,o qumlara sığaldır 
Gözəllərin tellərin,göyə atıb oynadır. 
Meynə quma söykənib,əncil bağdan boylanır 
Mikayıl Müşfiq adlı,səltənətin qoynunda. 
 
Ana oğlun səsləyir,Müşfiq,bəsdi evə gəl, 
Çərpələngi toplayıb,evə gedir əlbəəl. 
Axşamları sərindir,gündüzləri çox gözəl 
Mikayıl Müşfiq adlı,səltənətin qoynunda. 
 
Đyirmi doqquz yaşadın,sən yüz ilin içində 
Şöhrətin yayılıbdır,hətta qədim o Çində. 
Yoxdu sənə bənzəri,şair sənin biçimdə 
Mikayıl Müşfiq adlı,səltənətin qoynunda. 

Vəzir çıxdı şaha qarşı 
 
Məqsəd qoydu çəyirtkələr 
Bir gülüstan bağa  qarşı. 
Dövr eyləyib,birdən külək 
Hücum etdi dağa qarşı. 
 
Qaranlığı boğdu qəhər 
Zülmət qara,ağa qarşı. 
Qarpız şişib yetişən tək 
Düşmən oldu,tağa qarşı. 
 
Leysan yağdı birdən-birə, 
Kötük çıxdı çaya qarşı. 
Kah-kəşana döndü səma 
Ulduz çıxdı aya qarşı. 
 
Danışanlar çox oldular, 
Az olsaydı daha yaxşı. 
Eşidənlər kar oldular 
Vəzir çıxdı şaha qarşı. 

Bundan gözəl nə var, 

Mədəd müəllim! 
 

Professor Mədəd Çobanovun 
70 illik yubleyi münasibətilə 

 
Dünya tərəfindən tanınan alim, 
Vətənin adını yüksəltdin daim, 
Fədakar zəhmətə,qovuşub əlim, 
Bundan gözəl nə var Mədəd müəllim. 
 
Dayaqsan gənclərə,örnəksən bizə, 
Həqiqəti amalın,məsləkdir düzə, 
Bilirik məqsədim çatmaqdır yüzə, 
Bundan gözəl nə var,Mədəd müəllim. 
 
Şeirimə,sözümə verib qiyməti, 
Söylədin yaz,yarat,dayanma qəti, 
Tanrı bəxş eylərkən,halal neməti, 
Bundan gözəl nə var,Mədəd müəllim. 
 
Azərbaycan adlı gözəl ölkədə, 
Sevilə-sevilə çatdın hörmətə, 
Yetərkən bu yolda şana şöhrətə, 
Bundan gözəl nə var,Mədəd müəllim! 
 
Yetmiş bir bəhanə,ömür yolunda, 
Yüz qolların açıb,görür yolun da, 
Dostlar ürəyi tən,bölür yolunda, 
Bundan gözəl nə var,Mədəd müəllim! 

Bil ki sən-sən bu gecə röyamda 
 
Mən sənlə,məhəbbətin qoynunda 
Nağılların diyarında,bir oyunda. 
Nə ay,ulduz var,nə günəş var,yanımda 
Bil ki,sən-sən bu gecə röyamda. 
 
Hər tərəf bir nura boyandı, 
Arzular oyandı, 
Gərəyim sən. 
Sevgimiz həsrətdən boylandı, 
Alışdı,odlandı, 
Ürəyim sən. 
 
Burda naz etmə,naz ola bilməz, 
Röya mənə məxsus,yadlar bilə bilməz, 
Eşq atəşi yoxsa,gözlər gülə bilməz, 
Bil ki,sən-sən bu gecə röyamda. 

Mən xoşbəxt olmadım 
 
Mən xoşbəxt olmadım,deyiləm yenə, 
Quruldu ailəm,oldu ocağım. 
Yad elə bil gəlib,girir evimə, 
O,ərim olsa da,isinmir canım. 
 
Onun gözlərində sevgi məhəbbət, 
Sevgisin etiraf eyləyir mənə. 
Mənim gözlərimdə solmuş təbiət, 
Xəzan tufanlarda,oynayır yenə. 
 
Aparır o tufan əsdikcə geri, 
Yaxın keçmişimdə olan çağlara. 
Yalnız xatirələr,bu dərdi səri 
Xəyalən yüksəldir uca dağlara. 
 
Ancaq xəyallardan ayrılan kimi 
Dərədə tək,tənha oluram yenə. 
Dartılır son həddə,ürəyin simi 
Kimsəsiz şaxtada,donuram yenə. 
 
Adı ər,özü də heç kimdir mənə, 
Üz-üzə divarla mən dayanmışam. 
Ramiz,o dalanda,bir tindir mənə, 
Sənilə getdiyim yolda qalmışam. 

Mənim olmadın 
 
Sənli arzularım nağılmış əlbət, 
Kor imiş mənimlə,gəzən məhəbbət, 
Səndə axtararkən,sevinc,səadət, 
Məndən uzaqlaşdın,mənim olmadın. 
 
Sonsuzluq sevgimi,sona döndərən, 
Əlvida sözünü xəbər göndərən, 
Bülbülün sevdiyi,koldan gül dərən, 
Məndən uzaqlaşdın,mənim olmadın. 
 
Əridin günəşdən,qorxan qar təki, 
Mizrab simi qırdı,susdun tar təki, 
Nə üçün dəyişdin,gilavar təki, 
Məndən uzaqlaşdın,mənim olmadın. 
 
Đstəyirdim səni,bilsəydin necə, 
Buna şahid olub hər keçən gecə. 
Arzumu döndərdin,nə üçün heçə, 
Məndən uzaqlaşdın,mənim olmadın. 

Mənimçün sevgili canımsan 
 
Dünyanın ən məğrur bəndəsisən sən 
Ətirli baxçanın nəfəsisən sən 
Keçilməz zindanın qəfəsisən sən 
Mənimçün sevgili canımsan mənim 
Dilimdə şip-şirin balımsan mənim. 
 
Alışan deyilsən,alışdırarsan, 
Dünyanın işini qarışdıransan, 
Gözünü-gözümlə barışdırarsan. 
Mənimçün sevgili canımsan mənim 
Dilimdə şip-şirin balımsan mənim. 
 
Yolunu gözləmək necə də xoşdur, 
Gəl məni eşqinlə oynadıb coşdur, 
Dünyanın işləri hamısı boşdur 
Mənimçün sevgili canımsan mənim 
Dilimdə şip-şirin balımsan mənim. 
 
Bilərəm işlərin aşır başından 
Doya bilməyirəm o göz,qaşından, 
Şikayət eyləmə hər gün yaşından, 
Mənimçün sevgili canımsan mənim 
Dilimdə şip-şirin balımsan mənim. 

Mənə gözəl dedilər 
 
Mənə gözəl dedilər metro ilə gedərkən, 
Qızardı çöhrəm mənim,alovlandım elə bil. 
Dənizdə bir qayıqdım,bu hisslərimdə yelkən 
Atıb tutdu ürəyi,onda səslənərkən dil. 
 
Birdən yadıma düşdü,axı bu kənar insan 
Niyə atmacasıyla,dayanıbdır ortada. 
Çəkilib mən kənarə,üzü yan eyləyən an 
Başa düşdü, yeri yox,bu sözlərin burada. 
 
Đlk dəfə deyilirdi mənə gözəllik r əmzi, 
Doğurdanmı gözəldim,bilmək istədim bunu. 
Qınadım ürəyimdə mən sevdiyim Ramizi 
Neyləyim ki,demədi,ancaq sevirəm onu. 

Taleyə yazılan, sevinc,həm qəhər 
 
Narahat görürəm səni bu səhər, 
Artıq şübhələr də saldın qəlbinə. 
Taleyə yazılan sevinc,həm qəhər, 
Arabir yoxlayır sınaq səbrinə. 
 
Varlığın mənimçün sonsuz kainat 
Ay,günəş,özü də hamısı orda. 
Nə qədər çətinsə oyunda şahmat, 
Rəbbin istəyidir biz birik burda. 
 
Arzularla yaşa,dilə tanrıdan 
Mənim də qoy yerim qəlbində olsun. 
Đlahi yaratdı hər şeyi yoxdan, 
Zalıma gəl dönmə,arzular solsun. 

Nifr ət qoy oyansın, əl çəkim səndən 
 
Ürəyim bölünüb,iki hissəyə, 
Yanımda olarkən,istəmir səni. 
Elə ki,sən yoxsan,düşür qüssəyə, 
O,birsi hissəsi öldürür məni. 
 
Təcavüskar ol sən ol,təcavüz eylə 
Tut məni qolların arasında,sıx. 
Qışqırıb  ucadan,qəzəblə,söylə, 
Sevirəm kəlməsin unutmadan yıx. 
 
Yıx qalım qoy sənin ayağın altda 
Mən qurbanlıq olum sənin yolunda. 
Gülün ətiriyl ə,bacarmır şaxta, 
Mən də çırpınıram eşqin torunda. 
 
Gəl məni acıla,qoy ölüm qəmdən 
Əsəbdən zəncirlər qırılsın əldə. 
Nolar,cəzalandır,qisas al məndən, 
Nifrət qoy oyansın,əl çəkim səndən. 

Səndən mənə qaldı  təəssüf ki,kədər 
 
Nə üçün sevdirdin özünü mənə, 
Süzgün baxışlarla gözünü mənə, 
Baldan şirin etdin sözünü mənə, 
Ömrümü,günümü eylədin hədər, 
Səndən mənə qaldı təəssüf ki,kədər. 
 
Elə bil yatmışdım,röya görürdüm, 
Ağ saçla qaranı birgə hörürdüm, 
Keçdiyim yollara qəmgin dönürdüm,. 
Ömrümü,günümü eylədin hədər, 
Səndən mənə qaldı təəssüf ki,kədər. 
 
Gec gəldin,tez getdin nə üçün,nədən? 
Yalançı sevginlə narahat edən, 
Asta-asta gələn,tələsik gedən, 
Ömrümü,günümü eylədin hədər, 
Səndən mənə qaldı təəssüf ki,kədər. 

O qız kimdir,  ay xanım? 
 
Baş açmadım əzəli, 
Tərifl ədin gözəli, 
Olmusan lap məzəli 
Belə olmaz,ay xanım. 
 
Đş aşırdı başımdan 
Söhbət açdın yaşından, 
Kipriyindən,qaşından 
Belə olmaz,ay xanım. 
 
Danışırsan şox şirin 
Bala dönmüş o, dilin, 
O,qız kimdi,de bilim? 
Belə olmaz,ay xanım 
 
Çaşdırmısan sən məni 
Duman,örtüb çən məni. 
Artıq yeyir qəm məni 
Belə olmaz,ay xanım. 
 
Şəkər olmaz,duz olmaz, 
Əriyərsə buz olmaz. 
Dediyin,tək qız olmaz, 
Belə olmaz,ay xanım. 

Dizləri qucaqla, doyunca ağla 
 
Olum ya ki,ölüm məqamı gəlsə, 
Ölməyi rədd eylə,olmağı saxla. 
Həyatın sonluğu,tamamı gəlsə 
Dizləri qucaqla,doyunca ağla. 
 
Elə sən ağla ki,qoy selə dönsün, 
Cismindən qoy çıxsın,düşsün torpağa. 
Keçmişin o günlə,bərabər olsun, 
Axmasın gözlərdən,yaşlar bir daha. 
 
Parlasın gözlərdə,parlaq bir günəş, 
Sevincdən gözlərin,alışıb yansın. 
Đçimdə odlansın,yeni bir atəş, 
Səni məhəbbətin, qoynuna alsın. 
 
Sevirəm sözündə,qüdrət təravət, 
Bilinməz əzəli,görünməz sonu 
Mərhəmət zirvəsi,eniş səxavət 
Qoru ürəyində,bəslə,sən onu. 

Ölməyə dəyər 
 
Onunla fəxr et ki,o səni sevir, 
Səndən şirin-şirin söhbətlər edir, 
Allah xatalardan qorusun deyir, 
Belə bir gözəli sevməyə dəyər 
Onun qollarında,ölməyə dəyər. 
 
Dilində əzbərə dönübdür adın, 
Sözündə kişidir görkəmdə qadın, 
O təkcə sənindir,deyildir yadın, 
Belə bir gözəli sevməyə dəyər 
Onun qollarında,ölməyə dəyər. 
 
Ay-ulduzsuz heçdir,günəş səmasız, 
Həyat həm gözəldir,həm də vəfasız, 
Xoş keçir ömrünü,qəmsiz,cəfasız, 
Belə bir gözəli sevməyə dəyər 
Onun qollarında,ölməyə dəyər. 
Çoxları söylədi eşq,sevgi yalan, 
Şairsə söylədi,eşqsiz gün talan, 
Məhəbbət qəlblərdə,yaşayan,qalan, 
Belə bir gözəli sevməyə dəyər 
Onun qollarında,ölməyə dəyər. 

Məmməd Bağır adlı Bağırzadəsən 
 
Sadə bir yol ilə asta getmisən, 
Böyüyə,kiçiyə hörmət etmisən, 
Xalqın sevgisinə belə yetmisən, 
Muğamat,təsnifçün sən divanəsən, 
Məmməd Bağır adlı Bağırzadəsən. 
 
Görmüsən həyatın keşmə-keşini, 
Çarxı fələk üstə olan işini, 
Bu dövran əyməsin gərək kişini, 
Muğamat,təsnifçün sən divanəsən, 
Məmməd Bağır adlı Bağırzadəsən. 
 
Zəhmətlə yüksəldin,halala yetdin, 
Hər keçən gününə min şükür etdin, 
Görməkçün bizləri sən gəlib,getdin, 
Muğamat,təsnifçün sən divanəsən, 
Məmməd Bağır adlı Bağırzadəsən. 
 
Xoşbəxtəm həyatda hər gün deyərdin, 
Vəfasız dünyaya möhtac deyildin, 
Yaşadın,yaratdın,sevdin,sevildin, 
Muğamat,təsnifçün sən divanəsən, 
Məmməd Bağır adlı Bağırzadəsən. 
 
Đfanda mahnılar qalıbdır bizə, 
Mahnında,sözlərin çıxaraq üzə, 
Güman eyləmədin vəfasız yüzə, 
Muğamat,təsnifçün sən divanəsən, 
Məmməd Bağır adlı Bağırzadəsən. 

Cənnət diyarının bağında bulbul, 
Susacaq qarşında əsirindi gül, 
Sənin avazınla açılacaq gün, 
Muğamat,təsnifçün sən divanəsən, 
Məmməd Bağır adlı Bağırzadəsən. 
 
Ramizin sözləri,sənin musiqin, 
Qovuşar bir zaman olacaq yəqin, 
Ruhlarçün kainat olmayıb çətin, 
Muğamat,təsnifçün sən divanəsən, 
Məmməd Bağır adlı Bağırzadəsən. 
 
 
 



 

 198 

 
 
 
 
Sənin bəxş etdiyin,  o sevgi heçdi 
 
Soruşdun çıxmışam,sənin yadından 
Başqasın taparaq,zəngdə etmirəm. 
Özünü çıxardın,özün canımdan, 
O gündən,o yerə,daha getmirəm. 
 
Sənsiz o,yerin də ləzzəti yoxdur, 
Etiraf edərək deyirəm sənə. 
Bəli həyatımda gözəllər çoxdur, 
Səcdə edənlərdə çox olub mənə. 
 
Sən bir günəş kimi gəldin ömrümə, 
Dünyanı bəxş etdin gəldiyin o gün. 
Çələng hazırlayıb,sərdin ömrümə, 
Qara buludlardan getdiyin o gün. 
 
Demişdim cavabsız qoyma zəngimi 
On zəngə bir cavab gəlmədi səndən. 
Ötürüb bir həftə,bir xəstə kimi, 
Nigaran qalırsan deyəsən məndən? 
 
Şairi aldatmaq çətindir,çətin, 
Sınamaq istədin,bəlkə də keçdi. 
Ramiz sevgisində,dağlar tək mətin, 
Sənin bəxş etdiyin,o secgi heçdi. 

Xəbər göndər, de hardasan? 
 
Söylə,hardan gəlib çıxdın? 
Eşq sarayın söküb yıxdın. 
Əzab verdin ürək sıxdın 
Xəbər göndər,de hardasan? 
 
Ürək deyir daha dözmə 
Qəm qüssədə məni üzmə 
Günah edib belə gəzmə 
Xəbər göndər,de hardasan? 
 
Arzu kama mənsiz yetdin 
Ürəyimi alıb getdin 
Axı neyçün belə etdin, 
Xəbər göndər,de hardasan? 
 
Gül baxçamda soldu gülüm 
Həsrət ilə keçir günüm, 
Batıb ayım çıxmır günüm 
Xəbər göndər,de hardasan? 

Azərbaycanın Xalq Artisti 
             Əminə Yusifqızına 

 
 
Sən təravət,bir gözəllik yaratdın, 
Yatmışları silkələyib oyatdın, 
Məlhəm səslə xəstələri sağaltdın, 
Öz Əminə Yusif qızı dilində. 
 
Çaşanlara,söylədin ki,çaşma sən, 
Yerini bil,gəl həddini aşma sən 
Ağız büzüb,sözü əyib daşma sən 
Öz Əminə Yusif qızı dilində. 
 
Başa saldın sən öyrətdin onları, 
Yol göstərdin,açıq etdin yolları, 
Şeir deyib sən açarkən qolları 
Öz Əminə Yusif qızı dilində. 
Bir günəşsən, ulduz qarşında soldu, 
Ürək coşdu,gözlər yaş ilə doldu, 
Sevinc ilə kədər səndə dost oldu, 
Öz Əminə Yusif qızı dilində. 
 
Vətən üçün hər zaman yan deyirsən 
Qurban sənə son damla qan deyirsən, 
Sevə-sevə Azərbaycan deyirsən 
Öz Əminə Yusif qızı dilində. 

Təbrizim 
 
Ərk ucalıb göylərə,Savalan zirvəsi tək, 
Şəhriyarı bəxş edən ey qocaman Təbrizim. 
Bəzqalası tarixdən bizə qalan bir çiçək 
Gözəllər tək gözəlsən,ey mehriban Təbrizim. 
 
Eynalı ətəyində igidlərin at çapıb 
Düşmənlərin sinəsin nişan alıb,ox atıb, 
Neçə-neçə şəhidlər sənin qoynunda yatıb 
Min ill ərdən xəbərdar məğrur duran Təbrizim. 
 
Axşamların nurludu,səhərlərin günəşli 
Bakımın qardaşısan,ulu turan Təbrizim. 
Milyonların qəlbində sevgisi var atəşli 
Bir ürək də məndədir səni duyan,Təbrizim. 

Ata sən rəhmətə  getdiyin andan 
 
 
Ümidsiz,köməksiz,dövran içində, 
Arzular qapanıb,zindan içində, 
Çiçəklər açmayır,güldan içində, 
Ata,sən rəhmətə getdiyin andan. 
 
Keçdiyin o yoldan,küsübdür bu tin, 
Körpə zamanımda,rəhmətə getdin, 
Bu dünyada məni atasız etdin, 
Ata,sən rəhmətə getdiyin andan. 
 
Həyat zülm edərkən,tənha ağladım, 
Sənsiz bu yoxluğa,qara bağladım, 
Şəklini bağrıma basıb saxladım, 
Ata,sən rəhmətə getdiyin andan. 
 
Đstərəm şaxtada büsbütün donum, 
Qovuşmaqçun ruhlar cismimi yonum. 
Bilinmir sabahım,görükmür sonum, 
Ata,sən rəhmətə getdiyin andan. 

O,anları yaddaşımdan silmirəm 
 
 
Heç bilirsən gözlərində nələr var? 
Mənə dolu baxışların içində. 
Bu gözlərdə həm sevinc var,kədər var 
Dəniz coşar yağışların içində. 
 
Qıydın gözü,qaş titrədi üstündə 
Getməyimə mane oldun bilərək. 
Sən istədin mən közərəm tüstündə 
Gözlərinə sevinc doldu gülərək. 
 
Đstəyirsən həm mən gedəm,həm qalam 
Qərar tapmır öz qəlbinin istəyi. 
Gözlərindən nurlu ilham mən alım 
Gözləyirsən gözlərimdən dəstəyi. 
 
Əyər desəm sənli aləm mənimdir 
Görən buna inanarsan bilmirəm. 
Gözlərinin o kədəri qəmimdir 
O anları yaddaşımdan silmirəm. 

Bu axşam 
 
 
Hüri mələklər görərək çaşma,ay oğlan, 
Sənlik deyil onlar,nə də mənlik,bunu gəl qan, 
Açmış kürəyi yana qədər,çılpaq özünü etmiş, 
Torba tikəcək,bir hərifə,bil ki,bu axşam. 
 
 
Mərmər sinədə nar görünür,əsdi budaqdan, 
Silikondu onun yan yörəsi,bil ki,haçandan. 
Baxma,o utanmır,sən utan,bil ki,əyibdir, 
Nöqsan tutacaq qiryətüvə,düşmə abırdan. 
 
Gördün necə oynatdı belin,əsdirdi göbək də, 
Ağ baldırı,beldən aşağı,qaldı bayırda. 
Ramiz,qara gündür,döyünür xəlbət ürək də 
Gəl vur qapazı,bizlərə sən,sayma sayında. 

Həmkarlar ittifaqı 
 
Həmkarlıqdan yaranıb,həmkarlar ittifaqı, 
Qorumaqçün ölkədə ədaləti,həm haqqı. 
Hüquqları əlindən,alınana dayaqdır, 
Fəhlə,kəndli yolunda,parlayan bir mayakdır. 
 
Addımlayır o sərbəst vətənin torpağında, 
Nəzərləri üç rəngli azadlıq bayrağında! 
Ədalətdən yoğrulan amalı var canında, 
Uca dağa bənzəyir,bənzəri yox yanında. 
 
Coşur o vulkan təki,birdən deyərək sözün, 
Yalanları dəf edir,taparaq haqqın özün. 
Onun məktəbi qanun,tədrisini aparır, 
Qanuna zidd çıxanın ürəyini qoparır. 
 
Son anda o ümiddir,dayaqdır,hər insane, 
Məhəbbəti,o qoymaz,düşə atəşdə yana. 
Azərbaycan öz canı,tükənməzdi sevgisi, 
Həmkarlara dəstəkdir,əzəldən xalqın səsi. 

Gözümə 
 
Zill əmə gözlərini baxmaginən sən gözümə, 
Dağları etmə duman,sərməginən çən gözümə. 
Bu baxışlar,məni yoldan edəcək,insaf elə, 
Yayı çəkmə,oxu atma,girəcək tən gözümə. 
 
 
Söyləyim mən necə ki,ay dili bilməz biləsən, 
Başqasını tap onu sev,qəm çiləmə,şən gözümə. 
Dedim,ey gül,gedəsən,mən demədim ki,güləsən, 
Ramiz, yoxdursa əlac,şübhəliyəm mən gözümə. 

Aygün 
 
Gecəsiz ay olmaz,gündüzsüz günəş, 
Bilinməz həyatda keçilən bir gün 
Ocaqsız od olmaz,yaranmaz atəş 
Sənin məhəbbətin olmasa,Aygün. 
 
Yolumun üstünə çıxdın bir səhər, 
Nur saçdın günəş tək,qarşımda o gün 
Aylı gecə təki,parlayan gözlər, 
Sevdanı oyatdı başımda,Aygün. 
 
Sən mənim tanrıdan gözəl bir payım, 
Həm günəşim oldun,həm parlaq ayım, 
Şaxtanı qovlayan,baharım,yayım, 
Xoş gəldin ömrümə,sevgimə,Aygün. 

Gülər üzlü,şirin dilli, qara göz 
 
Məni süzdün oğrun-oğrun,ey gözəl, 
Başdan etdin gözlərinlə əlbəəl, 
Getmə uzaq,insaf eylə,yaxın gəl. 
Gülər üzlü,şirin dilli,qara göz. 
 
Bu nə yeriş,bu nə işvə,bu nə naz, 
Qar əriyər,güllər açar,gələr yaz, 
Sən danışsan,qırılar tel,susar saz, 
Gülər üzlü,şirin dilli,qara göz. 
 
O,baxışın təkrarını ver mənə, 
Öldür məni,baxışınla sən yenə, 
Gümanım var,bir sevginə,bir sənə, 
Gülər üzlü,şirin dilli,qara göz. 

Gün keçdi 
 
Đstək oldu bizim sevgi nağılı, 
Güya artıq itirmişdik ağılı, 
Gözü çıxsın söyləyərdik paxılı, 
Nə sən sevdin,nə də ki mən,gün keçdi. 
 
Ötürərdik biz beləcə günləri, 
Çaş-baş etdik,gül ilə bülbülləri 
Tapdaladıq səbəbsiz sünbülləri, 
Nə sən sevdin,nə də ki mən,gün keçdi. 
 
Həsrət ilə baxanlar da çox idi, 
Məhəbbətin gözü tamam tox idi, 
Bu sevgiyə şübhə edən yox idi, 
Nə sən sevdin,nə də ki mən,gün keçdi. 
 
Niyə açdıq bu söhbəti təzədən, 
Yada salma bu töhməti təzədən, 
Gəl istəmə sən möhləti təzədən, 
Nə sən sevdin,nə də ki mən,gün keçdi. 

Gözləyir əm səni  hər yağışlı gün 
 
Göylər şimşək çaxıb,ağlayan zaman, 
Səninlə görüşdük,bir yağışlı gün. 
Çətir məndə yoxdu,nə səndə o an 
Toxunub,görüşdük,biz yağışlı gün. 
 
Əllərin ovcumda,yağış damlası 
Kipriyə,yanağa,düşürdü tez-tez. 
Qəlbimi gözlərin nişan alması 
Nakam məhəbbəti oyadırdı tez. 
 
Qəlbimə vurmusan eşqin oxunu 
Əllərin məlhəmi,qoyaydı bir gün. 
Ey sənli günlərin,sənsiz yoxluğu, 
Gözləyirəm səni hər yağışlı gün. 

Gəl alış,ay ürək, tüstüdə yanma 
 
Gözəl həyatımı duman çən etmə, 
Yanırsan ay ürək tüstüdə yanma. 
Məni günahkar da sonra,sən etmə, 
Gəl alış,ay ürək,tüstüdə yanma. 
 
Yarımçıq yanmağın bezdirib məni, 
Olsun ki narahat etməsin səni. 
Əl çək tərsliyindən dəyiş,ol yeni 
Gəl alış,ay ürək,tüstüdə yanma. 
 
Olursan narahat çəkirsən əzab 
Bunun cavabını sən özündə tap. 
Ruhum istəyəcək,səndən çox cavab, 
Gəl alış,ay ürək,tüstüdə yanma. 
 
Bir addım atəşin astanasında, 
Çaşaraq arzular sən arasında. 
Bir cüt o gözlərin zil qarasında 
Gəl alış,ay ürək,tüstüdə yanma. 

Keçdi 
 
Dağ tək arxa bildim,səni özümə, 
Dar gündə təpə də,olmadın mənə. 
Çırpındım içimdə dərdə,dözümə 
Bunun dəxli yoxdur,artıq heç sənə. 
 
Keçdi o,duyğular o,ehtiraslar, 
Bir kino lenti tək,gözümün önündən. 
Çəkilib üzümdən artıq qırışlar, 
Üzmüşəm əlimi,büsbütün səndən. 
 
Sənin xəyalın da,varlığın da heç, 
Məni düşündürmür keçmişin təki. 
Özünə-özün tək,bir sevgili seç 
Laqeyidlik olsun bərabər çəkin. 
 
Ağırlıq mərkəzi yalanlar olsun 
Xoş olsun sizlərə saxta gülüş də. 
Fərqi nə,gül açsın,ya da ki,solsun 
Fəqəd fərq eyləməz,kimlə öpüş də. 

Çarəsiz tənha qaldım 
 
Yenə gəldik üzbə-üz, 
Dil susaraq baxdı göz. 
Ürək,coşma bir az döz 
Çarəsiz tənha qaldım. 
 
Yox deməyə bircə söz, 
Çıxış yolu budur düz. 
Sən əlini ondan üz 
Çarəsiz tənha qaldım. 
 
Axı niyə sevdim səni 
Duymadım heç cür məni 
Bəxş edib,duman çəni 
Çarəsiz tənha qaldım. 
 
Bu,nə dərddir düşmüşəm, 
Mən yanarkən,söndü şam. 
Doldur şərab,dolu cam 
Çarəsiz tənha qaldım. 

Bu məhəbbət  mənlə qalacaq 
 
Bu gün istəmədən son görüşümüz, 
Gəlsə də,könlümdür sənə əmanət. 
Tükənməz arzumla durub üzbə-üz, 
Deməyə sevgimi tapdım cəsarət. 
 
Đllərlə bəslədim könlümdə səni 
Şirin xəyalların qucağında mən. 
Unudan deyiləm ömrümdə səni 
Nə indi,nə gələn qocalıqda mən. 
Dolub-boşalacaq gözlərimdə yaş, 
Xəyalın qarşımda canlanan zaman. 
Tanrı yaratsaydı əyər məni daş, 
Bu qədər əzablar çəkməzdim inan. 
 
Sənsiz nə edərəm,necə olacaq 
Etibar etmirəm gələn sabaha. 
Ramiz bu məhəbbət mənlə qalacaq, 
Ya yerdə,ya göydə ruhumla daha. 

Mənim ürəyimdə xumar yatırsan 
 
Dodağımda qalıb,bal dodağından, 
Şirini-şərbəti getməyib hələ. 
Qayıt təkrar öpüş al dodağımdan 
Bir kimsə sən təki,öpməyib hələ. 
 
Nədir bu tam,ləzzət,nədir görəsən, 
Bu,səndə var ikən,başqasında yox. 
Ruhu bədənimdən alanımda yox. 
Ruhu bədənimdən alanımda sən 
Sənilə bərabər mən xoşbəxtəm çox. 
 
Əsdirib,titrədib,bütün cismimi, 
Əsarət altında oda atırsan. 
Sındıra bilmirəm heç cür tilsimi, 
Mənim ürəyimdə xumar yatırsan. 
 
Eşqin alovundan sıçrayan atəş, 
Hara toxunursa,təkrar yandırır. 
Ramiz,bu gözəlin özü bir günəş, 
Kainatı deyil,məni yandırır. 

Mətanət 
 
Bir əlaqənmi var,göylə,ay gözəl, 
Tanrımı yaradıb böylə bir gözəl? 
Mənim fərmanımı ver söylə gözəl, 
Mətanət deyilən,sənsənmi,o,gül? 
 
Gözünün qarəsi bir aylı gecə, 
Günəşə bənzəri var,çöhrə necə, 
Məni məftun özünə etmə becə 
Mətanət deyilən,de,sənsən o,gül? 
 
Sən susursan,gözlərin söz danışır, 
Baxışın odlanaraq köz alışır, 
Küsməyir əksinə bu,göz barışır, 
Mətanət deyilən,de,sənsən o,gül? 

Sənin nəyinə 
 
Sən ümidsiz dedin,öz taleyinə, 
Heçnə gözləmədən,heç nə sevmədən. 
Mənim söylədiyim sənin nəyinə, 
Baxıb gözlərimə,heç nə görmədən. 
 
Bu,qədər laqeyid olma özünə, 
Sənin gül çöhrəndə gözəllik yatır. 
Bahar təravəti gətir üzünə, 
Bil sevinc,kədəri silərək atır. 
 
Səndəki məlahət,səndə ki baxış, 
Riqqətə gətirir mənim könlümü. 
Mənimlə əzizim susma gəl danış, 
Uzat əllərinlə,mənim ömrümü. 

Elə belə 
 
Bu gün sənin haqda,tərif deyildi, 
Sakitcə oturub,dinlədim sözü. 
Səndən istədiyim bir sevgi idi, 
Öyrənib nömrəni zəng etdim düzü. 
 
Zəng edib soruşdum danışan kimdi, 
Çaşdırdı səsinin ahəngi məni. 
Ürəyim dartıldı,elə bil simdi, 
Dedim elə bil axtardım səni. 
 
Dedin düşməmisən,sən,düz ünvana, 
Verdin sən qəfildən,telefona sükut. 
Sən demə əzazil,qüvvəsən cana, 
Dönsədə min rəngə,ya dona sükut. 
 
Axı demədiyim sözlər hələ də, 
Mənim bu cismimdə odlanır,yanır. 
Ramiz,ona dedim elə belə də, 
Bilmədim,bəlkə,o bir təhqir sanır. 
 
 



 

 219

 
 
 
 
 

Sevinclə gözlərdən gülümsəyərdin 
 
Hələ yazılmamış şeirlərimlə 
Əvvəllər necə də maraqlanardın. 
Oynaya-oynaya o tellərinlə 
Çöhrəndən kənara tez-tez atardın. 
 
Çox bilmişik edib,min cür fikirdə 
Şeirin məzmunun,guya tapardın, 
Sənin gözlədiyin yoxsa sətirdə, 
Küsüb inciyərək,gedib yatardın. 
 
Səhərin sübh çağı yuxudan durub 
Röyanı tələsik nəql eyləyərdin. 
Çöhrəndə,təmtaraq,sevinclər qurub 
Təzə şeirləri sən dinləyirdin. 
 
Sənin ürəyincə olan şeiri 
Bird aha,bird aha oxu deyərdin, 
Seçib ürəyinə basıb birini 
Sevinclə gözlərdən,gülümsəyərdin. 

Müt əxəssis 
 
Mütəxəssis o sənətkardı,onun sənəti var, 
Mütəxəssis sözünə,həm özünə,hörməti var 
Mütəxəssis kamil olarsa,bax onun,şöhrəti var 
Yoxsa öldür özünü vur sinənə xeyri nədir 
Qaldır tozuvu vur ninənə xeyri nədir. 
 
Guya almış savadı,diploma var bu kişinin 
Nə olur,əvvəli məlum,nə sonu bir işinin 
Ulqumu söz buraxır,kəsəri yoxdu dişinin 
Mütəxəssis sözünü vur sinənə xeyri nədir 
Qaldır tozuvu vur ninənə xeyri nədir. 
 
Mütəxəssis tanıdır ölkələrə şöhrətini, 
Mütəxəssis Vətən ilə başlar hər söhbətini 
Mütəxəssis yaşadar həm qoruyar dövlətini 
Yoxsa öldür özünü vur sinənə xeyri nədir 
Qaldır tozuvu vur ninənə xeyri nədir. 

Xəyal 
 
 
 
Xəyalın qarşımda canlanan zaman, 
Özümü itirib,tapıram səni. 
Surətin qarşımda canlanır o an, 
Əlacsız bir qula döndərir məni. 
 
Danışıram sənlə,sual verərək, 
Hətta cavabın da gözləyirəm,bil. 
Mən özüm-özümə gülüb deyərək, 
Xəyalla danışa bilərmiş bu dil. 
 
Sənin həsrətinlə alışan sevgim, 
Đnan ki,çaşdırıb büsbütün məni. 
Xəyalla hər zaman danışan sevgim 
Gözləyir yolunu,sevgilim sənin. 

Qısqanclıq 
 
Özüm də bilmədən təkid edərək, 
Səndən çox şeyləri,tələb edirəm. 
Qısqanc bu ürəyim eyləməyir dərk, 
Düz yolda səhv addım atıb gedirəm. 
 
Tələb eyləməyə səndən yox haqqım, 
Qoyub qadağalar etmə deyirəm. 
Deməyə sənin də vardır çox haqqın 
Şirin o vədlərə getmə deyirəm. 
 
Đncidirəm səni bilsəm də belə, 
Hər sözüm sevgidən doğulub sənə. 
Bilmirəm qurtarıb,qalacaq hələ, 
Əziyyət verəcək qısqanclıq mənə. 
 
Sən əzab içində,mən də əzabda, 
Adını qoymuşuq məhəbbətdi bu. 
Görəsən ilk sevgi yaranıb harda, 
Torpağın ilk eşqi bəlkə olub su. 
 
 



 

 223

 
 
 
 

Ağlayır 
 
Dayandıq ayrılıq astanasında 
Qə ürəklər,gözlər ağlayır. 
Lal olmuş dodaqlar dil arasında 
Heç nə deyilməmiş sözlər ağlayır. 
 
Bu gün son günümüz ayrılırıq biz 
Xatirəyə dönən gözlər ağlayır. 
Bərabər vurarkən qoşa qəlbimiz 
Qəmə düçar olmuş hisslər ağlayır. 
 
Bir daha görüşə bilmərik əlbət 
Kədərdən,həsrətdən gözlər ağlayır. 
Ramiz söyləyərkən,məhəbbət gərək 
Eşq üçün oğlanlar,qızlar ağlayır. 

Ayrılıq 
 
Son dəfə səninlə üz-üzə durduq 
Keçdik xatirələr gözlərim öndən. 
Guya ki səninlə xoşbəxtlik qurduq 
Sondasa ayrılmaq istədin məndən. 
 
Biz xoşbəxt olmadıq,nə də ki bədbəxt 
Nakam məhəbbətə döndü eşqimiz. 
Olmadı nə səndə,nə də məndə bəxt, 
Bəxtsiz insanlarıq bu dünyada biz. 
 
Dedin sözlərini üzün gülmədən 
Gedərək laqeyid addımlar ilə. 
Sevişdik səninlə lakin bilmədən 
Söndürdün atəşi,döndərdin külə. 
 
Sürüklədin məni saldın günaha 
Yaşayaq ayrıca,gəzək ayrıca. 
Bezdim bu sevgidən yoruldum daha 
Çəkmək istəmirəm mən artıq cəfa. 

Arzular 
 
Sənlə dübarə gedək birgə çataq arzulara 
Qeyd edək şad gününü qol da ataq arzulara. 
Bilməyək ayrılığı həmçinin həsrət nə olur 
Yaşayaq cənnəti dövranda bataq arzulara. 
 
Allahın adı ilə qoy açılsın sübh çağımız 
Səbr edib birgə tikək həm də otaq arzulara. 
Əzməyək gül çiçəyi,sakitcə gedək eşq yolunu 
Ətrini qəlbə çəkib birgə çataq arzulara. 
 
Qoymayaq kimsə bizim qəlbimizə qüssə verə 
Özümüz bir qoruyaq arxa olaq arzulara. 
Arzuya çatmaq üçün söylədim Ramiz nə edim 
Dedi eşq badəsini uca tutaq arzulara. 

Xocalı 
 
Qarabağda şəhər vardı 
Xocalıydı onun adı. 
Kor etmişdi çoxdan yadı, 
Xocalını talan etdi. 
 
Ahu-nalə qalxdı göyə, 
Şaxsey-vaxsey deyə-deyə, 
Düşmən baxmadı heç nəyə, 
Xocalını talan etdi. 
 
Qırdı uşaq ,cavanları, 
Bacı,qardaş,anaları, 
Seltək axıtdı qanları, 
Xocalını talan etdi. 
Şumlanıb şəhərin yeri 
Dönməkçün insan geri. 
Ruhlar gəzir həmin yeri, 
Xocalını talan etdi. 
 
Soyqırımı etdi düşmən, 
Dünya susur neyçün,nədən? 
Siz soruşun ermənidən, 
Xocalını talan etdi. 
 
31mart qanlı tarix, 
Şahidlər var canlı tarix. 
Daşnaqsütun anlı tarix, 
Xocalını talan etdi. 
 
Ey insanlar,küllübəşər, 
Yer üzünü bürüyür şər, 
Bir gecədə o faşistlər 
Xocalını talan etdi. 

Səninçün darıxır, sənin sevgilin 
 
Səninçün narahat gəzir bir nəfər, 
Keçirir rüzgarın,inan,bir təhər. 
Gecəyə dönübdür,açılan səhər 
Səninçün darıxır,sənin sevgilin. 
 
Həyatda mövqeyi,şöhrəti vardır, 
Dağ yaşıla dönsə,gözündə qardır. 
Bu həyat məngənə onunçün dardır 
Səninçün darıxır,sənin sevgilin. 
 
Əzabı sənlidir,sevgisi sənli, 
Sənin ucbatından,olubdu qəmli. 
Ramiz dərdi-səri yaşayır mənli 
Səninçün darıxır,sənin sevgilin. 
 
 * * * 
Mən istəməzdim ki,sənin halına gülmək gəlsin 
Ya qəfildən uzanıb çarəsiz ölmək gəlsin. 
Düşünüb səhvlərini,boynuna alsan,nə olar, 
Yoxsa ki,çərxi fələk,tərsinə dönmək gəlsin. 
 
Bağlama bel,o kəsə ki,sənə arxa olacaq, 
Đynənin gözünə uyğun gərək ilmək gəlsin. 
Verməsən sən tamahından,gülə su,bil,solacaq 
Yadına yezidi sal,yaddaşa bilmək gəlsin. 
 
Əl tutan olsa sənə,bax sən onun,qədrini bil, 
Ağlına bir tikə nə olsun,canı bölmək gəlsin. 
Ramiz,məsləhət verdin,indi ötür o,dil-dil, 
Gözünü aç ki onun,gözlərə,görmək gəlsin. 
 
* * * 

Mən bilə bilsəydim,ey gül səndəki naz-neməti, 
Duysa idim gözləri,ya sözlərində hikməti 
Bəlkə də,indi belə,peşmançılıq olmaz idi, 
Çəkməz idim,bəlkə də əzab ilə,bu həsrəti. 
Günaha düşdüm özüm də,tapmadım bil çarəsin, 
Kor təki baxdım sənə,heç görmədən bu qisməti. 
Örtmüş idi gözləri,gecənin zülmət qarəsi, 
Layiqəm hər cür desən,qəbul edəm,mən töhməti. 
 
Gördüyümü sevməyə,yoxdu məqam,artıq keçib, 
Cəhd edə bilsəm belə,puç eylərəm bu zəhməti. 
Ramiz,mənim bu könlümün,çox əllərdən şərbət içib 
Vermədim vaxtında mən sevgili cana qiyməti. 

Qoyma ürəyimi o ala 
 
Bir qaxılıb otursana yerində, 
Dingildəyə-dingildəyə gəzirsən. 
Küləklərin qucağında,yelində, 
Çox qəlbləri,əllərinlə əzirsən. 
 
Bir cəlladsan,yox qalxanın,yox baltan, 
Addımlayıb geriyə də dönmədən. 
Çox ürəklər eyləmisən,sən,al-qan. 
Korlar təki,etdiyini görmədən. 
 
Öyünürsən çox özündən xeyir ola? 
Bu dünya ki,sənin deyil əbədi. 
Ramiz,qoyma ürəyimi o ala, 
Fərqi eyləməz,baxıb deyər bu nədi? 

Ürəkdə tutduğun, avazın de nə? 
 
Bu səhər,yuxudan,oyanaraq sən, 
Ay ölmüş,istəyin,bu nazın de nə? 
Bəzənib,düzənib,dayanaraq sən, 
Ürəkdə tutduğun,avazın de nə? 
 
Yaxın gəl,yaxın gəl,öpüm o gözdən, 
Dodaqla bərabər dediyin sözdən. 
Yuxuna qataraq haramı tezdən, 
Ürəkdə tutduğun,avazın de nə? 
 
Düzərək gülləri,sinənə, telə, 
Musiqi sədası altında yenə. 
Oynama titrəmə,göbəyi belə, 
Ürəkdə tutduğun,avazın de nə? 

Gözəllər gözəli  sandın özünü 
 
Ayna qarşısında sallanıb durdun 
Gülə bənzəməkçün min hiylə qurdun. 
Açıb saçlarını,yenidən burdun 
Göz vurdun,qırparaq,tez-tez gözünü 
Gözəllər gözəli sandın özünü. 
 
Gözündə intiqam,qəlbində kələk 
Pusquda dayanıb gözləyən pələng. 
Sərdim yollarına güllərdən çələng, 
Göz vurdun,qırparaq,tez-tez gözünü 
Gözəllər gözəli sandın özünü. 
 
Güllərə bənzətmə həyatını sən 
Bircə ləçəyi də ola bilməz sən, 
Daşımaq istədin çiçək adı sən, 
Göz vurdun,qırparaq,tez-tez gözünü 
Gözəllər gözəli sandın özünü. 
 
Sən solan deyilsən gül tək həyatda, 
Onun gözəlliyi olmayıb saxta, 
Ətiri ətrafa yayılan vaxtda, 
Göz vurdun,qırparaq,tez-tez gözünü 
Gözəllər gözəli sandın özünü. 
 
Dünya bihuş ikən gül ətirindən, 
Đnsanlar danışır,təravətindən, 
Əl çəkə bilmədin pis niyyətindən 
Göz vurdun,qırparaq,tez-tez gözünü 
Gözəllər gözəli sandın özünü. 

Bunu yazacaq bir ədib 
 
Ay dağların maralı, 
Aralı gəz,aralı, 
Đstəmirəm sevgini, 
Gəzim sonra yaralı. 
 
Ovçu olub görmüşəm, 
Ceyran üçün ölmüşəm, 
Vəfasızdan uzağam 
Đndi daşa dönmüşəm. 
 
Mamır oldum daş üstə, 
Söyüldüm qardaş üstə, 
Başı bəlalı olan, 
Döyülməz sirdaş üstə. 
Deyəsən bir xətan var 
Küçə sənə olub dar. 
Bir sürüşüb dəysənə 
Palçığa gül düzən yar. 
 
Səni yaradan səhv edib, 
Gəlib baxıb tez gedib. 
Đndi işi şuluqdur, 
Bunu yazacaq bir ədib. 

Ağ saçlar 
 
Ağ saçlar dostluqda vəfəlı dağdı, 
Bilmirəm bu saçlar,haçan ağardı. 
Uşaqlıq dövrüydü,ya cavan çağdı, 
Həsrətlə çöhrəmə qızlar baxardı. 
 
Ağ saçı dağların zirvəsi sanıb, 
Atalar dilində yaşayan kəlam. 
Ürəklər sevgidən alışıb yanıb, 
Kamillik insane,verərək salam. 
 
Ağ saçlar olubdur müdriklik rəmzi, 
Ağ saqqal,ağ birçək,baba,nənə də. 
Çöhrədə nur ilə,ağın təmizi, 
Qoruyur paklığı,övlad,nəvə də. 
 
Mənim də saçlarım ağarıb tamam, 
Vətənə sevgidən,yara sevgidən. 
Ramiz,bu həyatda bir yanan şamam 
Yanıb mən gedirəm, hara sevgidən? 
 
 
 



 

 234

 
 
 

Vüqar 
 
Bir qəhrəman yaşayırdı vətənində, 
Addımlayıb iz qoyardı çəmənində, 
Mərdanəlik mövcud idi əməlində, 
Dörd yaşında muradımın vüqarıydı 
Vüqar ona layiq olan bir adıydı. 
 
 
Günəş təki buludlardan boylanaraq 
Milyonların yaddaşında həkk olaraq. 
Qönçə ikən tez açılıb tez solaraq, 
Dörd yaşında muradımın vüqarıydı 
Vüqar ona layiq olan bir adıydı. 
 
Könül coşub qaynayırdı bulağında 
Pərvaz idi ürək onun çırağında. 
Şux durardı əsgərlərin qabağında 
Dörd yaşında muradımın vüqarıydı 
Vüqar ona layiq olan bir adıydı. 
 
Salam əsgər,məğrur səslə o söylərdi, 
Şahid ona yerin özü bu göylərdi, 
Öpüb vətən bayrağını baş əyərdi 
Dörd yaşında muradımın vüqarıydı 
Vüqar ona layiq olan bir adıydı. 

Axıtdın göz yaşın, kövrəltdin məni 
 
Axıtdın göz yaşın,kövrəltdin məni, 
Damlasında vardı,dağ boyda kədər. 
Dünya yaranmayıb yenidən yeni, 
Milyonlar gətirib,aparır hədər. 
 
Çoxları qismətin axtaran zaman, 
Həyat yollarında büdrəyib qalır. 
Kimdə səbir olsa,o zaman-zaman 
Həyatın özündən qismət zövq alır. 
 
Kim demiş olsa ki xoşbəxtəm tamam 
O,xoşbəxt deyildir,yalandır-yalan 
Kim demiş olsa ki bədbəxtəm tamam 
O da yalan deyir,inanma o an. 
 
Alın yazısını heç kimsə silməz, 
Yamacda gül-çiçək,zirvədə qardır. 
Tanrı bildiyini heç kimsə bilməz, 
Hərənin qisməti,taleyi vardır. 

Sevgilim bəxş etdi gözəl bir gecə 
(Poema) 

Bir gecə qaranlıq,birin yarısı, 
Mənə zəng eylədi bir nazənin qız. 
Sinəmə dolmuşdu dəniz havası, 
Aya bəzək idi,səmada ulduz. 
 
Dedim,eşidirəm,sizi ey gözəl, 
Dedi,gözəllikdən yox məndə əsər. 
Pərəstişkarınam gəl,görüşə gəl, 
Açılsın bərabər səninlə səhər. 
 
Dedim bu nə istək,məqsədin nədir? 
Niyə bu gecəni,qəfil seçmisən? 
Dedi sən özünlə,bir sevinc gətir, 
Demə eşq badəsin tamam içmisən. 
 
Rica eyləyirəm,rədd etmə məni, 
Bu gecəni çoxdan,çox istəmişəm. 
Bir kimsə mənim tək,sevməyib səni, 
Günbəgün sevgimi mən bəsləmişəm. 
 
Bir qədər tutuldum,bir qədər susdum, 
Özüm də bilmədim,nə cavab verəm. 
Pəncərə önündə sakitcə durdum, 
Özüm-özlüyümdə,gərək mən gedəm. 
 
Dediyi zamanda,həmin məkana, 
Getdim addım-addım küçələr tənha. 
Çox idi suallar verməyə ona, 
Ürəyim dözmürdü,hicrana daha. 
 
Ətraf qaranlıqdı,tək bircə işıq, 
Altında dayandım gözlədim onu. 
Arxadan addımlar gəldi qarışıq, 

Gördüm mələk gəlir,dümağdır donu. 
 
Mənə elə gəldi röya görürəm, 
Bərk-bərk çimdiklədim özüm-özümü. 
Nəfəsim daraldı,sanki ölürəm, 
Çaşdırdım dilimdə salam sözünü. 
On yeddi yaşında olan bir mələk, 
Necədə gözəldi,ilahi necə. 
Təsvir etmək olmur,söz ilə demək, 
Ən xoşbəxt gecəmdi,bəlkə bu gecə. 
 
Uzadıb əlini,baxdı gözümə, 
Xoş gördük,sevgilim,bu aylı gecə. 
Taqətim yox idi,tamam dözümə, 
Əsirdim yarpaq tək,bəyazlı gecə. 
 
Necəsən?Niyə sən,qızardın belə? 
Yoxsa narahatlıq gətirdim sənə? 
Mənimçün dünyada sən vardın belə, 
O danışdı şirin,mən susdum yenə. 
 
Gedək gəzə-gəzə,bulvara sarı, 
Göydə saya-saya biz ulduzları. 
Yormadım sevgilim,söylə sən barı, 
Đstəyərkən demək bu arzuları. 
 
Yox,danış dinləyim necə olub ki, 
Mənə bağlanmısan,sən mənsiz belə? 
Qəlbinə məhəbbət necə dolub ki, 
Sənsiz yaşamışam,mən qəmsiz belə? 
 
Đri gözlərinin,kiprik çəpəri, 
Qovuşdu tələsik,toxundu yenə. 
Çöhrəsində gördüm,dolan qəhəri, 
Axdı göz yaşları,sakitcə yerə. 
 
Əllərimlə tutub yanaqlarından, 

Odlu gözlərində gördüm əksimi. 
Mənə əziz oldu,canı,canımdan, 
Öpmək istəyərkən qovdum nəfsimi. 
 
Bu gecə necədə gözəldi Allah, 
Sabahın sübh çağı,qibtə edərdi. 
Günəşin atəşi,olamadan daha, 
Zülmət qaranlığa,diqqət edərdi. 
 
Qara rəng ağ rəngə möhtac olsa da, 
Gündüz tək,öz hokum,zamanı vardır. 
Günəş gündüzlərə,bir tac olsa da, 
Gecə hökmdarı,parlayan aydır. 
Təki ağlama sən,gözümün nuru, 
Səcdənə gəlmişəm,mən yanındayam. 
Göz yaşın,həm parlaq,həm də dum-duru, 
Sənin sahilinə axan bir çayam. 
 
Sən məni ucaltdın,sevginlə,ey gül, 
Bilməzdim beləcə məni sevən var. 
Sənin gül baxçanda olacam bülbül, 
Görəcəksən necə,səni sevən var. 
 
Ehmalca alnından,öpüb dilbərin, 
Verərək təskinlik,bəsdi söylədim. 
Bu gün küçələri,gəzib şəhərin, 
Özüm də bulvara,getmək istədim 
 
Tutaraq əlindən,aldım könlünü, 
Getdik addım-addım dənizə sarı. 
Örtərək arabir saçlar hüsnünü, 
Əsən meh ehmalca verir sığalı. 
 
Elə bil sükuta qərq olmuş şəhər, 
Bərabər bizimlə o yol gedirdi. 
Qaranlıq küçədən keçib birtəhər, 
Đşıqlı küçədə xoş hal edirdi. 

Göründü uzaqdan sahil çıl-çıraq, 
Doluydu insanla,büs-bütün ətraf. 
Sükuta qərq olan,bu səhər bayaq, 
Sahildə səs-küydən yox idi insaf. 
 
Niyə toplaşıblar,görəsən bunlar, 
Bəlkə sən bilirsən,əzizim söylə? 
Bu gecə sübh çağın,gözləyir onlar, 
Şagirdin son zəngi,arzusu böylə. 
 
Mənimdə son zəngim oldu bu gecə, 
Səninlə sübh çağın görməkdir arzum. 
Allahdan istəyim olacaq bircə, 
Sənin qollarında ölməkdi arzum. 
 
Niyə bu dünyanın nazın.nemətin, 
Dadmadan ölümü üstün sanırsan. 
Düz bir müstəvini əyərək çətin, 
Sonradan təəccüblə ona baxırsan. 
Baxdığım da sənsən,sevdiyim də sən, 
Mənim taleyim də.qismətim də sən. 
Canım da,gözüm də,ürəyim də sən, 
O qalxan günəşdən istəyim də sən. 

Necə olacaqdır bəxtim,taleyim? 
 
 

(Deyişmə) 
Qız 
Deyirlər Allaha yaxındır şair, 
Göydən ilham alıb yazırlar şeir. 
Uzaq görəndirlər sərrasdır meyil, 
Necə olacaqdır bəxtim,taleyim? 
 
Şair 
Taleyi bəxş edən,tanrıdır ancaq, 
Günəş kainatçün yaranıb ocaq. 
Yer üzü kürədir yox onda bucaq, 
Necə olmalıdır,elə olacaq. 
 
Qız 
Keçir bu ömrümdən illər durmadan, 
Xoşbəxtlik çələngin mənə burmadan, 
Yaş çatıb otuza ailə qurmadan 
    Necə olacaqdır bəxtim,taleyim? 
 
Şair 
Allahdan sən dilə,şairdən sorma 
Özünü həyatda gəl belə yorma. 
Səbir budağından yarpağı yolma 
Necə olmalıdır,elə olacaq. 
 
Qız 
Dualar edirəm Allahıma mən 
Ümidlə baxıram sabahıma mən. 
,heç dözmürəm,öz ahıma mən 
    Necə olacaqdır bəxtim,taleyim? 

Şair 
Dualar hər zaman,gəl eylə ki,sən 
Yaxşını,pislərdən baxıb seçəsən. 
Zə qorun ki,şərbət içəsən 
Necə olmalıdır,elə olacaq. 
 
Qız 
Ətrafda xoşbəxtlik dövr edən zaman 
Çoxları arzuya tez yetən zaman 
Saniyə mənimçün tərs gedən zaman 
    Necə olacaqdır bəxtim,taleyim? 
Şair 
Kimisi kasıbdır,kimisi varlı 
Kimisi tənhadır,kimisi yarlı 
Onun çəməni gül,səninki qarlı 
Necə olmalıdır,elə olacaq. 
 
Qız 
Günəşlə oyandım,günəşlə yatdım 
Düzlüyü seçərək,pisliyi atdım 
Röyalar qoynunda çox şeyə çatdım 
    Necə olacaqdır bəxtim,taleyim? 
 
Şair 
Düz yolu seçməkdə,səhv etmədin sən 
Đbadət yoluyla heç getmədin sən 
Demə ki,arzuya,heç yetmədin sən 
Necə olmalıdır,elə olacaq. 
 
Qız 
Vulkan tək püskürmək istəyir içim 
Bədbinlik ölçülüb,hüsnümə biçim 
Yollar qarışaraq,qalmayıb seçim 
    Necə olacaqdır bəxtim,taleyim? 
 
Şair 
Bəxtindən bu qədər ahuzar etmə 

Gözlərin var ikən,kor təki getmə 
Dilini şirin et,fitvayə getmə 
Necə olmalıdır,elə olacaq. 
 
Qız 
Sevgiyə inanıb,aldanmışam mən 
Məhəbbət odunda odlanmışam mən 
Şimal okean tək,bil donmuşam mən 
    Necə olacaqdır bəxtim,taleyim? 
 
Şair 
Dəniz şaxə qalxar,külək əsərkən, 
Çox zaman dözməyir qayıqda yelkən. 
Nəticə çıxartma tələsik,erkən, 
Necə olmalıdır,elə olacaq. 
 
Qız 
Məsləhət görürsən,eyləyim səbir, 
Mənimçün əzəldən qazılıb qəbir, 
Əvvəli axırı heç görünməyir, 
    Necə olacaqdır bəxtim,taleyim? 
 
Şair 
“Tələsən təndirə düşər”-deyiblər, 
Zəhmətlə qazanıb çörək yeyiblər, 
Kim deyir dünyanın işin əyiblər 
Necə olmalıdır,elə olacaq. 
 
Qız 
Sevdiyim oğlana vermədi atam, 
Ona dəstək oldu hər zaman anam, 
Mənə elə gəlir onlarçün yadam, 
    Necə olacaqdır bəxtim,taleyim? 
 
Şair 
Ataya,Anaya eylə ki hörmət 
Günbə-gün qazanma özünə töhmət, 

Sonra əl açaraq istəmə möhlət 
Necə olmalıdır,elə olacaq. 
 
Qız 
Açıb qollarını,uçur göyərçin 
Mənim arzularım yığılıb çin-çin, 
Kimə söyləyim ki,bəyənin seçin, 
Necə olacaqdır bəxtim,taleyim? 
 
Şair 
Palanı hambala,dövləti bəyə, 
Bir kimsə bacarmaz nizamı əyə, 
Đlahi sevdiyin yüksəldir göyə, 
Necə olmalıdır,elə olacaq. 
 
Qız 
Ulduzlar içində kameta itir, 
Mənə elə gəlir bu ömrüm bitir, 
Zaman ovçu olub,mən nişanda tir 
Necə olacaqdır bəxtim,taleyim? 
 
Şair 
Kah-kəşan ulduzlar parıltısında, 
Durmusan dünyanın astanasında, 
Ruh gəzər yer ilə göy arasında, 
Necə olmalıdır,elə olacaq. 
 
Qız 
Bir dəfə özümü atdım dənizə, 
Qəsd etmək istədim,özüm nəbizə, 
Nifrət yaranmışdı pisdən,təmizə, 
Necə olacaqdır bəxtim,taleyim? 
 
Şair 
Qəsd etmək özünə günahdan-günah, 
Cəhənnəm gözləyir olginən agah, 
Ölümlə bacara bilməyib bir şah, 

Necə olmalıdır,elə olacaq. 
 
Qız 
Dumanla,tüstünün fərqini söylə, 
Uçsalar da eyni,yüksəkdə göylə, 
Verir əzab mənə ikisi böylə, 
Necə olacaqdır bəxtim,taleyim? 
 
Şair 
Dumanda oksigen,tüstüdə karbon, 
Fərqli olsalar da,səma üçün don, 
Duman yaşadarsa,tüstü edər son, 
Necə olmalıdır,elə olacaq. 
Şair 
Yaradana etmə şübhə heç zaman, 
Sev,yaşat,qəlbində sən zaman-zaman, 
Hərənin öz bəxti,taleyi o,an 
Necə olmalıdır,elə olacaq. 
 
 
 
DƏNĐZ PIÇILTILI NƏĞMƏLƏR 
Vətən sevgisi olmayan bir könüldə 
Heç bir sevgi yer tuta bilməz… 
(N.S) 

Azərbaycan nəhəng şairlər diyarıdır.Azərbaycan şairlləri haqq-
ədalət yarıdır.Haqq-ədalət yarı olan bu seçkin insanlar,bəlkə də 
anadan olan gündən kədərin sevinclə bacı-qardaş olduğunu bilir.Elə 
ona görə də bir gözü güləndə,o biri gözü ağlayır.Bu halı ilə də o 
kövrək ürəklərə pərəskər olan sinələri söz ilə dağlayır,yağı 
çıxanacan.Yaranışdan Azərbaycan şairinin sözü könüllər oxşayan 
musiqi alətlərinin yol yoldaşı,can sirdaşıdır.Bu ana kitabımız 
“Kitabi-Dədə-Qorqud”dad a belədi,bir sıra qəhrəmanlıq və məhəbbət 
dastanlarımız da.Biz bu saz-söz bağlılığını nağıllarımızda da 
görürük… Ulu türk yarandığı gündən su səsinə,rüzgar 
səsinə,ağac,quş səsinə heyran olub,onlara uyğun səs çıxardan musiqi 
alətləri yaradıb…Elə buna görə də qamışdan ney,tut və ceviz 
ağacından qopuz,saz,tar… və sair qopub ruh kimi səslənib.Elə ona 
görə də ən gözəl oxuyanlarımız bulbul tək cəh-cəh vurub,qumru tək 
ötüb,kəklik kimi qaqqıldayıb…Diqqətlə nəzər yetirsək,görərik 
ki,Azərbaycan şairinin özü də,sözü də təbiətin bir parçasına 
bənzəyir.Təbiətin övladı olduğunu sözün hikmətiylə bəyan 
edir…Söz!Ulu Söz ilk dəfə Allahın dilində səsləndiyindən çox 
müqəddəs və pakdır.Təsadüfü deyil ki,Tanrımız bir kəlmə: “Ol!” 
deməklə külli-kainat olub.Allahın ikinci müqəddəs sözü “Oxu!”-dur 
ki,bud a “Quran”kimi bizə çatıb.Bir sözlə,şairlər söz əhli olmaqla,hər 
dönəmdə yazdıqları(yaratdıqları yox!Çünki “yaratmaq”yalnız Allaha 
məxsusdur)ilə Allaha xidmət edirlər.Allah sevgisi bütün sevgilərdən 
ucadır.Allah sevgisinə qovuşmağın yolu isə yar məhəbbətindən,ata-
ana,yurd-vətən sevgisindən keçir… 

Mən şair dramaturq Ramiz Abdullayevin “Sevgi Çiçəyi” 
kitabının əlyazmasını oxuyarkən ağlımdan təxminən yuxarıda 
dediyim o fikirlər keçdi.Ramiz Abdullayev Azərbaycan 
ədəbiyyatında yeni deyil,onun indiyə qədər bir neçə kitabı çapdan 
çıxıb,müxtəlif mövzularda yazdığı,dram əsərləri müxtəlif dram 
teatrlarının səhnəsində oynanılıb və dövlət televiziyası ilə 
yayımlanıb.Onun yazdığı musiqili komediya mətnləri də bu sahədə 
çalışan sənət adamlarının diqqətini cəlb edib,əsərlərinə musiqilər 

yazılıb,nəğmələri bir sıra görkəmli müğənnilərimiz tərəfindən ifa 
olunaraq,müəllifin ə geniş şöhrət qazandırıb. 

Ramiz çox işləyir,çox yazır.Demək olar ki,ömrünü bütünlüklə 
yazı-poeziyaya həsr edir.Onun yaşının o qədər də çox olmasına 
baxmayaraq,başının uca dağlar zirvəsi kimi ağappaq olması 
fikrimizə sübutdur,canlı şahiddir.O ki qaldı şairin özünə,onun 
şəxsiyyətinə, bu haqda da geniş danışmaq olar.O sözünə bütöv bir 
ziyalıdır-dediyi sözün sahibidir.Dostları onu belə görüb,belə 
sevib,belə də tanıyıb.Bu haqda bircə faktı oxucuların nəzərinə 
çatdırmaq istəyirəm:Ramiz Abdullayev vaxtı ilə vəzifədə olub.Kiçik 
bir şöbənin müdiri işləyib.Đş elə gətirib ki,əlaqədar təşkilatlar onun 
işçilərini ixtisara salıb azaltmaq istəyiblər.Bu da o vaxtkı qatmaqarış 
dövrə düşüb. 
Đşsizliyin insanlar üçün bir növ,ölümə bərabər tutulduğu bir 

zamanda Ramiz tabe olduğu təşkilata rəsmi müraciət edib:məni 
işdən götürün, 

Ancaq bu insanlara dəyməyin deyib.Nə isə problemin ədalətli 
həlli üçün,tabeliyində olan insanları işə-öz vəzifələrinə bərpa 
etdirmək üçün şair çox əziyyətlər çəkib və gec də olsa istəyinə nail 
olub.Hətta bəzən məvacibini ixtisara düşmüş insanlara,məvacib 
şəklində paylayıb.Bax budur,sözlə əməlin birliyi!Özünün və 
balalarının maddi cəhətdən korluq çəkməsinə razı olub,amma ona 
tabe olan insanların ehtiyacını ödəmək əsil insan işi,əsil Azərbaycan 
kişisinin işidir məncə.Bax bu xüsusiyyətlərinə və gözəl əsərlərinə 
görə,sevdim mən də Ramiz Abdullayevi.Var ol,qardaş,haqq yolunda 
xərclənən pulun bərəkəti bol olar həmişə,sən üstündən alarsan,Allah 
da əlavə edər… 
Əziz oxucu,mən bu yazımla Ramiz Abdullayevin yaradıcılığı 

haqqında geniş təhlill ər aparmaq fikrində deyiləm.Ancaq bir neçə 
misal gətirib,bəzi məqamlara toxunmaq istəyirəm.Əvvəla onu deyim 
ki,Ramiz lirik şairdir. 

Onun onlarla şeirinə bəstəkarlarımızın musiqi yazmasının səbəbi 
də budur.Ramizin şeirləri demək olar ki,yazılmır,söylənilir.Buna el 
dilində bədahətən deyilmiş şeirlər də deyirlər.Bu şeirlərin bəzən 

qafiyələri olmur.Bu da təbiilikdən irəli gəlir.Yunis Əmrədə,Qaraca 
oğlanda dab u belədir.Ramiz də öz yaradıcılığında o uluların yolunu 
tutub,öz nəğmələrini ürəyi istədiyi kimi araya-ərsəyə gətirib. 

 
Dünyanın ən məğrur bəndəsisən, 
Ətirli baxçanın nəfəsisən sən, 
Keçilməz zindanın qəfəsisən sən. 
Mənimçün sevgili canımsan mənim, 
Dilimdə şip-şirin balımsan mənim. 
 
“M ənimçün sevgili canımsan”. 
 
 Dörd bəndlik bu şeir,bütünlüklə,nümunə gətirdiyimiz bu 

bənd kimi qurulub.Burada köklü qafiyələrdən istifadə 
edilməyib.Sözlərin qulaqda həmahəng səslənişi nəzərdə tutulub və 
sonacan,nəzərdə tutulan formaya əməl edilib.(“Bəndəsisən”, 
“nəfəsisən”, “qəfəsisən”, və ya “canımsan,balımsan”)Bu həmahəng 
sözlərin köklərini götürsək,belə olar: “bəndə”, “nəfəs”, “qəfəs”…son 
iki misranın qafiyəsi isə: “can”, “bal”… 

Göründüyü kimi, “nəfəs”lə “qəfəs” istisna olunmaqla,qalan 
sözlər həmqafiyə deyil.Ancaq qəbul olunandır.Eynən yuxarıda 
adlarını çəkdiyim ustadların şeirləri kimi… 

Mən bu məsələyə niyə toxundum?Toxundum ki şeirin bu 
xüsusiyyətlərinə bələd olmayan oxucu Ramizə nöqsan 
tutmasın.Ramizin sırf qoşma,gəraylı üslubunda yazılan və bu 
janrların tələbinə cavab verən bir sıra şeirləri də vardır.Onlardan 
birini misal gətirirəm;varsağı tipli bu şeirin bir bəndi belədir: 

Dəqiqələr qaçarkən, 
Ürəyimi açarkən, 
Günəş nurun saçarkən, 
Heyif ki,sən gəlmədin… 
 
Göründüyü kimi: “qaç”, “aç”, “saç”-köklü qafiyələrdir.Dördüncü 

misra isə “varsağ”larımızda olduğu kimi sərbəst buraxılıb. 

Ramiz Abdullayev Bakı ətrafı kəndlərdəndi,daha dəqiq desək 
Maştağadandı.Onun bu kənddə anadan olub,böyüyüb boya-başa 
çatması və poeziya aləmində öz sözünü özünə,doğulduğu məkana 
uyğun bir koloritlə deməsi təbiidir.Mən bu yaradıcılıq nümunələrini 
oxuduqca,özümü orada o qədim türk köyündə,qızıl qumlar üstə,əncir 
kölgəsində hiss etdim.Bir qədər o tərəfdən,Dədə Qorqudun təbirincə 
desək,Göyçə dənizin(Xəzərin)səsini eşitdim.Dalğa harayı,ləpə 
pıçıltısı könlümü oxşadı.O ətrafın ünlü söz ustadları,rəngkarlıq 
korifeyləri,xalçaçı ağbirçəklərimiz yada düşdü.Bir də yadıma aydın 
gecələrin ay işığında mürgülü dənizə çıxıb,tufanlara tuş gələn 

Balıqçı insanları xatırladım…Bir qismət çörək üçün hər 
fədakarlığa hazır olan,yaşamaq naminə ağılagəlməz mücadilələr 
edən o insanlar,həqiqətən,qəhrəmandırlar. 

Bax,Ramiz Abdullayev belə bir mühitdə yetişib əsil insan 
olub,öz bakirə nəğmələrini oxuyur,zümzümə edir və ağ vərəqlərə 
köçürür,dəniz pıçıltılı bakirə nəğmələrini… 

 
                                                               Nizami Saraclı 

Azərbaycan Yazıçılar və Jurnalistlər 
Birlikl ərinin üzvü, “Peyğəmbər”,“Abay”,    

                     “Abdulla  Şaiq” və “Sülh Naminə” Beynəlxalq  

